
Joseba Azkarraga:
“Aznarren jarrera taxista eta ez demokratikoa da”

Stavro, Libanoko “Daily star” egunkarian

- Zure kaiolara itzuli!

Hiruko

DE LA MANO

ilotari profesionalen sindikatua-

ren eskutik ezagutu dugu hauen

haserrea. Asegarce enpresak
Barrioia leitzarra eskuz binakako txa-
pelketatik at eman duelako. Bere
komunikatuak ez zuen Asegarceren
jukutria zuritzen eta hori berez eskertu
beharko zaio. Klarki, guztiok ulertze-
ko moduan, gaztelaniaz. Pilotari baz-
kideen artean gustura ez dagoenik ere
bada noski, ez Iparraldea baztertua
ikusi dutelako, ez, kirolarien eremuan
elkartasuna euroa bezain berria delako
baizik. Bilboko Euskal frontoia izan
ornen da zaleei estreinakoz trabesak
euroian egiten aukera eman diena.

Posturak oihukatzen zituztenek, chi
bezala profesionalak izaki, argi eta
ozen kantatzen zuten: “cuatro a cien”,
“cien a siete”, “mil colorau”. Hor ez da
sesiorik izan. Pilotariak, tartekariak,
zaleak eta kazetariak ados. Guztiak
bat. Aukeran, Euskal Jai, Galarreta,
Astelena, Beotibar baino Festival
Criollo, Gala de Remonte en Cesta,
Pelota Temprana, Veo y Juego izenda-
tuko balituzte nik nahiago. Hdrrela,
agian esportagarriagoa ere izanen bai-
litzateke gure kirol nazionalarena, gure
nazioaren mesedetan. Jokoa ez déla
errenta???? Gezurra 0

JOXE iVIARI OSTOLAZA

TXANPONA

EUROPAK GAINDI-
TZEKE DUEN
IKASGAIA

Bl aste pasa dira euroa
martxan jarri zenetik.
Pertsona batzuek beste
batzuek baino arazo
gehiago izango dituzte,
baina egunero komertzio-
etan praktikan jarrita
hasieran logikoak diren
arazoak desagertuko dira.
Gure herriko Iparralde
zein Hegoaldean txanpo-
na batu dela soma deza-
kegu euskaldunok, pezeta
eta libera betirako lurpe-
ratuta. Euroaren edozein
herrialdera bidaiatu ahal
izango dugu, txanpona
aldatzeko beharrik gabe.
lkuspuntu horretatik
aurrerapauso bat da.
Europako moneta batasu-
nak, hala ere, merkata-
rien interesei erantzuten
die gehienbat, Interes
ekonomiko eta komer-
tzialei. Moneta batasun
batek berez, enpresa han-
diei eta multinazionalei
egiten die mesede. Herri
guztiak integratuko
dituen batasun europarra,
Euskal Herria herri gisa
Europan egotea galaraz-
ten duten egundo egitura
politikoak aide batera
utziz, eta gizarte harmo-
nizazioa duen batasun
europarra gainditu gabe-
ko ikasgaia dira oraindik.
Irakasgai bori konpontze-
ko, estatuak, Espainiakoa
eta Frantziakoa kasu. ez
daude prest 0

DANIEL UDAIAITZ

Z ARTEAREN

T E R M O

PSE-EE: IDEIAK ETA PERTSONAK
ALDERDI sozialistak martxoaren 23 eta
24an egingo duen ezohiko kongresuari begira
barne ezlabaida gogorra bizi du. Eztabaidak
ideien inguruan izaten ohi dira, baina ideiak
pertsonek barreiatzen eta gauzatzen dituzte,
horregatik da hain gaitza sarritan ideien eta per-
tsonen arteko eztabaida horiek bereiztea. Ideien
eztabaidak lehentasuna behar duela aipatzen
dute PSE-EEn alde guztietatik, baina izenen
dantza saihestezina da halakoetan, ikusi beste-
rik ez besteia Redondo Terrerosen kudeaketa
eta ildo politikoa babesteko sortzen ari diren
sostengu zerrendak. ldeien eztabaida hobeto
eman zitekeen deitu nahi ez zen konferentzia-
ren eremuan ezohiko kongresuan baino, baina
ideienak pertsonen eztabaida dakar ondoren.

EUSKAL HERRI OSORAKO LEGEA
HERRI EKIMENAREN BIDETIK

EUSKAL Herri osorako unibertsitate lege
bat egiteko herri ekimena bultzatuko dute Bai
Euskal Unibertsitatea ekimenaren inguruan ari
diren gizarte erakundeek. Lege zirriborroa
Eusko Legebiltzarrera, Foru Legebiltzarrera,
Udalbiltzara eta Iparraldeko Garapen Kontsei-
lura badalia izan da eta Euskal Herriko uniber-
tsitateak izan beharko lukeen izaerari buruz
eztabaida sortzea da helburu garrantzitsueneta-
koa. Ikastolen Federazioa, AEK, Sortzen-lkas-
batuaz, Euskal Herriko Gurasoen Elkartea eta
unibertsitateko hainbat irakasle dira ekimena-
ren bultzagile nagusienak.

‘NEWSWEEK’': EUSKAL HERRIA,
INBERTSIOGUNE APROPOSENA
‘NEWSWEEK’ AEBetako astekari ospe-
tsuak 2001eko azken zenbakian Euskal Herria
ekonomi inbertsioak egiteko Europako lekurik
onena zela zioen erreportaje batean. Nazioarte-
ko enpresa asko ohartu dela horretaz eta kon-
painia asko inbertsio handiak egiten ari dela

B A H E A

aipatzen du, horien artean Daimler, Benz,
General Electric, IBM, Ericsson edo Nestle.
Euskaldunen ezaugarriez hiruzpalau datu eskai-
ni ondoren,
199itik 2000ra,
esportazioak
hirukoiztu
dituztela aipa-
tzen da eta hori
euskal produk-
tutuen kalitate
hona medio
lortu dela.
Aldizkaria, Eus-
kal Herriaz ari
denean, EAEri

buruz ari da. m 'Newsweek’ aldizkaria.

» Odén Elorza, PSE-EEko kidea eta Donostiako alkatea: “Orain esaten ari dena, PPren
itzalean ibiK garela« hori duela bini urte esan nuen nik, eta Euskadiko exekutiban nire

dimisioa aurkeztearen arrazoia izan zen”.

* Rodolfo Ares, PSE-EEko bozeramailea Eusko Legebiitzarrean: “Alderdikide batzuk
beren buruari galdetu behar diete zergatik jasotzen ote dituzten horrenbeste laudorio PP
eta bere ingurune mediatikotik. Zerbait gaizki egiten ari direlako izango da’\



E T R o A

ETA BtLBOKO BIHOTZEAN
Denboraldi batean ETAren
ekintza bortitzik ez dagoenean,
balizko su-etenen inguruko
hotsak han-hemenka hedatzen
dira ezin azkarrago. 98ko su-
etenak bigarrengo baten segida
izango duela buru
gehientsuenetan sustraitua
dagoen ideia da; logika mota
askok eskatzen duena da. Noiz
ordea? Logikak indar harreman
orekatuago eskatzen du, baina
ekintza armaturik gabeko tarte
luze bat dagoenean, logikak
baino indar handiagoa du nahiak.
Bilboko eztandak egoeraren
egiazko gordintasuna agerian
utzi du. ETAK lehergailuaren berri
eman zuen, hiri erdiguneetan
jarritako bonba-auto mota
horrekin azkenotan ohi duen
iegez.

m Allande Sokarros.

IZPIAK
Allande Sokarrosek
"Ekaitza" aldizkariaren
zuzendari ohia- eta Denis
Leroy marrazkilariak (Gez-
mer) 3.000 euroko isuna
ordaindu beharko dute Baio-
nako Auzitegiak Ekaitza
astekaria "terrorismoaren
apologia” egiteaz kondenatu
ondoren. Auzia, New Yor-
keko irailaren 1lko erasoen
ondorioz etorri zen. Gezme-
rrek "Guk amestu duguna,
Hamasek egin du" idatzi
zuen here marrazkian.
Maria San Gil PPko

LABORANTZA GANBARA HIZPIDE
ELB sindikatuaren eledunak, Michel Berho-

722 ATXILOTU, 95 TORTURATU
ASKATASUNA erakundeak jakinarazitako
datuen arabera 200lean 722 atxilotu izan ziren

koirigoinek, laborantza ganbara izan du hizpide
berriki {*Le Journal du Pays Basque). Departa-
menduko Laborantza Ganbarak (Pauen kokatua
eta zentralizatua) SUAT (Lekuan lekuko neka-
zal lurralderako zerbitzuguneak) sortu ditu
azkenaldian; azkenekoa Hazpamen, esate bate-
rako. Berhokoirigoinen aburuz, ekimena polita
eta sinbolikoa izanagatik ere, SUATeko zuzen-
daritza Paueko Ganbarak molde eta iritzi alde-
bakar batez izendatua da: ELBk bi aulki ditu eta
FDSEAK (oposizioko sindikatua) zazpi. ELBko
eledunak Iparraldeko azkeneko bozketan ELB
bozkatuena izan zela oroitarazi du eta SUAT
honetan FDSEAK ELBk baino ordezkaritza han-
diagoa izatearen kontraesana agerian uzten du.

Euskal Herrian, horietatik 178 espetxeratuak
izan ziren eta 95ek tortura salaketak egin dituz-
te. Preso kopuruari dagokionez, erakundeko
datuen arabera, egun 548 euskal preso politiko
dira, duela urtebete baino 33 gehiago.

AURREKONTUEN KORAPILOA
PSE-EEK argi berdea eman die Bizkaiko
Diputazioko aurrekontuei, eta Gipuzkoan ere
bide berdinetik joko dela pentsatzen da, PSEko
gestorak berak hori eman du aditzera. Korapi-
loa Eusko Legebiltzarrean sortzen da, PSE-EEk
adierazia baitu ahalik eta gehien trabatuko
dituela bere gustokoak ez diren aurrekontuak.

Donostiako zinegotziak
PSE-EEren aurka botatako
ondorengo hitzok jainkoren
batek jotako izpiaren kutsu
agerikoa dute: “Bakarrik
utziko gaituzte, PPrekiko
lokarria apurtuko duten iru-
dia eskainiko da, baina ez da
egia, askatasuna, biziaren
defentsa, demokrazia eta
alderdi biak batzen gintuz-
ten beste zenbait printzipio-
rekin apurtuko dutelako, eta
badirudi orain alderdi sozia-
lista halakoetatik aidenduko
dela”.

« Jean-Noel Etxeberri ‘Txetx’, ABko bozeramallea: ""Batasunak egin dituen prentsaurreko
eta dei publikoak izan ez balira, nahiago izango nukeen ez mintzatzea, abertzaleen artean
ahalik eta polemika gutxien izan dadin. ABk ez du, inondik ere, izan den polemika nahi*.
*Jean>Claude Agerre, Batasuneko Mahai Nazionalkidea: ""Urriaren 6aren biharamunean
-ABren azkeneko biltzar nagusia- gure alderdi politikoa sortuko genuela erran genuen,
horrek dituen ondorio guztiekin. Orain, hauteskundeei buniz plataforma bat sortu nahi
dugu. Hori da arazoa™.
IMaria San Gil.



Ardatza

rdatza behar du Euskal Herriak. Azken
hogeita bost urteotako politikagintzak edo

/[~ herrigintzak ez diote euskaldunon herriari

bizkarrezurrik osatu, eta une honetantxe

,MNzaila gertatzen zaigu euskaldun hitzari pau-

salekua eskaintzen politikan, hizkuntzen eremuan edota,
besterik gébe, geografian.

Konizertuak ere deskontzertu bihurtu zaizkigun hone-
tan, euskaldunon aberria eraikitzeko jaio bide zen alder-
diak bi probintzietara murrizten
ditu bere domeinuak, eta era
defentsiboan kokatzen du bere
jokabidea Estatu ahaldunen
aurrean, menpean ez esatearren.
Ez dago gure lurraldea elkarlo-
tzen duen garraio eta komunika-
bide egokirik; unibertsitatea
lotsa da euskaldun hitza bera ere
hartzeko; bost arautegi bereiztu-
ren menpe jarri digute euskara,
eta beste hainbeste erdal telebis-
taren azpian. Azken hogeita bost
urteotako bide politiko eta insti-
tuzionalak ez dio gure Euskal
Herriari oinarrizko artikulaziorik
eskaini, ez du mundurajaiotzeko
bidean jarri, eta posibilista eta
pragmatiko bezala aurkezten zen
aukeraren porrota nabarmentzen
zaigu begien aurrean, gatazkak
bere horretan dirauen artean eta
Estatien Europa fmkatzera doan
une historikoan, bestelako erdi-
bideak alboratuz.

EUSKAL HERRIARI bere
osotasunetik eskaini behar zaio

ardatza, eta horretarako herrigintza eta politikagintza
kontzertatu egin behar dira, nazio-mailako erédgileen
artean. Eragile guzti-guztiak kontzertatu, alegia, bat bera
ere bazterrean utzi gdbe, eta sistema demokratiko integra-
la adostu, gatazkari konponbidea eman eta elkarbizitza
baketsua ekarriko duena.

Euskal Herriak orain bizi duen egoeratik eszenatoki
berri horretarako bidea egin behar du, eta ez da nonbait
bide erraza izango; azken urteetan behintzat ez du bide
horretan asmatu ezker abertzaleak berak, eta zangalatrau

Karmelo Landa
Batasunako Bizkaiko
Mahaiko kidea

MEuskaldunok nazio-sistema
anitz, demokratiko eta, beraz,
kontradiktorioa izango dena
adostu behar dugu, gure
arteko kontradikzioak era
natural eta demokratikoan
nazio beraren baitan plazaratu
eta konpondu ahal izateko

egin da unetik unera dagoenetik berrira ezin ibiliz. Ados-
tasun berriak beharrezko izango dira hemendik aurrera,
dauden erakundeetan jokabide eraikitzailea eta baikorra
plazaratu ahal izateko. Gasteizko legebiltzarrean aurre-
kontuen inguruan ezagutu berri dugun pasadizoak erakus-
ten duenez, zentzu horretan urratsen bat eman den arren,
urrun gaude oraindik beharrezko den jarrera adostuetatik
instituzio horietako baliabideak euskal gizarte osoaren
zerbitzura erabili ahal izateko.

Akordioa eta adostasuna
bilatu behar ditugu atsedenik
gébe, beti Euskal Herria ardatz
hartuta; ezin dugu euskal gizar-
tea denbora gehiagoz espainiar
eta frantziar estatlen inguruko
meteorito zatikatu izatera kon-
denatu, era horretan euskaldu-
non galera etorriko baita luza
gébe. Oraingo egoeratik ez dute
luzerako irabazpiderik izango,
ez eta probintzia bakanetako
administratzaile direnak, harai-
no ere helduko baitira zentroko
agintariak leku hartzera.

ESTAKURU edo aitzakia
ugari aipa daitezke, badakit,
aide batetik zein bestetik, beha-
rrezko akordio eta adostasun
hauetarako, baina ez da gaurkoa
oztopo hauek baldintza ala
ondorio direneko eztabaida
antzu horri bide emateko unea.
Gaur zera ikusi behar dugu:
Estatien Europa sendo finka-
tzen ari den une honetan, Euskal
Herriari ez diola inork kanpotik
lekurik egingo, guk geuk lehenik eta behin ondo errotzen
ez badugu.

Estrategia eraikitzaile hori ezin da alderdi batena edo
bestearena izan, definizioz kontzertatua izan behar duela-
ko: lortu behar dugu euskaldunok nazio-sistema anitz,
demokratiko eta, beraz, kontradiktorioa izango dena
aurretik adostea, gure arteko kontradikzioak era natural
eta demokratikoan nazio beraren baitan plazaratu eta
konpondu ahal izateko. Hauxe da aurrerantzean egin
beharko duguna 0



J OSEBA AZKARRAGA

Ibarretxe lehendakariak Kontzertu Ekonomikoa berritzeko ezintasuna aditzera eman zuen
egunean elkarrizketatu genuen Eusko Jaurlaritzako Justizia, Enplegu eta Gizarte aseguran-
tza sailburua. EAko Joseba Azkarraga, gobemuak emaniko urratsarekin baikor zegoen.

“KALERA? BAI. BAINA EZIN DITUGU ONTZi
GUZTIAK ERRE LEHEN OLDARREAN?

m “PPk Eusko Legebiitzarrean interpelazio bat jarri digu. Gezurra dirudi,
bere burua demokratikotzat jotzen duen alderdi batek herri baten nahia gala-
razi nahi izatea; aberrazio bat da”.

rtarril honetako lOean bukatu
zen Eusko Jaurlaritzaren Giza
Eskubideen aldeko kanpaina.
Kanpaina hauen eraginkortasu-
nez jardun genuen Justizia sailburuarekin,
abiapuntu gisa-edo. Balio al dute zerbaite-
tarako?; “M/t dudaren bat ere badut. Ez
dakitjendea zein neurrian jabetzen eta
kontzientziatzen den hedabideetatik zabal-
tzen denaz. Edonola ere, giza eskubideen
defentsak -publizitate kanpainaz gainera-
kanpaina iraunkorra izan behar du

Justizia sailburuaren iritziz, giza
eskubideen alorrean aurrera egiteko
administrazioak eremu guztietan inplika-
tu behar du, honelako irizpidetan oinarri-
turik: “Giza eskubideena kontzeptu oro-
kor bat da. Ez da, ezinbestez giza
eskubideen sailkapena egin behar. Giza
eskubidea bizi eskubidea da, baina bada
ere ideologiaren askatasuna. Esaterako,
herri baten partaide gisa norberak nahi
duena erabakitzea. Eskubide orokorra
izan arren, defentsa ikuspuntu bakarra
izan behar dute giza eskubideek™.

m Kanpainak bi sektoreen aldetiko
kritikak jaso ditu ordea; PPren eta
Batasunaren aldetik.

Hori aurreikusia zegoen; PPren aldetik
bereziki. PPk Legebiitzarrean interpelazio
batjarri digu galdetuz, ea zergatik sartu
dugun kanpainan herriek beren etorkizuna
erabakitzeko duten eskubidea. Gezurra
dirudi, bere burua demokratikotzat jotzen
duen alderdi batek herri baten nahia gala-
razi nahi izatea; aberrazio bat da. Batasu-
naren aldetik ere, zenbait kritika izan da.
Bide onean ari garela esan nahi du ote
horrek? Kanpainan, hala ere, ezin izan dira
herri honetako sentsibilitate guztiak islatu,
garrantzizkoenak baizik. Oro har, bizi
eskubidea eta herri gisa gure etorkizuna
erabakitzeko eskubidea islatu nahi izan da.



m Azkarragak balizko kontsulta batean egingo lukeen galdera: “Zein izan
behar du Euskal Herria eta Estatuaren arteko harrema: estatutua, estatu
federala edo independentzia?”. Berak independentzia hautatuko luke.

m Sentsibilitateak sentsibilitate, hor
dugu Iratxe Sorzabalen kasua. Nola hel-
tzen dio zure sailak tortura kasu bati?
Justizia saileko giza eskubideen batzor-
dea aritzen da esparru horretan. Iratxe Sor-
zabalen kasuan ez ginen inork deituak
aritu izan, ofizioz baizik. Hau da, torturak
agerlzen zituzten irudi oso adierazgarriak
ikusi genituenean. ofizio lanetan jardun
genuen. Espainiako arartekoarengana eta
Barne Ministeriorajo genuen. Beharrezko
diren datuak eskatu ondoren, lan plangin-
tza bateratu bat eskatu genien. Barne
Ministerioaren aJdetiko erantzuna hutsaren
hurrengoa izaii da. Beraz, horrelako
kasu batean norbaitek zerbait ezkuta-
tzen duenean giza eskubideak urra-
tzen ari da.
B Ezin da haratago joan adminis-
trazioaren bidetik?
Guk ezin dugu salaketaz harata-
gojoan. baina hori beti egingo dugu.
Ez gara delituzko ekintzen aurrean
ezkutatuko. Madrilgo Parlamentuan
diputatua izan nintzenean ez nuen
atzera egin, eta gaur egungo kar-
guan ere ez dut egingo.
I Eguberriotan euskal presoen
eskubideen urraketa gogoratu
diozu Madrilgo Gobernuari. Pre>
soen senitartekoek, zure agerpena
garai horretan egiten den ohiko-
tzat jo dute. Hitzetatik ekintzeta-
ra pasatzeko eskatzen dute.

Q “lratxe Sorzabalen
kasuan, Espainiako
Barne Ministerioaren
aldetik jaso dugun eran-
tzuna hutsaren hurren-
goa izan da. Horrelako
kasu batean norbaitek
zerbait ezkutatzen due-
nean giza eskubideak
urratzen ari da”

LAGUNEK ESKATUTA
POLITIKARA BERRIRO ERE

Agurainenjaioa da 1950ean.

Bederatzi urte eman ditu poUtikatik

atjf MCCn, Primeran bizi zela, orain
baino hobetoy esan digu. Politikan

jende herria behar dela iritzita™ bere
nahi eta usteekin kontradikzioan
itzuli dapolitikara, EAko lagunek

eskatuta, Madrilgo Gobemuak

euskal abertzaletasunaren aurka

daraman oldarkortasunak
kitzikatua ere bat

Legealdiaren hasieran, presoen gaian
eman beharreko urratsak aztertu genituen
Eusko Legebiltzarreko Justizia eta Bame
Batzordean, hau da, presoen sakabanake-
taren aferan eta espetxeetako transferen-
tziaren aferan. Lehentasuna duten aferak
dira, sakabanaketa auzitegiek jarritako
zigorrei erantsitako gehigarri bat dela
diogu betiere, onartezina dela. Gaia,
oraindik ere, Madrilgo Justizia ministe-
rioarekin aztertzeko daukagu. Presoen
eskubideen urratze erabatekoa irmoki
salatzen dugu. Ez da Eguberrietako jarre-
ra edo agerraldi bat izan. Halabeharrez,
gure txostenaren agertze publikoa Egu-
berri garaian eman da, baina guk presoen
eskubideen aide lanean segitzen dugu.

m Justiziaren espamian zertan daude
herritarrek euskaraz tratatuak izateko
dituzten eskubideak?

Bi atal daude: batetik, justizia zerbi-
tzuetako funtzionarioena dago. Eskudun-
tzak transferituak izan arren, tratua, orain-
dik ere, estatuko funtzionarioen esku
dago. Estatuko Kontseilu Judizialaren
menpe dauden funtzionarioak dira. Nor-
malizazio linguistikoan urrats bat eman
nahi dugun bakoitzean arazo gordin bat
dugu administrazioan dihardutenekin,
euskara erabiltzeko unean konstituzio-
kontrakoaren helegite batjasotzen dugu.
Ez digute aurrera egiten uzten. Ikaragarria
da, euskara EAEko hizkuntza ofiziala
izanda ere, Estatuak traba zorrotzak jar-
tzen ditu euskara ez dadin euskal adminis-
trazioan erabilia izan.

I Fiskal, epaile eta magistratuen arlo-
an nola dago euskararen erabilpena?
Epaile eta magistratuen %33k
euskarazko ikastaroak segitzen ditu;
bizpahiru urtetan epaiketa bat euska-
raz jarraitu ahal izateko gauza izan-
go dira. Fiskalen kasuan, portzentaia
% !13ra jaisten da. Kolektibo honen
ezaugarriak ezberdinak dira, fiska-
lak estatian barrena dabiltza-eta.
Zoritxarrez, epaiketa bat euskaraz
egin ahal izateko aukera bakarra
itzultzailea erabiltzea da. Aukera
honen bitartez, epaiketa ez da nor-
maltasun gutxieneko batez burutzen
ahal, ordea. Itzultzaileen bitarteko
epaiketak freskura galtzen du. Epai-
ketak euskara hutsez burutuak izan
daitezen plangintza berri bat gara-
tzen ari gara 12 epaitegietan. Aurre-
ratzen ari gara, baina gustatuko
litzaigukeena baino astiroago.



I Eusko Jaurlaritzak ezdu Kontzertu
Ekonomikoaren hitzarmena berritu
ahal izan Madrilgo Gobernuarekin.
Azaldu iezaguzu Juan Jose Ibarretxe
lehendakariaren jarrera, mesedez?

Ibarretxeren jarrera gobernu sendo
baten jarrera da. Madrilgo Gobernuak,
Mayor Orejak edota Redondo Terrerosek
(bere unean) espero zutena baino herritar
gehiagoren sostengua du Eusko Jaurlari-
tzak. Gobernu honek EAEko herritarrak
gobematzeko agindu morala du eta prest
dago Madrilgo Gobemuarekiko oldartsu
aritzeko. Guk ez dugu enfrentamendua
bilatu, jarrera hau Madrilgo Gobemuaren
jarrera despota eta autoritarioa dela-
medio etorri da. Areago, Jose Maria
Aznarren jarrera faxista eta ez demokra-
tikoa dela esango nuke, bere irizpideak
basatiki ezarri nahi baititu. Ez gaude
prest Espainiako Gobernuak modu alde-
bakarreko batez inposatu nahi duena
onartzeko. Kupoaren kasuan, inork ez
digu justifikatu 191.000 milioi pezeta
(1.148 milioi euro) ordaintzea. Gure kon-
tuen arabera 151.000 milioi pezeta (907,5
milioi euro) pagatuko dugu, ez dugu euro
bat gehiago pagatuko.

I Behin egoera honetara iritsita,
kupoa ez ordaintzea ez litzateke bide-
gabekeria bat izango, edo bai?

Gauza bat da barne nahiek eskatzen

dizutena. Nik, espainola ez naizen alde-
tik, Espainiako administrazioari ez nicke
ezertxo ere itzuliko. Baina horretarako,
gure herriaren ekonomiak errealitate oso
bat iritsi behar du oraindik ere, bere inde-
pendentzia politiko osoa, kasu. Ez gaude
une horretan.
H Carlos Garaikoetxeak Kontzertua
defendatzeko kalera ateratzeko auke-
ra aipatu du. Gobernutik, zuk noia
ikusten duzu aukera hori?

Kalera? Bai. Prozesua luzea da,
ordea. Ezin ditugu gure untzi guztiak erre
lehen oldarrean. Jaurlaritzak Kontzertua-
ri buruzko agiria plazaratzean bere lehen
oldartzea burutu izan du. Euro bat gehia-
go ez pagatzeko nahiz Espainiako Gober-
nuak ez gaituela Europako mintegietan
ordezkatuko baiezteko borondatea agertu
du. Euskal gizartea, eman beharreko
pauso guztiez informatua izango da
aurrerantzean, baina pauso guztiak ezin
dira une bakar batean eman.

I Eusko Aikartasunaren planteamen-
duek ba al dute eraginik gobemuan?

Bai, jakina. Hdrrela ez balitz, ez EA

D “Normalizazio lin-
guistikoan urrats bat
eman nahi dugun bakoi-
tzean arazo gordin bat
dugu, euskara erabiltze-
ko unean konstituzio-
kontrakoaren helegite
bat jasotzen dugu’

ez ni, ez ginateke gobernu honetan egon-
go. Boterean egotea garrantzizkoa bada
ere, ez gara horregatik soilik, xede politi-
ko jakin batzuengatik gaude. EAk ez du
atzera egingo, ez Estatutuaren defentsan,
ez herri honen burujabetasunaren bidean.
Eta xede horretan Ibarretxe lehendakariak
ere ez du atzera egingo.
I Eusko Legebiltzarreko aurrekon-
tuak aipagai orain. Nola interpretatzen
duzu Batasunarenjarrera aldaketa?
Batasunak ganbarara itzultzeko bere
arrazoiak izango zituen. Burutu duen plan-
tea kaltegarria izan da EAEko gizartearen-

tzat, hala ere. Berejarrerak ez zuen zentzu-
rik. eta ez dakigu zergatik aldatu izan duen
bere jarrera. Guk ezein alderdirekin nego-
ziaziorik ez dela izan, baiezta dezakegu.
Batasunak egoera bat ikusarazi nahi izan
zuen, baina. nonbait, PPri eta PSEri jokoa
egiten ari zitzaiela ohartu zen. Baliteke,
lehenjarrerak bere bame lerroetan eztabai-
da sorrarazi izana, eta ondorioz, itzuli
izana. Zaila da arrazoia ezagutzea, ordea.
m Gobernu honen asmoetako bat
herri kontsulta burutzea da. Legealdi
honetan?

Kontua ez da legealdi honetan edo
hurrengoan egitea; bihar edo etzi, alegia.
Ez da berez egin beharreko kontu bat.
Inportanteena da planteamendu horren
kontzientzia ez galtzea. Gu xede horretara
joateko bebartuta gaude. Xede hori tinko
atxiki behar dugu, euskal gizartearekin
dugun konpromiso bat da, gure interesen
arabera praktikan jarri behar dena. Eki-
men hori aurrera ateratzeko beharrezkoak
diren bitartekoak modu zuzen eta egoki
batez landu behar ditugu, gizartean ez
dadin porrota moduko bat eman.

I Ez gaude kontsulta egiteko unean.

Enpleguaren etorkizuna

«2003. urterako desenplegu-tasa %9,8ra jaistea aurreikusten dugu EAENn”

rapena antzeman da mundu mailan. Zein da une

honetan Euskal Autonomia Erkidegoko (EAE) enple-
gu-tasa? Atzerapenik emango al da bertako ekonomian?

EAEKo enplegu-tasan atzerapen bat baino moteltze eko-
nomiko bat izan da. Uneon. desenplegu-tasa %10,5 eta 11
artean dago. Gure sailean moteltze hau aurreikusia genuen.
eta enpleguaren aldeko plangintza bat lantzen ari gara 2003.
urtera hitarte. Ordurako. desenplegu-tasa %9,8ra jaistea
aurreikusten dugu. Gure xedeak betetzeko bi puntutara
gaude, eta iortuko dugulakoan gaude. 2003rako EAEko
enplegu-tasa Espainiako enplegu-tasaren gainetik egongo da.
Europako batez besteko %7,5ra hurbiltzea da gure nahia.

m ‘35 orduko lan astea" gauzatu al daiteke legealdi
honctan?

Oso zaila ikusten dut lan esparruko 35 orduen aplikazio

zorrotza gauz”tzea: gehiago aunreratu behar dugu ordea. Bitar-
tekoak jartzen ari gara, aplikazioak lan enpleguaren banaketare-
kin eta langabeziaren tasarekin zerikusi zuzena du. Patronalari
ez zaio neurria gustatzen. baina gu ez gara patronala. adminis-
trazioa gara eta legealdi honetan
aurrekoan egin zena baino gehia-
go egin nahi dugu.
m ETT (Aldi baterako enple-
gu-enpresak) delakoak gaizki
ikusiak dira langabetuen
artean. Zein da zure iritzia?

Sail honi ETTak gustatzen
ote zaizkigun? Bada, ez gehiegi.
Guk enpresa eta langileen arte-
ko harreman zuzena hobesten
dugu. ETTak langileen eta
enpresarien bitartekoak dira, eta
langileak galtzen du. Guk
hemendik. ahal dugun neurrian,
kontratazio zuzena sustatzearen

Joan den iraiiaz geroztik bereziki, ekonomiaren atze-

aide egiten dugu. baina horrek ez du ere esan nahi ETT
enpresak bertan behera utzi behar direla.

m Zure sailak Gasteizko “Gamesa”ko aferan enpresak
zabalduriko lan espedientea onartu izana kritikatu du
ELAK.

Gamesako gaia usteltzen ari zen enpresaren eta sindika-
tuen arteko harremanen bidetik. Konponbide bat aurkitzeko
onartuak izan ginen enpresa eta enpresa batzordearen aldetik.
Afera. handi-handika, konponbidean jarri dugu. LAB, USO
eta UGT, aldeak aide, bat etorri dira gure planteamenduare-
kin. ELAKk eskubide osoa du nahi duena defendatzeko, baina
guk aurkeztu genuen proposamena langileen %90ak onartu
eta sinatu zuen puntuz puntu. Beraz, langileen gehiengoak
onartzen badu eta langile hauetako batzuen sindikatuak ez
badu sinatzen, bada sindikatuak langileen jarrera kritikatzen
du gurea baino. Jakina. guk ere nahi genuen lanpostu bakar
bat ez galtzea. hori da gure betebeharra.

m ~'Langiiea bere buruaren jabe.. bere egitekoaren jabe,
bere lan pentsamenduaren jabe” dio kooperatibismoaren
esloganak. Ba al du gaurkotasunik egungo ekonomia glo-
balizatuan?
Kontzeptu hori bizirik dago.
Planteamendu hori sozialista-
autogestionarioa da, enpresa
barman ere defendatzeko plan-
teamendu bat, eta gure koope-
ratibeetan eutsi egiten zaiona.
Belaunaldi berrien artean dene-
tarik dago. noski. Baliteké
Arizmendiarrieta, Ormaetxea
edota Larrafiaga bezalako
aitzindarien espiritu kooperati-
bista horren bizirik ez izatea,
baina kontzeptu orokorra hor
dago, ekonomiaren globaliza-
zioarekin edo gabe 0

Ez gaude unean denok dakigun
arrazoiarengatik. Alegia "ez dago
herri kontsulta biolentzia dagoela-
ko eta biolentzia daga ez delako
herri kontsulta™ zirkulu itxi horre-
kin hautsi behar da. eta hori biolen-
tzia praktikatzen dutenen esku
dago. Pauso hori emanez gero,
askoz arrazoi gehiago izango dugu
kontsulta gauzatzeko.

m Zuk fiola formulatuko zenuke
kontsutarako galdera?

Honelatsuko terminoetan:
“Zein izan behar du Euskal Herria

m “Ez dago herri kontsulta biolentzia dagoelako
eta biolentzia dago ez delako herri kontsulta.
Zirkulu itxi horrekin hautsi beharra dago”.

eta Estatuaren arteko harremana:
oraingo autonomia estatutua,
estatu federala edo independen-
tzia politikoa". Baina, hori baino
lehen herri honen autodetermina*
zio eskubidea onartzea dago. Ez
da autonomia, ez federalismoa ez
independentzia. Autodeterminazio
eskubidea onartu ondoren, euskal
indar politikoek edota gobemuek
herriari egin behar lioketeen gal-
dera da. Nire erantzuna indepen-
dentzia da 0

MIKEL ASURMENDI



KONTZERTWU

EKONOWMI

K OA

EAEk Espainiako Estatuari Kupoaren izenean ordaintzen dizkion 929 milioi eurotik, %86 ia
defentsa eta indar armatuen gastuak ordaintzera bideratzen da, Euskadiko Kutxako lkerketa
sailak argitaratu duen azterlan batean ageri denez.

DEFENTSAK ETA INDAR ARMATUAK
KUPOAREN %86 JATEN DUTE

uela bi urte Eusko Jaurlaritzak

Espainiako Estatuari ordaindu

zion Kupoaren %86 Espainia-

ko defentsa eta indar armatuen
gastuak ordaintzeko erabili dira. Zeha-
tzago, 929 milioi
eurotako kopuru
guztizkotik -horixe
baitzegokion 2000.
urteari eta horixe
ordaindu behar izan
zion Kupo moduan
Eusko Jauriaritzak Espainiako gobemua-
ri-. espainiar defentsa eta indar armatuen
gastuak ordaintzeko baliatu dira 793
milioi eurotik gora. Euskal Kupoaren
%2,9 erakunde komunak mantentzeko
erabili da (Kongresua, Senatua, hainbat

auzitegi), eta % 11,7 kanpoko harremane-
tarako. Hori dela eta, defentsa eta indar
armatuen gastuen parte garrantzitsu bat
estaltzen du euskal Kupoaren zatirik han-
dienak. Nolanahi dela ere, oraindik trans-

D Kontzertua indarrean jarri zenez geroztik, modu
ikusgarrian hazi da euskal erakunde publikoek
administratzen dituzten baliabideen zenbatekoa

feriti! ez diren zerbitzu guztiei dagokie
estatuari ordaintzen zaion Kupoa.

Horixe da Euskadiko Kutxaren Iker-
keta sailak egin duen azterketaren ondo-
rioetako bat. Azterlan hori Inmaculada
Gallastegik zuzendu du, eta lankide izan

du Ikeiko lantaldea; "Kontzertu Ekono-
mikoa eta Euskal Ekonomia" du lanak
izena, eta hain zuzen ere joan den hilean
argitaratu zen, Kontzertu Ekonomikoa
eta euskal Kupoa berriz negoziatzen ari
ziren une berean.
Negoziazio horrek
Espainiako Gober-
nuaren eta Eusko
Jaurlaritza eta Foru
Aldundien akordio-
rik gabe bukatu
zuen urtea eta ordura arte indarrean zego-
en Kontzertu Ekonomikoaren aide baka-
rreko luzapena ekarri du. Horrek tentsio
instituzional handia sortu du Gasteiz eta
Madrilen artean eta aurretik sumatu ezin
diren ondorioak izango ditu.



Ikerlan honek gaurko Kontzertu
Ekonomikoak -kontzertu hori 1981.
urteko ekainaren lean jarri zen abian,
eta 200!. urteko abenduaren 31 arte
zegoen indarrean-, EAEko ekonomia-
ren garapenean izan duen eragina azter-
tu nahi du.

KONTZERTUAREN ERAGINA.
Azken hogei urteetan eragile askoren
mende egon da EAEko ekonomiaren
bilakaera, Kontzertu Ekonomikoaren
mende, besteak beste. Ezin da baztertu
beraz, ikerlanak dioenez, azken faktore
bakar horrek bilakaera honetan izan duen
eragina.

Lau dira, ikerlanaren arabera, bila-
kaera horretan indarrik handiena izan
duten faktore eragileak. Aurrenekoa,
80. hamarraldiaren hasiera aldean eus-
kal ekonomiaren oinarrizko sektore
industrialak pairatzen ari ziren Kkrisi
industrial gogorra da. Krisi horren
ondorioz, hasieran, itzelak izan ziren
industriaren berregituratzeari heltzeko
behar izan ziren baliabideak. Bigarren
eragilea Kontzertu Ekonomikoa bera
izan da, eta horren ondoriozko funts
publiko libreak, gero eta garrantzitsua-
goak izan direnak. Hirugarren, euskal
erakunde publikoen gestioa dago, beren
politikagintzaren bitartez, gutxiago edo
gehiago, ekonomiaren garapenari

lagundu baitiote,
eta orobat izan
dute eraginik abe-
rastasunaren
banaketa handia-
go nahiz txikiago-
an. Azkenik, biz-
tanleriaren
aldaketak ekarri
du laugarren era-
gilea, euskal biz-
tanleriaren zenba-
tekoak, estatuko
biztanleria osoa-
rekin alderatuta,
behera egin baitu
lehen aipaturiko
denboraldi horre-

tan. Cristobal Montoro Espainiako Ogasun ministroa.

Halaber, eus-
kal ekonomian azken hogei urteetan izan
diren aldaketa garrantzitsu batzuei buruz-
ko hainbat ondorio jasotzen ditu azterke-
tak. Kontuan hartzen dugun denboraldi
honetan urritu egin du euskal ekonomiak
kanporantz egiteko zuen jeera: hala,
inportazioei zegokien 1981. urtean bame
eskariaren %89, baina 1999. urtean batez
besteke heri 25 pertzentaia puntutan jai-
tsi zen, %64ra iristeraino. Hortaz, esan
daiteke, azterlan honen arabera beti ere,
euskal ekonomia kanpora zabaldutako
ekonemia dela, eta, hortaz, kanpoko eko-

Azken hogei urteen analisi ekonomilcoa

ontzertu Ekonomikoa eta Eus-
Kkal Ekonomia” libuni moduan
argitaratu den txosten bat da,
Euskadiko Kutxake Ikerketa sailak
egina eta Inmaculada Gallastegik,
Eusko Jaurlaritzako Ekonomia sailbu-
ru izanak eta gaur egun EHUKko kate-
dradun denak, zuzendua. Liburu hau
osatzen duten 155 orrialdeetan, apain-
garririk gébe argitaratu bada ere, 81
koadro eta 35 grafiko ageri dira, ana-
listarentzat eta behatzailearentzat oso
baliagarriak gertatzen direnak.

Ikerlan honen helburua Kontzertu
Ekonomikoak EAEko ekonoraiaren
azken urteotako bilakaera historikoan
izan duen eginkizuna aztertzea da.
Horretarako, sei kapitulutan banatu
dute. Aurreneko kapituluan sarrera
dator, eta hurrengoak Kontzertu Eko-

nomikoa, Kupoak EAEnN izan duen
bilakaera eta Sektore Publikoaren eta
sektore horren ekonomian betetzen
duen eginkizuna aztertzen ditu. Hiru-
garren kapituluan azken hogeita bost
urteetan EAEko ekonomiak izan duen
garapena lantzen da, eta laugarren kapi-
tuluan, berriz, 1975-1994 urteetan hiru
euskal lurralde historikoetan gertatu den
kapitalizazio prozesua aztertzen da.
Bosgarren kapituluan, Espainiako Esta-
tuko gainerako autonomia erkidegoe-
kin, estatuaren osotasunarekin eta Euro-
par Batasunarekin alderatuta, EAEko
ekonomiaren bilakaeraren analisi kon-
paratua egiten da, eta azken kapituluan
berriz lanaren emaitza eta ondorio nagu-
siak jasotzen dira. lzan ere, azken kapi-
tulu horren laburpen batjaso dugu erre-
portaje honetan 0

nomien mende dagoela; mendekotasun
hori, nolanahi ere, gutxitzen ari da gaur.
Era nabarmenagoan urritu da Espai-
niako merkatuarekiko mendekotasuna:
guztizko eskariaren % 38tik abiatuta,
1999. urtean %22 jaitsi zen esportazio-
tan, eta, hain deigarria izan gabe ere,
antzekoa izan zen aldaketa inportazioe-
tan. Datu horrek, azterlan honen arabera,
euskal enpresen merkatu lokal naturala,
neurri batean, estatuko merkatua izatetik,
Europako Batasunaren merkatua izatera
igaro dela adierazten du. Hala eta guztiz
ere, 2000. urtean oraindik izugarria zen
euskal ekonomiak kanpokoarekiko zuen
mendekotasuna: hain zuzen ere, estatuko
ekonomia baino bi bider mendekoago
zen. Dcuspegi honetatik, azterlanaren ara-

Q Ikerlanali Kontzertu
Ekonomikoak EAEko
ekonomiaren azken
urteotako bilakaera
historikoan izandako
eginkizuna aztertzea
du helburu

bera, esan beharra dago garrantzitsuagoa
dela espainiar merkatua euskal enpresen-
tzat, mundu merkatua estatu guztiko
enpresentzat baino.

Azterketa honen beste ondorio bat
honakoa da; Kontzertu Ekonomikoa
indarrean jarri zenez geroztik (1982. eta



lldoia Zenarruzabeitia, Jauriaritzako lehendakarlordea.

2000. urteen artean), 9 aldiz biderkatu da
jaso den diru kopurua. Baliabide hoiien
zertarakoa ez da beti berbera izan: 1982.
urtean %36 bideratzen zen Kupora, eta
beste horrenbeste ekarpenetara, eta 2000.
urtean berriz, % 11 bideratzen zen Kupo-
ra, eta %62 ekarpenetara, alegia, argi
islatzen da datu horietan Eusko Jaurlari-
tza bereganatuz joan den eskumenen
gorakada. Nolanahi ere, estatuari 2000.
urtean ordaindu zaion Kupoa 929 milioi
eurokoa izan da, eta diru hori, argi dago,
oraindik transferitu ez diren zerbitzu guz-
tiei dagokie.

ENPLEGUAREN HAZKUNDEA
SEKTORE PUBLIKOAN. Euskadiko
Kutxak egin duen azterlanaren beste

ondorioetako
baten arabera,
Kontzertu Ekono-
mikoa indarrean
jarri zenez geroz-
tik, modu ikusga-
rrian hazi da eus-
kal erakunde
publikoek admi-
nistratzen dituz-
ten baliabideen
zenbatekoa. Hala,
1982. eta 1998.
urteen bitartean,
ia 11 aldiz handi-
tu da zenbateko
hori, eta estatuko
aurrekontua,
berriz, Kupoaren
kalkulurako era-
bili dena (1981 eta 1997 izanik, hurre-
nez hurren, oinarritzat hartu diren
urteak), ia 8 bider handitu da. Baliabide
horien administrazioaren lehen ondorio
bat, azterketak dioenez, EAEko enple-
gua sektore publikoan 1885. eta 1994.
urte bitartean 35.000 lagunetan hazi
dela da, gehien-gehienak 80ko hama-
rraldiko bigarren erdian, eta ondorengo
urteetan kopuru horiek zertxobait gutxi-
tu dira.

Era berean, kontuan hartu dugun den-
boraldian, azpiegiturentzako erabili diren
inbertsioek goranzko bilakaera izan dute-
la ageri da ikerlan honetan. eta, hala, argi
eta garbi, euskal kapital publikoaren
stock-a estatuko batez bestekoaren gaine-
tik jarri da, bai kapital produktiboaren

IAzpieglturetan egindako inbertsioek dezente egin dute gora azken urteetan.

osagaiari dagokionez (496,2ko baliora
iristen baita, estatuko batez bestekotzat
100 hartuta, kapital produktibo/eremu
moduan azalduta), bai bere alderdi sozia-
laren ikuspuntuari dagokionez (kapital
soziala/biztanleria adierazleak 116,2ko
balioa hartzen du, estatuko batez beste-
kotzat 1(X) hartuta).

Ikerlanak dioenez, baliabide horien
administrazioak, alabaina, ez du, EAEko
BPGren pisua, estatuko batez bestekoa-
rekiko apur bat ez jaistea. Jaitsiera horre-
tan bi aldi oso desberdinak izan dira.
Lehena 80ko hamarraldian, garai horre-
tan industria krisiaren eraginak biztanle-
riaren batez bestekoa murriztu egin bai-
tzuen estatuko batez bestekoarekiko, eta,
geroago, 90. hamarraldian, suspertze las-
terragoa izan zen, eta, hala, hamarraldia-
ren bukaeran. gora egin du EAEKk esta-
tuaren osotasunean duen posizio

Q Euskal ekonomiak
kanporantz egiteko zuen
joera gutxitu du:
1981ean inportazioei
zegokien barne
eskariaren %89 eta
1999an %64

erlatiboak, BPGri eta errentari dagokie-
nez.

Sektore publikoak, bere politika
sozialaren bitartez, egin duen errentaren
banaketa dela eta -hauxe baita azterlana-
ren beste ondorioetako bat-, adierazle
sozialek emaitza hobeak erakusten dituz-
te EAEn gainerako autonomia eikidegoe-
tan baino. Hala adibidez, jarduera tasa
50,4 da, estatu osoan 49,6 denean eta
hileko batez besteko pentsioa 126,lkoa
da, estatu osoko batez bestekoa 100 iza-
nik.

EAEko hiritarren egoera, hobetuz
joan da azken 20 urteotan -hala dio azke-
nik Euskadiko Kutxak egin duen azterla-
nak-, eta bereziki nabarmena da hori
Europako Batasuneko herrialdeekin ger-
tatu den bateratze errealean: BPG per
capita adierazleak 99ko balioa hartu du
1998. urtean (EBko batez bestekoa 100
izanik), eta datu horrek, Espainiako Esta-
tuaren osotasunarekin alderatuta, aban-
tailazko egoeran jartzen gaitu 0

4 DANIEL UDALAITZ

Itzulpenak eta hizkuntz zerbitzuak eskaintzen dituen Luma enpresak izen bereko denbora-
pasa eta hitzjokoen aldizkariaren lehen alea argitaratuko du egun gutxi barru. Hilabetero
hitz gezidunak, hitz gurutzatuak, letra zopak, kontrapasak... izango dira 68 orrialdetan.

Bl LETRAKO BIZKAIKO HERRIA...

m Lumako kideek dagoeneko prest dute ordenagailuan “Luma” denbora-

pasa aldizkariko lehen alea.

aur egun zakurrari ez diogu

normalean or esaten. Baina

hainbat euskal komunikabi-

deetako denbora-pasak egite-
ko ohitura dutenek badakite garai batean
hérrela esaten zitzaiola. Badakite baita
ere hiru letratako Gipuzkoako herriaz
galdetuta, Aia ipini behar dutela eta Biz-
kaiko Ea ere ez zaie ezezagun. lzan ere
1991. urtean sortu zenetik. Luma enpre-
sak ARGIA, “Euskaldunon Egunkaria”,
“Zabalik” eta hainbat aldizkarientzako
denbora-pasak egin ditu. Baina Joxan
Elosegi, Ifaki Agirresarobe eta Prexen
Gastearenak aspaldi zuten denbora-pasen

— f

Euskar« saiUren babesif:

aldizkari berezi bat egiteko ideia. Elose-
gik berak eta Luis Manterolak “Enbido”
izeneko aldizkariko bost zenbaki plazara-
tu zituzten 1987an.

68 ORRIALDE HILABETERO.
“Luma” aldizkari berria hilabetekaria
izango da, urteko 12 zenbaki izango ditu
beraz, horietako bi, uztailekoa eta aben-
dukoa, bereziak. Bi hauek 100 orrialde
izango dituzte eta gainerakoek 68. Hitz
gezidunak, hitz gurutzatuak, hitz katea-
tuak, poema presoak, hieroglifikoak,
letra zopak, zortziko txikian, zaldiko
maldiko, goitibeherak. kontrapasak...

1—

omm , UDALEfRI EUSKALDUNA

Osasungintza, Lantegiak. Epaiteglak.
Merkatal eta Finantza Zerbitzuak ere euskaldunduz.
Euskaraz bizi nahi duguiako hamaika lan

elkarrekin egiteko dugu.

m Euskarazko
denbora-pasen
historia jaburra

~Nuskarazko lehen joko idatziak
E 1883koak dira, “Euskal-

2 Erria” aldizkarian argitartuta-
koak, hain zuzen. “Mutadi” edo
“Isitza" zuten izena eta hieroglifiko-
en tankerakoak ziren. Gaur egun
egin ohi den bezala, soluzioa edo
“askantza" hurrengo alean argitara-
tzen zen. Lehen hitz gurutzatuak,
aldiz, kartzelarekin dute lotura.
Gerra Zibilaren ondorioz kartzelara-
tutako preso euskaldunek horrelako
jokoak asmatzen ematen omen
zuten denbora; 60ko hamarkadan
hasi ziren halako denbora-pasa urri
batzuk argitaratzen eta, geroago,
70ekoan jarduera honek indarra
hartu zuen ZERUKO ARGIA eta
"Anaitasuna” aldizkarietan. Hamar-
kada horretan bertan, 1977an
“Deia” egunkaria gurutzegrama
txiki bat argitaratzen hasi zen. 80ko
hamarkadan aldiz, Luis Manterola
eta Joxan Elosegik eman zioten bul-
tzada jardun honi. Azken hamarka-
dan Luma enpresa izan da idatzizko
komunikabideetan denbora-pasak
prestatu dituena %

Guztira 30 batjoko ezberdin eskainiko
ditu “Luma”k. Ale bakoitzean 12 orrial-
de haurrei eskainiak izango dira.

Saltokietan 3 euro balioko du aldiz-
kari bakoitzak eta harpidetuz gero, urte-
ko 12 aleak 30 euroren truke jaso daitez-
ke etxean.

Gai monografikoen inguruko zenba-
kiak prestatzeko asmoa ere badute
(automozioa edo eraikuntza, esaterako),
eta horietan hiztegitxo bat ere gehituko



m Joxan Elosegi, Prexen Gastearena
eta Ifakj Agirresarobe.

dute gaiaren inguruko lexikoa biltzen
duena.

ZENBAT SALDUKO DA? Aldiz-
karia egiteko inguruko herriaJdeetan egi-
ten diren tankera honetako aldizkariak
izan dituzte oinarri, Frantziakoak berezi-
ki. euskaraz ez baitzegoen eredurik. Hor-
taz, zaila dajakiten nolako barreraizango
duen merkatuan. Aurrekaririk ezean,
azterketa zehatzik ezin egin. Hala ere,
6.000-8.000 ale saldu litezkeela uste
dute. Egun gutxi barru 6.000 aleko tirada
izango da kalean. Hasieran denak ez dire-
la salduko pentsatzen dute aldizkariko
arduradunek. apurka-apurka egingo
dituztela harpideak. Izan ere, lehenik
publikoak produktua ezagutu beharko
du, eta berau ezagutaraztea, zabaltzea,
izango da hemendik aurrerako lana. Urte
amaierarako 3.000 harpidedun izatea da
euren asmoa.

Lumako hiru kideek paperaren gai-
nean eta eskuz preslatzen dituzte denbo-
ra-pasak, hots, buruz asmatzen dituzte.
Paperean taula jpini eta hitz bat idazten
dute, hitz horretatik abiatuta joaten dira
taula pixkanaka osatzen. Gero, definizio-
ak ipintzea besterik ez da geratzen.

Egun ez dago euskarazko programa-
rik lan hori ordezkatuko duenik, baina
horrek ez du esan nahi lumakoek tekno-
logia berriei muzin egiten dietenik. Inter-
net, esaterako, horrelako produktuentza-
ko euskarri interesgarria da. Dagoeneko
ARGIAK baditu Lumaren joko batzuk
sarean eta teknologiak aukera zabaldu
ahala eta “Luma” aldizkaria sendotzen
hasten denean, euskarri horri helduko
diote. Oraingoz euskarak hain beharrez-
koa duen aisialdirako tresna berria pape-
rean izango dute adin eta maila guztieta-
ko euskaldunek 0

¢+ NAGORE IRAZUSTABARRENA

Arturoren kaiera

IKASGU NAGUSIA JAIO DA
Udako Euskal Unibertsitateak. Euskal Herriko Ikastolen
Elkarteak, Partaidek, AEK-k eta Emunek sortu dute lkasgu
Nagusia. Erakunde horiexetan dauden trebakuntza beharrei
erantzuteko asmoz jaio da kooperatiba mixto gisa sortutako
erakundea, baina aipatutakoaz gain, hezkuntzaren eta ikerketaren alorretan jardun
nahi luke. Hezkuntza Zentroetako Zuzendaritza Masterra da lkasgu Nagusiak.
Mondragon Unibertsitatearekin elkarlanean. abiatutako lehen ekimena.

ESKOUVK EUSKALDUNDU DAITEZEN

“Eskolak euskaldundu behar du!"*eta “Euskal Herritar orok du euskaraz jakiteko
eskubidea” lelopean, Euskal Herrian Euskarazek hezkuntza sistema propioa aldarri-
katzeko kanpaina abiatu du. EHEKko arduradunen arabera. indarrean dauden hezkun-
tza sistemek ez dute bermatzen ikasleek euren herriko hizkuntza jakiteko duten
eskubidea. Elkarteak derrigorrezko hezkuntzari buruzko ikerketa egin du eta honako
ondoriora iritsi da: ikasleen erdiak eskoletatik erdaldun ateratzen dira. Egoera hau
gainditzeko bidean. ekitaldi andana egingo dute otsailaren 23a hitarte.

JUSTIZIAREN EUSKALDUN-
TZEA ERAGOZTEN

Eusko Jaurlaritzak ekainean onartutako Jus-
tizia arloa euskalduntzeko dekretua bertan behe-
ra utzi du mementoz Espainiako Auzitegi Kons-
tituzionalak, Espainiako Gobernuak jarritako
errekurtsoaren erantzun gisa. Dekretuak hamar
urteko plana jasotzen zuen eta harén arabera,
1.800 funtzionariotik 800ek hizkuntz eskakizunak egiaztatu beharko dituzte.
Eusko Jaurlaritzaren arabera, PPk ez du epe jakinik nahi hizkuntz eskakizunetan
eta horregatik jarri zuen errekurtsoa.

ALDIZKARI BERRIA TXORIERRIN

“Aikor!” herri aldizkaria sortu du Totoan Txorierriko Euskara Elkarteen Federa-
zioak, alegia, Zamudioko Lagatzu, Lezamako Zorrizketan eta Larrabetzuko Arreki-
kili euskara elkarteek. Hilero banatuko da doan eta 4.000 aleko tirada izango du.

Urrea

m  EHUren Leioako eta Sarrikoko
campusetako Euskal Adarra taldekoek

“Adarkaria” izeneko irrati programa sortu dute, euskarazko
irakaskuntzaz gogoeta egiteko asmoz. Irratsaioa hilero
egingo dute Santurtziko Pititako irratian eta CDan jasoko
dute. Urtarrilekoa berripaperaren bigarren zenbakia da.

Il katza
%

B Baiona-Donostia euro hiriaz hitz egiten da

azken aldian. baina gauzak Hendaian bezala
egiten badituzte, ederki gabiltza. Hendaiako hondartza
ondoko komun publikoetan plaka bat dago argibide
batzuekin. Argibideak ordea frantsesez, gaztelaniaz eta
ingelesez daude. Euskaraz? Arrastorik ere ez.



SUKALDERAINO SARTI

lgartubeiti baserria (Gipuzkoako Ezkio-Itsason) XVi. mendeko dolare baserria da, gotiko estilokoa.

XVL mendean baserriak ez
zJUuzjten bizitzeko soilik egi-
ten. Egia esariy lan premieta-
rako gehiago zeuden presta-
tuta. Batzuek sagardoa egite-
ko egitura osoa zuten, eta
barru haietan, gero, baserri-
tarrak bizUzeko antolatzen
ziren. Horietako bat zen
Ezkio-ltsasoko Igartubeiti
baserria. Urtero dolarea
abianjartzen zenean, base-
rria bera dantzan hasten
omen zen. Orain, museo
bihurtu dute etxea; sagardoa
egiten ez zaio ahaztu ordea
IgartubeitirL

Testuak: Nerea Pikabea

olarea eta egitura, etxea eta
tresna. Dena bat da Igartubeiti
baserrian. Beranduxeago egin-
dako eranskin batzuk baditu
ere, XVI. mendeko baserria da, gotiko
estilokoa. Garai hartakoa da dolarea ere.
Bere egituran oinarrituta, bere indarrez
egiten da sagardoa. Dolare sistema hau
geure begiz, oso-osorik ikus dezakegun
bakarra da Euskal Herrian. Garai hartako
baserrietako dolareak suak erre zituelako
edota denborarekin baserriaren bameko
espazioa eraldatu egin zutelako desagertu
egin dira. Gipuzkoako Ezkio-Itsaso
herrian dago lgartubeiti, Ormaiztegi eta
Zumarraga arteko errepide nagusitik
Ezkiora bidean, kilometre batera.
Gipuzkoako Foru Aldundiak erosi
zuen 1993an. Geroztik, zahar-berritze
lanak egiten aritu dira Alberto Santana
historialari deustuarra buru dela. lazko
azaroan baserriko ateak ireki zituzten lau
haizetara, dagoeneko museo bihurtuta.
K6 Kultur Gestiorako Enpresak kudea-
tzen du baserria. Ordubete hutsez bada
ere, bertara hurbiltzen denak euskaldu-

non arbasoen bizimodua amastu, usaindu
dezake.

Baserria piezaz pieza askatu, egurra
garbitu, tratatu eta berriro eraiki dute
baserria. Askatu zutenean, indusketak
egin zituzten lurrean eta Erdi Aroko etxo-
la baten aztamak aurkitu zituzten. Bizile-
kuak mila urte baino gehiago izan ditza-
keenaren ustea dago, beraz.

Alberto Santana historialaria eta
UNEDeko irakaslea da. Lan ugari egin
du Euskal Herriko baserrien arkitektura
eta dolareak aztertzen. Honi lotutako
argitalpen ugari ditu. Gipuzkoako Foru
Aldundiaren eskutik Bertan bildumaren
barman “Baserria” izeneko tomoa argita-
ra eman zuen 1993an. Bere azken lana
“Euskal Herriko Baserriaren Arkitektu-
ra” izenburupean argia ikusi duen him
tomoko libum sorta da. Beste him lagu-
nekin batera idatzi ditu liburukiak:
Donostiako Arkitektura Fakultateko Juan
Angel Larrafiaga, Alberto Loinaz eta
Alberto Zulueta irakasleekin. Berak,
Gipuzkoako Fom Aldundiko Ondare Sai-
lak eta mendez mende bertatik pasa diren



UZITZAIGUN DOLAREA

bizilagunek egindako ahaleginari esker,
gaur zutik eta sendo ikus dezakegu Igar-
lubeiti.

DEN DENA EGURREZKOA.
1530ean eraiki zuten baserria. Egitura
osoa egurrezkoa da, haritzezkoa hain
zuzen, XVI. mendean halaxe egiten bai-
tziren baserriak Euskal Herrian. 250
haritz handi behar izan zituzten baserria
jasotzeko. Honekin balera egin zuten
sagardoa estutzeko tresna ere. Garai har-
tan, dozenatik gora kidez osatutako fami-
liak logela bakarrean elkarrekin lo egiten
zuen. Logela hau ikuiluaren ondoan
zegoen eta bertako ganaduak botatzen
zuen hats beroarekin egiten zioten aurre
neguko gau hotz krudelari.

XVII. mendean beste zati batzuk
erantsi zizkioten. Ordurarte baserri asko
suak erre zituen, egurrez egindakoak
zirelako. Arrazoi honexegatik harria era-
biliko zuten geroago. Eraiki zutenetik
ehun urte pasa ziren etxean lehenengo
eraldaketak egin zituzten arte. 1630ean

baserria handitu egin zuten lau aldeeta-
tik, bere jatorrizko egitura errespetatuz.
Garai hartakoa da zurezko aurrealdea ere.
Artoa lebortzen uzteko erabiltzen zuten.
XVII. mendean harria erabili zuten lehe-
nengo aldiz hormak egiteko, eta bide
batez, hiru logela ere egin zituzten.

Ezagutzen diren lehenengo bizilagu-
nak Pedro de lgartua eta Pedro Ifliguez
de lgartua dira, Urretxu herria sortu zute-
nak. Denbora luzea egin zuten lgartuata-
rrek bertan. 1630ean, bertako azken
oinordekoa, Katalina de lgartua auzoko
mutil batekin ezkondu zen, Domingo
Arregirekin, alegia. Honek ekarritako
diruarekin egin zituzten etxea zabaltzeko
lanak.

Bi mende 0soz egon ziren Arregita-
rrak baserrian, azken oinordeko gisa
berriro emakume bat geratu zen arte.
1920an Frantziska Arregik Juan Ignacio
Mendiguren ekarri zuen auzotik etxera.
Hauek izan dira baserrian gure garaieta-
raino bizi izan direnak. 1944an Frantzis-
ka Bereziartu eta Jose Mendiguren

ezkondu ziren eta bertan jaio ziren euskal
literaturgintzan eta itzulpengintzan hain
ezagunak diren Ifiaki eta Xabier Mendi-
guren Bereziartu. Euren haurtzaroko
oroitzapenek, bihurrikeriek bame, Igartu-
beitin dute bere sustraia.

BASERRIAREN DEFINIZIOA.
XV. mendearen bukaeran koka dezakegu
baserriaren sorrera. Erdi Aroan bizileku-
tzat zituzten etxola haien ordezko gisa
arkitektura eredu moderno bat gailendu
zen, baserria, alegia. Garai hartako bal-
dintza sozial, ekonomiko eta teknologiko
berrien erantzun gisa sortu ziren. Euskal
Herriko baserririk zaharrenak bostehun
urte baino ez ditu, beraz.

Baserriaren berezitasunak arakatzen
hasiz gero, ia denek izen propioa dutela
ohartuko gara. Gehienetan topografiaren,
landarediaren eta geologiaren inguruko
alderdiak adierazi ohi ditu izenak.

GIPUZKOAR ERAKO BASE-
RRIA. “Euskal baserriaren arkitektura”

1Joan den urteko azaroaren 30ean baserria berritu zenetik, bigarren aldiz egin dute sagardoa.



IDolare baserrian, noski, ez zen sukaidea falta, baina ezta sagardoa egiteko beharrezko tresnarla ere.

liburuan baserrien deskribapen, definizio
eta tipologia ezberdinak erakusten dizki-
gute Alberto Sanianak eta bere lanki-
deek. Baserrien arkitektura. baserrien
bizkarrezurra erakusteaz gain, barneko
zatiak eta zati bakoitzaren funrzioak
zehazten dituzte. Eurek egindako lana
ezinbestekoa izan da baserriari buruzko
datu hauek idazteko.

Gipuzkoar erako baserri guztiak dola-
reari lotuta egin zituzten XVI. mendean.
Baserri hauen sorreran etxea eta makina
lotuta zihoazen, unitate bakarra osatzen
zuten. Dolareko pilare eta ardatz bertika-
lek. eta luzekako habe handiak baldintzatu
egin zuten espazioaren aprobetxamendua,
eta oro har. eraikinaren egitura. Honen
ondorioz, baserriaren goiko solairuko
espazioa zatitzea ez zen posible, eta gaine-
ra. mandioa eta ataripea sortzea ere zaildu
egiten zuen. Tipologia honen barnean
koka daiteke Ezkio-Itsasoko Igartubeiti.

Gipuzkoatik kanpo, beste probintzie-
tan ere egin zituzten tipologia bereko
dolare baserriak. Lapurdin eta Nafarroa-
ko ipar-ekialdean aurki ditzakegu tarteka
dolarea zuten baserrien aztamak. Araban.
Aramaioko haranean ere bakarren bat
bada. Bizkaian. berriz, Ibaizabal ibaiaren
haranean topa ditzakegu, Zomotza ingu-
rura arte. Baita Orozkoko eta Zeberioko
inguruetan ere.

IGARTUBEITIREN ERRAIETAN.
Sarrera nagusia zeharkatu bezain pronto,
gure aiton-amonek behin baino gehiago-
tan sutondoan kontatu izan dizkiguten
istorioen leku batean sartzen da bisitaria,
denboraren makinak mendeetan atzera
eraman balu bezala. Sartu eta berehala,
parez pare ikuilua dago. Begirada eskui-
naJdera bideratuz gero, dolarearen zurez-
ko torlojoa ikus dezakegu. harritzar baten
gainean pausatuta. Norabide berean,

pixka bat haratago sukaidea dago. Bertan
mahaia eta pertz handi bat, bere laratz eta
guzti. Sukaldearen ondoan XVII. men-
dean egindako logelak, banakakoak.
Handik XVI. mendean familia osoak
elkarrekin lo egiten zuen logela bakarra.
Hortik ikuilura dago pasabidea.

Ate nagusitik eskailera batzuk hartuz
gero. goiko solairura hel gaitezke. Han-
txe dago dolarearen zatirik ikusgarri eta
pisutsuena. bederatzi metro eta erdiko
luzera duen palanka horma, alegia. Honi
baserriaren beste atal batzuk gaineratu
behar zaizkio.

DOLAREA ETA UPATEGIA.
Dolare izenez ezagutzen da sagar patsa
estutzeko tresna. Sagar puskak dolareko
askan beratzen edukitzen dira ordu
batzuetan. XVI. eta XVII. mendearen
lehen erdialdeko baserrietan, baserri
gotikoetan, dolareak baserriaren ia bi

m XVI mendeko etxetzarrean bakoitzak bere tokia zuen: lan tresnak bere tokian, artaburuak bezalaxe.



m Sagarrak otarretan txiki-txiki egite-
ko zain.

solairuak hartzen zituen. Tresneria honek
garai bateko erromatarren dolareetan
zuen oinarria. Dolareak libre uzten zituen
txokoetan bizi ziren baserrikoak.

la 12 metroko luzera zuen zeharkako
habe lodi bat zuten. Habe hau, dolare
haga, alegia, baserria eusten zuten dolare
babeen gainean zegoen: bi dolare habe
(edo pilare) erdialdean eta beste bi izkin
batean. Dolare haga honen beste mutu-
rrean 8 metroko ardatza -zurezko torlo-
joa- zegoen; beheko solairuraino iristen
zen eta harritzar baten gainean kokatuta
zegoen. Normalean sukalde nagusiko
edo atalondoko lurzoruan finkatuta egon
ohi zen. Torlojo hau bigarren solairurai-
no heltzen zen. Behealdetik eskuz eragi-
ten zitzaion lorlojoari, biraderaren bidez
bere ardatzean biratuz. Torlojoari birak
emanez, beraz, dolare haga mugiarazten
zuten, jaitsi edo igo, momentuko beha-
rraren arabera. Zeharkako dolare haga
honek egurrezko egiturarengan presioa
egiten zuen, eta aldiberean honek patsa-
rengan. Habe handi honek jaisterakoan,
bere pisuaz sagarra estutu egiten zuen.
Altxagarriak ipintzen zizkioten goian
dolare hagari eusteko. Gero, dolare haga
hori bere pisuarengatik jaisten zen, patsa-
rengan presioa eginez. Pixkanaka altxa-
garriak kenduz zihoazen. Hortik aterata-
ko muztioa dolare askaren zulo batetik
beheko solairuko upategiko ontzi batera
jaisten zen, tinara, alegia. Upategia base-

rriaren albo batean egon ohi zen, erabile-
ra horretarako prestatutako sotoan, hain
zuzen.

Sagar aska egurrezkoa izan ohi zen.
Sagardoa egiteko garaian bakarrik eduki-
tzen zuten estutzeko erabiltzen zuten
egurrezko egitura. Gero, urtean zehar,
kendu egiten zuten eta aska hori aprobe-
txatzen zuten beste gauza batzuk gorde-
tzeko. Sagardoa egin aurretik irakindako
ura botatzen zen askara. Horrela, egurra
hazi egiten zen eta zirrikituak itxi egiten
ziren.

Sagarrak oso-osorik jartzen ziren
askan. Pisoiarekin txikitzen ziren eta
gero, erdialdera eramaten ziren sagar
puska horiek. Hala, taula gainean jarri eta
dolare hagaren pisuarekin sagar puskak
estutu egiten ziren.

3.500 kilo sagar txikitzeko gaitasuna
du dolare honek. 2.000 litro pasatxo
sagardo ateratzen da hortik. Baserriko
bizilagunek egunean litro bat sagardo
edaten zutela uste da.

Aspalditik egiten zuten euskaldunek
sagardoa baserriko habeetan oinarrituta,
1394ko Debako Udal Ordenantza honek
adierazten duen bezalaxe: "Otrosi horde-
namos que cualquier persona que cortare
arboles (...) para alguna ni algunas cosas
salvo para maste e verga e quilla para
narros e vigas de lagar". Umietako Aier-
di eta Lizartzako Etxeaundi dira esate

m  lgartubeiti
museo biliurtua

azko azaroaz geroztik bisita dai-

teke baserria. Adin guztietako

bisitdrientzako irekita dago.
Asteazken eta ostiraletan goizeko
I0rOOQetatik arratsaldeko 14:00etara
zabalik dago, baita larunbata, igan-
de eta jaiegunetan ere 10:00etatik
14:00etara eta ,16:00etatik
19:00etara. Asteburuetan bisita
gidatuak egiten dira, baina aldez
aurretik telefono zenbaki honeiara
deitzea komeni da: 943-722978.
1,50 euro kostatzen da sartzea.
Talde, ikasle, jubilatu eta langabe-
tuek 0,75 euro ordaindu beharko
dute. Hamar urtetik beherako umeek
ez dute ordaintzen, eta gainera, osti-
raletan doan ikus daiteke O

m |gartubeiti egiteko 250 haritz
behar izan zituzten.

baterako garai honetako dolaretxeak.
Sagarra txikitzetik muztioa ateratzen den
arte burutzen den ekintzari joaldia dei-
tzen zaio. Joaldi bakoitzean zazpi tonako
indarra egin eta hiru tona sagar txikitzen
zirela uste da. Joaldi batek &stebete irau-
ten zuen. Gaur egun, 0so-osorik ikus dai-
tekeen horrelako tresna bakarra lgartu-
beitikoa da.

Donostiako Iribar baserrian 1908 arte
egin zuten sagardoa dolare sistema hone-
kin. Hango nagusia orain dela bi urte hil
zen. Hark hil arteraino gogoan izan zuen
sagardoa egiten zuteneko unea. Berak
dioenez, "baserria negar egiten hasten
zen". Baserriaren egitura guztia dantzan
jartzen omen zen dolarea funzionamen-
duan hasten zenean. Baserritik ihes egi-
ten omen zuen Iribarko nagusiak.

SAGARDOA, EGUNEROKO
EDARI. Garai bateko euskaldunek egu-
neroko edaria zuten sagardoa. lgartubei-
tin ere halaxe zen. Horren erakusle garbia
da bertako baserriaren egitura, dolare
egitura alegia. Urtean behin egiten zuten
sagardoa. Urte osorako edaria izaten zen.
Astebete ematen zuten sagardoa egiten.
Beraz, astebete horretan urte osoko eda-
ria jokoan zegoen. Etxekoen arreta eta
indar guztiak eskatzen zituen sagardoa
egiteak. Litekeena da sagardoa egiten ari
ziren egun haietan dolarearen inguruan lo
eginizana 0



Txotx garaian sagardotegiren haterajoan eta alferraren alferrez mahaitikjaikita edandako sagardoa
ezagutzen dugu gehienok. Batzuk herrietan antolatzen diren sagardo egunetarajoateko animatzen dira.
Urte asko ez direla ordea, sagardoa eguneroko edaria zen eta sagardotegia, bilgunea, apusturako tokia..

EGUNERO LITRO BAT

agardo eta sagardotegi hitzak

entzuten ditugunean txotx garaia

datorkigu burura gehienoi. Garai

honetan Euskal Herriko sagardo-
tegiakjendez betetzen dira sagardo berria
dastatu ahal izateko. Toki eta testuinguru
zehalz horrekin lotu ohi da gehienetan
edari hau. Sagardoak sagardotegiaren lau
hormen artean gelditzen den edaria diru-
di sarritan.

Euskal Herrian sagardoak izan duen
presentzia eta garrantzia ez da gaur eza-
gutzen dugun modukoa izan, ordea. Gure
aurreko euskaldunentzat sagardoa egune-
roko edari izan da, otordu guztietan jana-
riari laguntzeko erabiltzen zuten edaria.
Zenbait kasutan ordainkela egiteko edota
festa egiteko ere erabiltzen zuten.

Gainera, sagardoa Gipuzkoara baka-
rrik ez zen mugatzen. Euskal Herri osoan
egin eta edan izan da sagarrez eginiko
edari hau. Hori hdérrela izan dela froga-
tzen duten agiri anitz dago artxibategie-
tan eta liburuetan, baita ahozko tradizioa-
ren bidez jasotako kulturan ere. Gogora
ekarri besterik ez ditugu, esate baterako,
José Uria lrastorza tolosarrak sagardoari
buruzko liburuetan egindako aipamenak,
1235. urtean Lapurdi eta Nafarroaren
arteko borrokan gertatutakoak. Nafarroa-
ko Arlxiboan, 1239ko agirietan jasota
ageri dira borroka latz haiek uzitako
ondorioak. Nafarrek lapur-
tarrei ikaragarrizko honda-
mendiak eragin zizkieten,
antza. Uztaritzeko 25
sagardogile, Senpereko 9,
Hazpameko 25, Bardoxeko
3, Larresoroko 13 eta Ezpe-
letako 5 sagardoa egiteko tresnarik gabe
gelditu ziren. Borroka haietan upelak,
dolareak eta sagarrondoak moztuta ager-
tu zitzaizkien. Lapurtarren kexuak jaso-
tzen ditu agiri honek.

NOIZTIK SAGARDOA EUSKAL
HERRIAN? Sagardoa Euskal Herrira
noia iritsi zen ez dago batere garbi.
Honen inguruan teoria bat baino gehiago
daude. Sagar landarea Afrikatik sartu

1.U

1909an idi gurdia hartuta sagardoz betetako barrika garraiatzen.

zela irakurri izan dugu. Arabiarrek eka-
rritakoa dela esaten duenik ere bada.
Erromatarrek ere ba omen zekiten sagar-
doa egiten. Euskaldunok haiengandik
ikasi omen dugu.

Kontuak kontu, sagardoaren jatorria-
ren inguruko idatzizko agiri asko ez dau-
kagu eskuartean, euskal ondarearen eta
historiaren berri bitzez gehiago jaso bai-
tugu idatziz baino. Plinio erromatarraren

D Auzokoak bildu ohi ziren otordua egite-
ko. 100 litroko barrika koxkor bat hartzen
zen eta hura hustu arte edaten zuten

idatzien bidez jakin ahal izan dugu, K. o.
80. urtean jaki 0so gozoa egiten zutela
euskaldunek, irasagarraren antzeko zer-
bait, alegia: birrindutako ezkurra, ura,
eztia eta sagardoarekin nahastuta. Hortik
ondorioztatu daiteke garai hartan jada
sagardoa egiten bazekiteia.

Hala ere, aurkitu diren lehenengo
idatzizko agiriak, sagardoari lotutakoak
XI. mendekoak dira. Geroago, XV. men-
dean Euskal Foruetan sagasti eta sagar-

doari buruzko legeak eta agiriak asko
agertzen dira.

AUZOLANA, BASERRIEN
OINARRI. Ehun edo berrehun urte
atzera eginez gero, baserriz jositako
bizimodu, testuinguru batean kokatuko
genuke sagardoa. Garai hartan sagardoa
baserrietan egiten zen. Baserriak eta
lurrak ematen zituen lanez gain, sagar-
doa egitea zen beste zere-
ginetako bat. Etxerako
egiten zuten sagardoa.
Auzoan beti izaten zen
dolarea eta matxaka zituen
baserriren bat. Bertan
jotzen zuten sagarra ingu-
mko baserri guztietakoek. Hondarribia-
ko Artzu baserrikoa da Gregorio Berro-
taran. Berak gogoan du orain dela gutxi
arte baserritarren artean egon den auzo-
lanerako ohitura. "Auzokoek idiekin bul-
tzatutako gurdian, garlean ekartzen
zituzten sagarrak eta gure etxean jotzen
zuten sagarra. Dolarea erabiltzeagatik
ez zen ezer kobratzen. Ordainetan,
baserriko lanetan, garotan edo belarre-
tan, laguntzen ziguten. Garai hartan



auzolanean egiten ziren lanak. Gaur
egun, hau aldatu egin da: hitz guztiek
prezio bat dute orain".

Urtean behin egiten zuten sagardoa.
Auzo guztiak parte hartzen zuen. Lehen-
bizi sagarra jotzen zuten, pisoiarekin
edota matxakan. Ondoren, dolarean ipin-
tzen zituzten sagar puskak. Estutualdi
ugari eman behar izaten zitzaizkion saga-
rrari zuku guztia ateratzeko. Lehenengo
estutualditik ateratako muztioa sagardoa
egiteko erabiltzen zuten, eta beraz, etxeko
upelik hoberenean gordetzen zuten. Gai-
nerako estutualdiak egin aurretik ura
botatzen zen dolarera eta hortik ateratzen
zen muztioa pitarra egiteko erabiltzen
zen. Pitarra zen egunero edateko erabil-
tzen zuten edaria. Sagardoa egun berezie-
tarako gordetzen zuten. Seme-alaba asko-
ko familiak izaten ziren. Denak mahaian
eseri eta txandakajoan behar izaten zuten
seme-alabek sagardoa ekartzera, aitak
hala aginduta.

SAGARDO BERRIA DASTATZE-
KO FESTA. Sagardoa jotzeko eta estu-
tzeko lan hau bukatutakoan sagardo berria
egin zutela adierazteko festa egiten zuten.
Herriko plazan edota baserriko atarian bil-
tzen ziren auzokideak. Janaria ekartzen
zuten eta muztio berria edaten zuten.
Nafarroako Arizkun herrian, esate batera-
ko, sagarra estutzeko erabilitako oholeta-
ko bat hartu eta bertan pisoiekin jotzen
zuten, txandaka, sagarjotzea errepresen-

m Garai batean sagardoa ere auzo-
lanean egiten zen, orain ez bezala.

m Edariaren testa sagardotegian egiten zen lehen, orain sagardo egunak
antolatzen dira edaria botilaratu onddren.

tatu nahiz bezala. Honekin batera “Kiriko-
keta” izeneko kantua kantatzen zuten:
"Kirikoketa, kirikoketa/ kirikoketa, koke-
ta, koketa./ Sagarrajo dela,/ sagarra jo
dela,/ sagarrajo dela,/jo dela, jo dela".

Txalapartaren oinarria hemen egon
daitekeela uste da. 1920. urterarte man-
tendu dute ohitura hau Arizkunen. Duela
hiru urtetik hona ohitura hau berreskuratu
egin dute, "Jo alajo" izeneko kultur
elkarteari esker.

BARRIKOTEA. Auzokoak bildu obi
ziren elkarrekin otordua egiteko. 100
litroko barrika koxkor bat hartzen zen
barrikoterako eta hura hustu arte edaten
zuten. "Ardi zaharren bat akatu eta lagu-
nartean afaltzen zen. Bakailaoa tomatea-
rekin, pipermin dexente botata eta sardi-
na zaharrak. Horixe izaten zen menua. Ez
zegoen besterik" dio Gregorio Berrotaran
hondarribiarrak garai bateko kontuetan
murgilduta. Irungo Usategieta baserrian
ere egiten zuten sagardoa. Bertakoa da
Joxe Tolosa eta berak ere ondo gogoan
ditu barrikoteak. "Horixe izaten zenfesta.
Bakailaoa ona izaten zen, baina gatz
asko izaten zuen. Sarritan jan ere ezin
zen egin, zapore 0so gogorra zeukalako.
Janari mota honekin o0so ondo sartzen
zen sagardo hizia".

SAGARDOTEGIAK, IKUSKIZUN
HANDIEN GUNE. Hirigunetik urrun
zeuden baserriak, dolarea zutenak, era-
kargarri bihurtu ziren XI1X. mendean.
Aisialdirako eta festarako leku bihurtu

ziren. Bizikletan, tranbian edota oinez
etortzen zen jendea sagardotegira, egun-
pasa egitera. Sagardotegi zaharrak ezagu-
tu dituzten pertsona nagusiek diotenez,
batzuek egun bat baino gehiago ematen
zuten sagardotegian. Gehiegi edan zutela
eta. sagardotegian bertan lotan geldituta-
koak baziren makina bat. Hurrengo egu-
nean euren emazteak joaten omen ziren
arropa garbiekin, haien senarrak arropaz
alda zitezen.

Jan, edan etajokoan aritu. Era guztie-
tako jokoak eta apustuak egin obi ziren
garai haietan ~agardotegietan. Bolatokia
sagardotegi gehienek izaten zuten. Nork
bolo gehiago bota, horixe zen boloetan
aritzea. Tokan ere saio ugari egindako
jendea izan da. Bertsotarako ere leku
aproposak bilakatu ziren. Txirrita bertso-
lari ezagunak bertso ugari kantatu zituen
sagardoaren inguruko giro honetan. Eus-
kal Herrian hain sustraituta dagoen apus-
tuak egiteko ohiturak ere izan zuen bere
lekua.

Garai honetan ez zen kalkulagailurik,
ezta boligraforik ere. Hala ere, sagardote-
giko zerbitzariak kontuak ematen iaioak
ziren. Upelean klarionarekin markatuz,
apuntatuz joatea zen sistemarik praktiko-
ena. Bakoitzak zenbat sagardo baso edan
zuen hortxe ikus zitekeen.

Gizonezkoen dastalekua izan zen
garai batean sagardotegia. 70eko hamar-
kadan, emakume eta gizonezkoen arteko
berdintasun aldarrikapenek bultzatuta
edo, emakumeak sagardotegietara sartzen
hasi ziren lehenengo aldiz 0



Sagardoa Gipuzkoakoa dela esan ohi da. Litro kopuru gehien Gipuzkoan ekoizien da eta bertan dago
sagardotegi gehien. Horrek ez du esan nahi ordea, Gipuzkoan sagardoak indar handia zuenean beste
probintzietan eguneroko edaria ez zenik. Orain ere, beste pronbintzitan ekoizten da sagardoa.

EDARI GIPUZKOARRA OTE?

SAGARC

IUrrufiako Txopinondo sagarno botila eta eskuinean Aramaioko Iturrieta sagardotegiko Jatetxea.

agardogintzak 70eko hamarka-
dan izan zuen susperraldia Eus-
kal Herrian. Txotx garaian sagar-
dotegietara hurbildu eta bertan
sagardoa txotxetik edatea modan jarri
zen, eta modan egoten jarraitzen du gaur
egun ere. Hortik kanpora, eguneroko
bizimoduan ez du sagardoak euren egi-
leek nahiko luketen adinako presentzia-
rik. Horixe da gaurko sagardogileen
apustua: botilako sagardoa
bultzatu, hau da. gure bizi-

tzkoechrinuretanep™ O Nafarroan sagardoa saltzen duten sagar-
dogileak bost dira. Sagartogileen Etfkartea
sortzeko urratsak emanda daude gainera

eratan eta tokitan sagardoa
kontsumitzea.

Sagardogintzak orain
hogeita hamar urte izanda-
ko susperraldi honek
Gipuzkoan izan du oihartzuna batez ere.
Sarritan edari hau edari gipuzkoartzat
hartu izan da. Sagardoa, ordea, Euskal
Herri ia osoko baserrietan egin eta edan
izan da. Hori frogatzen duten agiri eta
dolare zahar asko aurki dezakegu Euskal
Herriko hainbat txokotan.

Gipuzkoako sagardogileen erreleboa
hartu dute duela urte batzuk Euskal Herri-
ko beste probintzietan. Azken hamar
urteetan sagardoa presentzia hartuz joan
da Araban, Bizkaian, Nafarroan eta Ipa-
rraldean, kopuru oso txikietan bada ere.

Sagardotegi horiek noiakoak diren eta
sagardo denboraldia noia burutzen duten,
horren berri emango dugu segidan.

ARABAN 12.000 LITRO PREST.
Beti ardoarekin lotu izan dugun probintzi
honetan oinarri sendoak ditu sagardoak.
Arabaren iparraldean batez ere egin izan
da edari hau. Sagardogintzaren arrastoak
nonnahi aurki daitezke. Azken urteotan

sagardoa etxerako egiten dutenen kopu-
rua handitu egin da. Euskal ohitura eta
lanbide zaharrak berreskuratzeko ahale-
ginaren ondorioa nabarmena da. Ahale-
gin eta ilusio honen ondotik sortu zen
Aramaioko lturrieta sagardotegia. Bera
da Araban sagardoa komertzializatzen
duen dolaredun sagardotegi bakarra.
Juanjo eta Benito Pecifia anaiak dira,
jaiotzez gasteiztarrak. Orain dela hiru
urte zabaldu zituzten lturrietako ateak.
Aramaioko gain batean kokatuta dago
baserri hau.

Urtarrilaren bukaeratik apirilaren
amaiera arte irauten du txotx denboral-
diak. 12.000 litro prest dituzte txotx
garairako. Momentuz sagardotik baka-
rrik bizi ezin dutenez, ostalaritza lanak
egiten dituzte. Oraingoz ez dute sagardoa
botilatan saltzen.

Gehienetan etxeko sagarrarekin egi-
ten dute sagardoa. Mila sagar landaketa-
tik gora egin dituzte eta hemendik lauz-
pabost wurtera sagarra
ematen hasiko dira.

Iturrietako sagardogi-
leek sagardogintzaren ingu-
ruko ohiturak erakutsi nahi
dizkiete bertara hurbiltzen
diren arabarrei. Sagardoaren
inguruko kultura horretan
hezi nahi dituzte bezeroak. "Sagardo
giroa sortu nahi dugu. Jendea sagardoa
dastatzera etortzea nahi dugu. Hemengo-
ek ez dute Gipuzkoako txotxaren kultura
hau ezagutzen. Hala ere, gero eta gehia-
go dira sagardotegira hurbiltzen dire-
nak. Egia da ohitura hori ere aldatzen
ari dela pixka bat. Edalontziak hartu eta
upelera sagardo bila inguratzea oraindik
zail egiten zaio jendeari. Askok nahiago
izaten dute eseri eta pitxarretik botata-
koa edan. Gainera, sagardotegiko menua
0s0 mugatua da batzuentzat eta askotan



m Lekarotzeko Larraldea sagardo-
tegia.

ez dute onartzen" dio Juanjo Pecifiak.

Aramaion etxerako sagardoa egiten
jarraitzen dutenak badira oraindik. Base-
rritar sagardogile horiekin badute harre-
mana. laz guztiak elkartu eta |. Sagardo
Eguna egin zuten herrian bertan.

BAZTANEKO SAGARDOA.
Sagardoa etxerako egiten jarraitzen duten
baserritarrek indar handia dute Nafarroan
ere oraindik, Baztan bailaran, batez ere.
Baina Irufietik gora bizi diren nafarrek
Gipuzkoako sagardotegietara joateko
ohitura hartu dute, eta beraz, Nafarroan
bertan giro hori sortzea atzeratu egin da
pixka bat. Kontuak kontu, une honetan
sagardoa saltzen duten sagardogileak
bost dira. Nafarroako Sagardogileen
Elkartea sortzeko azken urratsak emanda
daude gainera. Jesus Angel Garcia, Leka-
rotzeko Larraldea sagardotegiko sagar-
dogileetako bat izango da hemendik
aurrera elkarteko presidentea. Sagardoa
egiteaz gain, pattarra edo sagardoza ere
egiten dute Larraldea sagardotegian.

Lekarotzeko sagardotegiaz gain beste
lau daude: bi Berueten, eta Lekunberrin
eta Aldatzen bana. Nafarroako sagardo-
gile batzuk bertako sagar motak aztertu,
sagardotarako egokienak direnak hautatu
eta sagar landareen txertaketak egiten
hasi dira dagoeneko, etorkizunean sagar
hori sagardotarako erabiltzeko asmoz.
Esate baterako, Lekunberriko sagardogi-
learen berezitasuna modu ekologikoan
egiten den sagardoa da.

IPARRALDEAN ELKARTEA
OSATZEKOTAN. Bertako sagar

m Jose Antonio Zamalloa, Uxarte
sagardotegiko jabea.

motak ezagutzeko eta mantentzeko
kezka aspaldidanik eduki dute Iparral-
dean, eta horren inguruan lan asko egi-
ten ari dira. Sagartzea elkarteak eta Ezti-
gar kooperatibak seiehun sagarrarondo
landatu zituzten 1989an. Horrez gaine-
ra, Iparraldeko sagar motak ezagutzen
eta horiekin esperimentuak egiten ari
dira. Beltxu izeneko sagarnotegia dau-
kate Donaixtin (Nafarroa Beherea).
Sagamotegi txikia da. Sagarnoa botila-
tan saltzen dute, baina ez dute txotx
denboraldirik egiten.

Hemen ere sagardoa etxerako egiten
dutenak asko dira, baina une honetan lau
sagarnotegitan bakarrik saltzen dute
sagamoa: Urrufiako Txopinondon, Lasa-
ko Aldakurrian, Donaixtiko Beltxun eta
Biriatuko Beloki sagamotegian.

Iparraldeko sagamogileek komertzia-
lizatzerakoan izan duten trabatako bat
cidre ezin erabili izana da. Sagarnoari
buruz Frantziako legediak cidre hitzari
buruz ematen duen definizioa ez dator
bat Euskal Herrian egiten den hartzituta-
ko muztioarekin. Izen horren ordez beste
izen bat erabiltzen dute, “sagarra oinarri
duen edari hartzitua” moduan itzul daite-
keena. Bertako sagarra zein kanpokoa
erabiltzen dute. Txotx garaiari hasiera
emateko ekitaldia egiten dute Urrufiako
Txopinondo sagamotegian. Aurten hila-
ren 26an izango da, esate baterako.

Iparraldeko sagardogileak batuko
dituen elkarte bat egitekotan dira. Ipa-
rraldean jendea sagamotegietara hurbil-
tzeko, sagarnoari bultzada emateko
ahaleginetan arituko litzateke elkarte
hau.

IUxarte sagardo botila.

BIZKAIAN 12 SAGARDOGILE.
Gipuzkoaren ondoren sagardogile kopu-
ru handiena duen probintzia da Bizkaia.
Hamabi sagardogile daude. Guztiak Biz-
kaiko Sagardoa elkarteko kide dira.
250.000 litro sagardo egin dituzte aurten.
Zornotzako Uxarte sagardotegia da
horietako bat. "Bertoko sagarraren era-
bilpena oso handia da. Egiten den sagar-
do gehiena Bizkaiko sagarrarekin eginda
dago. Hori oso garrantzitsua da
guretzat" dio Jose Antonio Zamalloa
sagardogileak.

Bizkaiko Foru Aldundia ere bertako
sagarraren aide lanean ari da. Zallan dau*
kan Zentru Esperimentalean Bizkaiko
hainbat sagar mota landatuta dauzkate,
euren fitxa eta guzti. Mota horietatik
batzuk hautatu dituzte, sagardotarako
egokienak diren sagarrak, eta horiek bul-
tzatzen ari dira. Sagardo egunak ere ugari
ospatzen dituzte Bizkaialdean. "Bertako
sagardoari bultzada emateko, gure pro-
duktua promozionatzeko egiten dira egun
hauek" esan du Jose Antonio Zamalloa
sagardogileak.

Bizkaitarrek sagardo litro dezente
egiten dutela esan berri dugu. baina ezin
dugu ahaztu Bizkaian txakolinak duen
tradizioa. Sagardogile batzuk sagardoaz
gain txakolina bera ere ekoizten dute 0



I NT E R N E T

Sare zabaleko nabigatzaile euskaldunek web gune berri bat
dute euren eskura. Sustatu.com da ekimenaren izena eta kazetaritza digitalaren bamean,

albistegi eredu berri bat dakargu.

IRAKURLEEK SUSTATUTAKO

abenduaren 19an aurkeztu zen

Sustatu.com Web gune jaio

berri hau. batik bat, ekonomia-

ren alorrean lan egiten duten
profesional euskaldunentzako albistegia
da. Euskararen presentzia indartzea beti
helburu bada ere, Sustatu ez da soilik
euskara bultzatzeko ekimen bat, gai pro-
fesionalei buruz aritzen den zerbitzua
baizik. Goiena Komunikazio Zerbitzuak
eta Code & Sintax enpresen semetxoa
dugu Sustatu, Goiena da bere adar edito-
riala eta Code & Sintax, berriz, adar tek-
nikoaz arduratzen den enpresa da. Gu
Iban Arantzabalekin aritu gara hizketan,
Goienako kide eta Sustatu.com ekimena-
ren editorearekin.

Berak eman dizkigu Sustatu.com web
guneari buruzko azalpen guztiak eta eki-
men berritzaile hau Euskal Herrian orain
arte existitzen ez zen eredu bat dela argitu
digu: "Sustatu ez da atari bat, Sustatu
weblog bat da. Hau da, fntemeteko albis-
tegia goitik behera. Modu nahiko automa-
tizatuan antolatzen den albiste-gune bat,
alegia”. Arantzabalek adierazi bezala,
munduko leku askotan oso ondo funtzio-
natzen duen kontzeptua da
weblog-a eta beraiek Euskal
Herrira ekarri eta martxan
jarri dute. Beraz, Sustatuk
eskaintzen duen zerbitzua
informazioa da. Arantzaba-
len iritziz, gaur egun, infor-
mazio kopurua oso handia
da, baina zatikatua eta desegituratua aur-
kezten zaigu. Internetek informazio hau
erabiltzeko aukera berria eskaintzen digu
eta Sustatu, informazio horren sorkuntza
eta hedapena eraginkorra izan dadin lan
egingo duen kanal berri bat da.

WEBLOG KONTZEPTUA.
Weblog kontzeptua ondo ulertzeko bere

ALBISTEGIA

Web orriaidea (ehenagotik abian izan arren abenduan aurkeztu zuten.

izaera eta ezaugarriak aipatzea berebizi-
koa da. lzan ere, weblog kontzeptuaren
oinarrian jendearen partehartzea dago.
Sustatuko berriemaileak irakurleak dira,
edonor izan daiteke informazio sortzaile

D Sustatu guztiz berritzailea da Euskal
Hernan. Garrantzitsuena jendearen parte

hartzea da”
IBAN ARANTZABAL

zein iritzi sortzaile bere etxetik, bere
ordenagailutik. Sustatu.com albistegiko
albisteak edonork idatzi ditzakeelako,
edonork bidali dezake albiste bat, iritzi
bat, iragarpen bat edota beste albiste edo
iritziren bati zuzenduriko erantzun bat
etajarraian Sustatuko kideek zuzendu eta
argitaratua izango den ala ez erabakiko
dute. Arantzabalek azaltzen digun

moduan, "euskaraz badaude beste albis-
tegi batzuk Interneten, paperezko heda-
bideen edizio jarraituak direnak, eredu
tradizionalagoen Interneteko hertsioak,
alegia. Baina Sustatu eredu berri bat da,
guztiz berritzailea Euskal
Herrian. Honela, garran-
tzitsuenajendearen parte-
hartzea da, jendea da
albistegia osatzen duena.
Kazetaritza molde berri
bat da, non iritzia eta
propaganda nahasten
diren, eta albistea artikulu soil izatetik,
artikulu horri buruz idatzi daitezkeen iri-
tzi, erantzun eta link guztien batura izate-
ra pasatzen den. Informazioa asko abe-
rasten da hérrela”.

SUSTATU.COM WEBLOG-A.
Iban Arantzabalek Sustaturen berezko
ezaugarriak azaldu dizkigu. Jorratzen



Weblog baten ezaugarri orokorrak

weblog bat da, azken finean. Hona hemen weblog baten
ezaugarri orokorrak:

! Albisteen antolaketa fmkoa da. Albiste berria lehenda-
bizi jarri ahala beste albisteak maila batjaisten dira.

/ Sailkako antolaketa. Sail bat, albiste bakoitzari jartzen
zaion marka bat da. Sail bat aukeratzean. marka hori duten
albisteen azpimultzoa aukeratzen duzu.

/ Moderazio. erantzun eta kontrolerako aukera anitz
eskaintzen ditu. Mezuak kargatzeko ez da teknikarik edo
diseinurik jakin behar. Weblog batek berdin balio du pertso-
na baten egutegi pertsonala egiteko edo albistegi profesional

Sustatu albistegi elektroniko sdil bat ez dela esan dugu,

bat egiteko. Azpiegitura berberaren gainean eraikitzen dira
biak.

y Doako software librearekin egiten dira eta aukera tek-
niko asko daude. Sustatu, Python programazio lengoaiarekin.
Zope web aplikazioen zerbitzariarekin eta Squishdot produk-
tuarekin egina dago. Guztiak Internetetik doan lortzeko
modukoak dira.

/ Kazetaritza eredu berri bat dakarte weblog-ek. Iritzia
eta propaganda nahasten dira eta albistea ez da artikulu soila,
baizik eta artikulu, erantzun, iritzi eta linken batuketa.

| Eztabaida foro baten antza izan dezakeen arren,
weblog-aren gakoa informatzeko duen baliagarritasuna da 0

m Sustatu.com-en azala.

dituzten gaiak anitzak dira: Kultura, Ira-
kaskuntza, Internet, Informatika, Hiz-
kuntza, Enpresa eta Bestelakoak. Web
gunean dioen lez, Teknologia, Ekonomia
eta Kulturari buruzko gunea da. Bere iri-
tziz, gai horiek pantaila baten aurrean
dagoen orok oso gertu sentitzen dituen
gaiak dira; "Uste dugu badaudela beste
web gune batzuk beste gai batzuetara
zabalduak. Esate baterako, badakigu
kirolak arrakasta izan dezakeela, baina
guk ez dugu horrelakorik nahi gure
weblog-ean. Aukeratutako gaiak, Susta-
tu.com proban izan dugun denboran
arrakasta izan dutenak dira. Aurrerago,
ordea, agian gai berriak gehitzen joan
gaitezke”.

Gai hauei guztiei buruzko edozein
albiste, iritzi, erreferentzia, iragarpen
edo erantzun bidal dezake erabiltzaileak
Sustatun argitaratua izan dadin. Albiste
hauek moderatzaile baten eskuetatik iga-
rotzen dira argitaratu baino lehen, testua
zuzendu eta egokitzeko eskubide osoa
duena. Iban Arantzabali lan hori egiteko
zein irizpide erabiltzen duten galdetu
diogunean, zera erantzun digu: "Erabil-
tzen ditugun irizpideak oso soilak dira.

Batetik, albistearen interesan begira-
tzen diogu. Bestetik, ganoraz idatzita
egotea eskatzen dugu, eta noski, astake-
riarik ez edukitzea. Hau da, azken
finean, errespetuz idatzia egotea beste-
rik ez dugu exijitzen". Bai informazio
hutsa den albiste bat idaztean, bai beste
medioren batean edo lagun batek konta-
tutako informazio baten erreferentzia
egitean, bai produktu edo zerbitzu baten
iragarpena egitean, eta bai beste norbai-
tek idatzi duen albisteari buruzko iritzia
eman edo horri erantzutean, beti errespe-
tu handiz jokatu beharko da. Errespetu
falta eta iraina dira, azken finean, Susta-
tuko galbaheak pasatzen uzten ez dituen
gauza bakarrak.

BOLETIN ELEKTRONIKOA. Sus-
tatu.com guneari buruz azaldu ditugun
ezaugarriak ez dira gutxi. Baina ez dira
hemen bukatzen sarean jarri berria den
gune berritzaile honek eskaintzen dituen
aukerak. Izan ere, Sustatuk albistegiko
albisteak idazteaz gain, hitzorduak egite-
ko aukera ere ematen du. Hau da, foro
bat sortzeko aukera. Albisteak bidaltzea
bezain erraza den mekanismoa erabili
behar da honetarako eta edozeinek egin
dezake, kontuan hartuta, noski, Euskal
Herri mailako proiektua dela.

Bestetik, aipatu dugun weblog kon-
tzeptua izateaz gain, boletin elektroniko
bat ere bada Sustatu. Hau da, harpidedun
egin eta e-postaz jaso daiteke dohainik.
Harpidedunak, ordea, ez ditu albistegian
agertzen diren artikuluak osorik jasotzen,
baizik eta bakoitzaren sarrera bat, abisu
soil gisa. Gero, zerbait interesatzen
bazaio, bere esku egongo da web gunean

m Albisteak bidaltzeko bete beha-
rreko formularioa.

nahi duena eskuratzea.

Sustatu.com goitik behera aztertu
ostean. lban Arantzabalen esperientzia
oinarri hartuta euskararen osasuna sarean
berak noia ikusten duen galdetu diogu.
"Uste dut euskararen egoera sarean osa-
suntsu dagoela, baina ez dago atzera
begira egoterik. Euskaraz eginiko eki-
men guztiak, ahal baldin bada kalitatez-
koak, beharrezkoak dira. Orain egunero-
ko prentsa euskaraz irakurri dezakegu,
hor dago SAREKO ARGIA edo Aurki
bilatzailea, edo Bagera elkartearen web-
a...Web pertsonalak ere asko eta asko
daude eta ez noia nahikoak". Intemeteko
komunitate euskaldunari dagokionean,
komunitate hori gero eta handiagoa dela
dio Arantzabalek. Bere iritziz, eguneroko
bizitzan euskaraz jarduten dugunok
muga bat jartzen dugu Intemeteko erabil-
penari dagokionean ere, baina gazteak
gogor ei datoz eta ez omen die pantaila
batek beldurrik ematen. Euskararen era-
bilera normaltzen doan heinean Inteme-
teko erabilera ere normalduko dela uste
du Arantzabalek 0

¢ ANDREA RUIZ






Lucia Lacarra

“Orain gal naiz eszenara
Irten eta aske dantzatzeko”

P E R F | L A

Munduko bost dantzari onenetako bat da Lucia. Baleterako jaioa zen inondik ere: bere gorputza

marrazkilari batek neurrira egindako bozetoa zen, eta barruan pasioa zeraman. Eguneroko lan

isllak hanka punttatan igo du eszenategira, eta eszenategian bizitza balet bihurtu zaio: dantza
bikotea mutil laguna bihurtu da, eta amari eman nahi zizkion txalo zaparradak jaso ditu.

Testuak: Estitxu Eizagirre eta ixiar Eizagirre / Argazkiak: |oxe Lacalle

ure familian, aurretik ez da
dantzaririk izan, baina txiki-
tatik garbi zenuen dantzari
izan nahi zenuela...

Gogoan dut, txikia nintzela telebistan

inor dantzan ikusten banuen, negarrez
hasten nintzela, esanez zahartzen ari nin-
tzela, denbora pasatzen ari zitzaidala eta
ez nintzela dantzan ari. Niretzat dantza-
tzea behar bat zen, barruan neraman
pasio bat. Inork ez daki nondik zetorki-
dan.
I 9 urterekin Zumaian hasi zinen,
llrekin Donostian Mentxu Medelekin,
l4rekin Madrilen... Noia oroitzen
dituzu aldaketa horiek denak?

Niretzat erraza izan zen, ez nuelako
pentsatu ere egiten zer zetorkidan. Dan-
tzan zoriontsu nintzen, egunero barran
klaseak hartzeak betetzen ninduen.
Zumaian Mari Paz irakaslearekin nintze-
la, udan Tarragonarajoan nintzen ikasta-
ro batera, eta han amari esan zioten talen-
tua nuela, eta lagundu egin behar zidala.
Orduan jabetu zen ama, zenbat eta hobea
izan orduan eta gehiago urrunduko nin-
tzela beragandik. Nik berriz, ez nuen
pentsatzen non sartzen ari nintzen.
Donostian Mentxu Medelekin hasi nin-
tzen eskolak hartzen, eta azken urtean
Donostian bizitzen gelditu behar izan
nuen, Madrilera joan ahal izateko beka
prestatzen ari nintzelako. Lehenengo
gauean, bakarrik gelditu nintzenean jabe-
tu nintzen aurrerantzean bakarrik egongo
nintzela, ardura handia hartu beharko

“Munich Operara noa.
Bertan erabll dezaket
San Franciscon
ikasitako teknika eta
Rolland Petiten
landutako
dramatismoa”

nuela nire gain 13 urterekin. Biharamu-
nean klaserajoan nintzen berriz, eta ama
etorri zitzaidan. Larrituta ikusi ninduen
eta galdetu zidanean ea ahaleginak mere-
zi zuen nik baietz erantzun nion. Une

¢ Jaio: Zumaian, 1975. urtean.

horretan bameratu nuen hartutako eraba-
kia. Nire familiarentzat sakrifizioa izan
zen hain gaztea nintzela kanpora joaten
utzi beharra eta eurak hein batean behar-
tuta sentitu ziren neronek hartutako era-
bakia onartzera.

m Beldurrik, presiorik sentitu zenuen,
dantzari izatera iristen ez bazinen
dena gainbehera erortzeko?

Inoiz ez dut amaren presiorik sentitu.
Amak esaten zidan inoiz ikusten banuen
niretzat mundu hori gehiegi zela, edo
beste zerbait egin nahi nuela lasai uzteko.
Horri esker egunean egunekoa egiten
saiatu naiz, pentsatu gabe profesional
izatera iritsi behar nuela. Eta eguneroko
lana gozatzeari esker, uste gabe 15 urte-

* |biibidea: Bederatzi urterekin hasi zen baletean, Zumaian, Mari
Paz Egiguren irakasle zuela. Hamaika urterekin Donostiara joan
zen, Mentxu Medelen eskolara. Hamalau urterekin Eusko
Jaurlaritzako bekari esker Madrilen jarraitu zituen ikasketak,
Victor Ullaterekin eta urtebetera Ullateren konpainian sartu zen,
profesional gisa. Hemeretzi urterekin Marseillako Rolland Petit
balet nazionalera joan zen eta 22 urte zituenetik San Francisco
Ballet-en dabil, AEBetako konpainia garrantzitsuenean. Datorren
urtean Munich Operara doa, Bavariako balet nazionalera.

* Besteak beste, Tokion, Parisen, Montrealen, New Yorken eta
Moskun dantza egitera gonbidatu dute.

« Sariak: Asko jaso ditu, baina berari ilusio gehlen egin diona
2001 eko Monacoko Nazioarteko Sarian munduko bost dantzaririk
onenen artean izendatu izana da.



rekin profesional izatera heldu nintzen.

m Madrilera Eusko Jaurlaritzako
beka bati esker joan zinen. Noraino da
erabakiorra, dantzari baten etorkizu-
nean, erakunde publikoen dirulagun*
tza?

Dantzan zerbait egin nahi duten gaz-
tetxoentzat beka horiek dira Euskal
Herrian ematen den gauzarik onena. Nik
bekarik jaso ez banu, ezingo nuke Madri-
lera joan, dirutza izugarria behar delako.
Gainera 14 urteko neskatxa bati Madrile-
ra joateko aukera ematea da dena joka-
tzea, jakin gabe bihar dantzari izatera iri-
tsiko den edo ez. Beka, niretzat,
probatzeko aukera izan zen, Madrilen
egun 0soz lan eginda dantzari izatera iri-
tsiko ote nintzen probatzeko aukera.

m Victor Ullateren konpainiatik,

Rolland Petit-era. Zergatik? Zer bila-
tzen zenuen beste konpainia hartan?
Beti izan dut izaera bitxia eta jakin-
min handia. Munduan baleteko hainbeste
gauza dago ikasteko, toki bakarrean gel-
dituz gero gehiagoren nahiarekin geratu-
ko nintzateke. 18 urte nituen Victor Ulla-
terengandik joan nintzenean. Konpainia
hartan jada beti gauza bera egiten ari nin-
tzen, bizitza ordenatua nuen... gustura
nengoen, baina gazteegia nintzen jada
hain egonkortua egoteko. Rolland Petit
hautatu nuen batez ere izugarri gustatzen
zitzaidalako bere errepertorioa. Bere
balet guztiek istorio bat kontatzen zuten.
Victorrekin gauza abstraktuagoak egiten
genituen eta balet laburrak ziren.
Rolland-en, berriz, bi orduko baletak
ziren, hasieratik bukaera arte rol bat gara-

BERTSOA

Doinua: Hara nun diran

Musika noten leuna eta
mugimenduen goxoa,
sentimenduen espresioa
arte mailara jasoa.
Hori lortzeko bidea ez da
beti bide erosoa,
baina lanean eman ondoren
zure karrera 0soa,
zure gustuak marka dezala
zure hurrengo pausoa.

Altor Mendiluze

tzea eskatzen zizutenak. Oso rol dramati-
koak ziren, edo komikoak, pasionalak...
Horrek dantzaren zentzua aldatu zidan,
dena ez da eszena batean dantza egitea,
pasio eta tristurak transmititu behar zaiz-
kio ikusleari.

m Zentzu horretan, zuk dantzariak
artistak zaretela diozu...

Niretzat oinarrizkoa da. Dantza egitea
bakarrik balitz dantzari izatea, etxean
dantzatuko nuke. Ni eszenara noa, lehen-
dabizi zerbait sentitzeko, eta gero senti-
tzen ari naizen hori ikusleari transmiti-
tzeko, berak ere sentitu dezan. Ez
dezatela musikaren erritmora dabilen
gorputz baten mugimendua bakarrik
ikusi, baizik eta sentimendu bat bizi
dezatela, dantzaria transmititzen ari dena.
Ikusle batek esan diezadakedan gauzarik
onena da oilo ipurdia jarri zaiola, edo
malkoak eragin dizkiodala.

m Nola lortzen duzu ikuslearengana
iristea, noia lortzen duzu sinesgarrita-
sun hori?

Dantza munduak duen gauzarik abe-
ratsena da dantzari oso ezberdinak dau-
dela eta bakoitzak bere rola bete behar
du, baina bere modura. Beste dantzari
batek egindakoa kopiatu nahian bazabil-
tza, zure interpretazioa faltsua izango da.

“San Franciscon ikasi
dut dantza dela lan
bat, zerorrek
zerorrentzat egin
behar duzuna”



Beste dantzarien estiloa miretsi egin
behar duzu, eta bakoitzak duen onena
zuretzat hartu. Baina gero zeuregan ego-
kitu egin behar duzu. Nik, rol bat antzez-
tu beharrean, rol hori nire barruan bila-
tzen dut. Pertsona bakoitzak aide
ezberdin asko ditu, (aide zintzoa, gaiztoa,
dramatikoa, komikoa...) eta balet bakoi-
tzean saiatzen naiz neroni jartzen pertso-
naia horren egoeran, eta bere istorioa nire
moduan interpretatzen. Horrek egiten du
sinesgarri interpretazioa.

I Egun San Francisco Ballet>en zaude.
Zer ezberdintasun daude Europako eta
Amerikako konpainien artean?

Mentalitate aldaketa izugarria izan

da. Han konpainiak oso handiak dira, eta
zeure kabuz egin behar duzu lana. Hain-
beste jende dagoenez, eurek ez zaituzte
zaintzen, mimatzen, Europan egin deza-
keten bezala. Han esaten dizute zein balet
dantzatuko duzun, eta pausoak erakutsi
orduko eurentzat jada prestatua zaude.
Eta niretzat pausoak ikastea hasiera
baino ez da, gero hasi behar duzu detai-
leak lantzen, pausoak eta interpretazioa
orrazten. Askotan, zazpi orduko entse-
guak eginda ere, eskola gehiagotara
goaz, geure kabuz lantzeko. Jabetzen
zara dantza dela lan bat zerorrek egin
behar duzuna zerorrentzat. Guk zortea
dugu, konpainiako entseguetatik
kanpora nire mutil lagunak eta
biok elkarrekin landu dezakegu-
lako. Bera gainera, 0so ona da
akatsak zuzentzen. Elkarri kon-
fiantza ematen diogu eta hori 0so
garrantzitsua da eszenara atera-
tzeko.
I Muti! laguna, Ciryl Pierre,
dantzaria duzu. Eszenategi
gainean konfiantza hori mese-
de edo traba da?

Jendea harrituta dago, zeren
orokorrean, elkarrekin bizi diren
bikoteak oso gaizki moldatzen
dira dantza bikote gisa. Konfian-
tza handia dute, eta zerbait gaizki
irteten denean berehala hasten
dira errietan: "Baina zer arraio-
tan ari zara!". Beste edonori esango ez
lioketena erraz aurpegiratzen diote biko-
teari, galdu egiten dute profesionaltasun
hori. Guri ez zaigu halakorik sekula ger-
tatu, nik uste lehendabizi eszenategiko
bikote izan ginelako, eta gero bizitzako
bikote. Estudiora sartzen garenean bi
profesional gara.

BIZITZAREN

PASARTEA

Nire karreran amaren laguntza izan da giltza. Ama
izan ez banu babesa ematen, ezingo nuke ezertara iritsi.
Berarentzat 0so gogorra izan da, zenbat eta gehiago
laguntzen zidan dantzari izaten orduan eta urrunago
ninduen, eta bakarrik zegoen, aita bi urterekin galdu bai-
nuen. Mundu honetan gehien miresten dudan pertsona
da, bere gogortasunagatik. Beti bere indarra neuregana-
tzen saiatu naiz. Indar hori edozein arazori aurre egiteko
atera du; nirekin bidaiatzeko erabili du (hasieran ez
zitzaion batere gustatzen bidaiatzea), uneoro niri kon-
fiantza sentiarazteko erabili du. Ama nire konfesio libu-
rda izan da. Beti batuta egon gara, beti urrun egonaga-
tik. Ni dantzan ikustera etorri dela jakitea izan da
garrantzitsuena, nitaz harro dagoela ikustea. Eta batez
ere sentitzea bere buruaz harro dagoela, nagoen tokira

iristen lagundu didalako.

m Zuretzat, nolakoa behar luke ira-
kasle on batek?

Nik izan dudan irakaslerik oneneta-
koa Victor Ullate da, dantzan bere gor-
putzarekin ulertu duelako zein den oina-
rria, zein den dantzan lagundu ahal

izateko gorputz baten kokagunea. Gaz-
tea zarenean 0so garrantzitsua da ikastea
badirela bizkarreko posizio berezi
batzuk, oreka oinarri batzuk... eta horrek
karrera osoan laguntzen dizu. Irakasle
idealena dantzariak ezagutzen dituena
da. Irakasle horrek badaki zein egunetan
bultza zaitzakeen gehiago, zein egunetan

utzi behar zaituen zure kasa... Eta batez

ere, irakasleak ez dezala teknika baka-

rrik landu; izan dadila aide artistiko

osoa landuaraziko dizuna.

m Hurrengo urtean, mutil lagunak eta

biok konpainiaz aldatuko duzue. Zer-
gatik Munich Operara?

Batez ere jada 4 urte egin
ditugulako San Franciscon. Urte
hauek maila profesionalean,
zoragarriak izan dira, ikasteko
benetan zer den zure lana. Baina
orain gogoa dut dantzaren sus-
trai artistikoetara itzultzeko,
pasio europarrera. Municheko
konpainia memento honetan
Europan dagoen onena da eta
asko erakartzen fiau bere erre-
pertorioak. Balet klasiko, neo-
klasiko eta kontenporaneoez
gain (gaurko koreografo europar
guztiak ditu), John Cranko
koreografoaren balet dramatiko
guztien eskubideak ditu. Balet
horietan erabili dezaket San

Franciscon ikasi dudan teknika eta
Rollanden landu nuen dramatismoa. Urte
hauetan ikasi dudan guztia eta gero, orain
gai sentitzen naiz eszenara irten eta aske
dantzatzeko.

m Balet klasikoa, neoklasikoa eta kon-
tenporaneoa egin duzu. Zer gustatzen
zaizu gehien, eta zergatik?



Nifi neoklasikoaren barman sartzen
diren balet dramatiko horiek gustatzen
zaizkit, aske egiten duzulako dantza.
Balet klasikoak egiten ere asko gozatzen
dut, baina egitura batjarraitu behar duzu,
beti izan behar duzu pertsonaia zurmna,
ez duzu espazio askorik pertsonaia inpro-
bisatzeko. Balet neoklasikoan uneoro
goza dezakezu modu iibreagoan. '
| Balet klasikoko pauso asko euskal
dantzetatik omen datoz.

Balet klasikoa Frantzian sortu zen,
Gorteetan. Han hasi ziren hankak kanpo-
alderantz jartzen. Garaiko zapata punta-
dunak zerabiltzaten eta hankak kanpo-
rantz jartzearen arrazoi bakarra zen
zapaten diseinua ondo erakustea. Euskal
dantzak berriz, dantza klasikoa bezain
zaharrak edo zaharragoak dira. Garai
jakin batean, ziur aski bi lurraldeak
mugan daudelako, euskal dantzatako
pauso asko balet klasikoak hartu zituen.
Esate baterako, "pas de basque" (euskal-
dunaren pausoa) edo aurreskuko hanken
birak, edo airean hankak aldatzea ere
baletean egiten da.

m Gaurko baleta norantz dea?

Horixe jakin nahi nuke nik! Neu
harrituta gelditzen naiz askotan. Gauza

asko ikusten ditut niri ez zaizkidanak
baleta imditzen. Memento honetan, dan-
tza kontenporaneoan hainbeste gauza
berri eta ezberdin egiten saiatzen ari dira,
azkenean oso muturrera iristen direla:
jendea lurrean arrastaka, elkarri orroaka
edo gauzak jaurtitzen. Miresten dut hori
egitea hautatzen duen eta horri zentzua

“Emozionaiki asko
sufritzen da. Inbidia
asko dago. Zure
ahuitasuna ezkutatzen
ikasten duzu eta asko

, gogortzen zara”

aurkitzen dion dantzaria, baina hori ez
dut balet gisa hartzen. Niretzat hori
antzerki eszenikoa da, dantza teatrala.
Nik uste egunen batean muturrera joan
behar hori baretu egingo dela eta pixka-
naka jendeak eskatuko duela ez ahazteko
orain arte egin izan dena. Berrikuntzak
miresten ditut, baina iruditzen zait
batzuetan urmnegi doazela.

m Baleta beti feminitatearekin lotu

izan da. Badirudi dantzariak emaku>
me hauskorrak zaretela, delikatuak...
Inori nire oinak erakutsiko banizkio,
ez luke esango hauskorrak eta delikatuak
ditudanik! Goi mailan aritzeko 0so gogo-
rra izan beharra dago. Askotan oinak zar-
tatuak izaten ditugu, haragi bizian, bizkar
eta zangoak minbera... baina ez daukazu
etxean gelditzerik. 38ko sukarra izanaga-
tik eszenan egon beharra duzu, eta deli-
katuaren itxura egin, emakume fina ager-
tu, nahiz eta zu barmtik kamioilariaren
pare sentitzen zaren! Maila emoziona-
lean ere, mundu horretan izugarri sufri-
tzen da. Inbidia asko dago. Askok uste du
gora iritsi zarela zortea izan duzulako eta
ez dakite zenbaterainoko lana egin duzun
txikitatik. Asko beti saiatzen dira zuri
sufnarazten, zu gaizki sentitzeko helbum
hutsarekin. Eta itxurak egiten ikasten
duzu, horrek guztiak ezertan ez dizula
eragiten erakusten duzu, zure ahuitasuna
agerian jarriz gero zoriontsu egingo baiti-
tuzu. Jolasean ari zarela dimdi, baina oso
gogorra egiten zaituzte egoera hauek.
Eszena gaineko fintasun horren atzean
maleta pisutsua dago.
I Zein ezberdintasun daude baletean
neska eta mutilentzat?



M utilentzat balata ikasten bastea
pauso zaila ematea da. Oraindik ere bale-
ta bomosexualitatearekin, maritxu-itxu-
rakeriekin lotzen da. Baletean basten
direnean inork ez dituela ulertzen senti-
tzen dute eta begiratu txarrei aurre egin
bebar diete. Konpainiaren barruan, ni
beti askoz hobeto moldatu izan naiz
mutilekin, euren artean ez dagoelako
bainbesterainoko konpetentziarik. Askoz
gehiago laguntzen dute elkar. Bestalde,
arazoren bat dagoenean zuzenagoak dira,
muturrekoa dago tartean. Emakumeok

atzetik erasotzen dugu, zitalagoak gara.
m Zure adineko gazteek oso bestelako
bizimodua daramate. Noia ikusten
dituzu?

Nire adineko askok ez du argi zer
egin edo izan nahi duen eta noraezean
sentitze bori oso gogorra da. lkasketa
batzuk egiten hasten zara, zerbait egin
beharra dagoelako, eta ez dakizu nora
iristeko egiten ari zaren bide hori. Nik
zorte izugarria izan dut. banekielako zer
nahi nuen. Eta zer egin nahi duzun daki-
zunean, horregatik borrokatu dezakezu.

Nire uste apalean, ikasketak ez daude
ondo bideratuta. Gaztetxoei zer den gusta-
tzen zaiena eta zertarako balio duten jaki-
teko garaiz lagundu behar zaie. Ikasketak
orokorregiak dira. Esate baterako, AEBe-
tan oso gazte direla laguntzen diete bila-
tzen zertarako balio duten eta ikasketak
gehiago zuzentzen dituzte euren gaitasun
eta bokazioetara. Nik uste horixe dela
hemen falta zaiguna, gaztetxoak motiba-
tzea, zailena ere horixe da. Behin motiba-
tuta zaudenean eta helburu bat duzunean,
gainerakoa askoz samurragoa da #

Karlos Linazasorok honela
idatzi zuen “El Diario
Vasco”n:

“ (...) Datuak nabarmen
argiak dira, kezkagarriak
0s0: baina ez zaituztet
numeroekin gogaitu nahi.
Gauzatxo bat soilik: Tolo-
san, irakurle euskaldunaren
kopurua %9,6koa da, eta
orain lau urte, 1998an,
% l4ra iristen zen. laz,
beraz, ehun liburutik hamar
soilik ziren euskarazkoak,
Tolosan. Eta, ezinbestean,
Atxagak orain gutxi esan
zituen hitzekin akordatu naiz.
Neuk ere, hementxe bertan,
duela ez asko, euskal kultur
berpizkundeari buruz jardun
nuen, eta gure kultur indarren
ahuleziaz. Hausnarketa falta
izugarria dago euskal gizar-
tean, eta norbaitek geure
totem ukiezinen aurka ahotsa
goratzen badu, kritikak eta
irainak eta ipezpretxua beste-
rik ez ditujasoko. Hala, ukie-
zinak bihurtu dizkigute ETB,
Durangoko Azoka, Guggen-
heim museoa eta beste hain-
bat raegaikur. Horiek abona-
tuz betetzen zaigu ahoa eztiz,
ondo dihoazelakoan, baina
gauza ttiki, egunerokoei,
benetako kultura eta bizia
egiten dutenei, ez diegu erre-
paratzen, eta gaizki gabiitza.
0Oso. Nik ez dakit euskara
desagertzeko zorian den,
baina ez dago gaizki sartua
akuilua. Hara: hemen, gutxi
irakurtzen da, euskaraz ia
ezertxo ere ez, ez da teatrorik
idazten, urtean sei poema
liburu baino ez dira argitara-
tzen. ez dago saiakerarik, jen-
deari bost axola dio orok:
baina, hori bal, txilbor ede-
rretan ederrena daukagu eus-
kaldunok".

K ULTURAREN

ARTISTA GAZTEAK CD-AN

GUZTIRA 83 artista gazteen izenak bildu
ditu Bizkaiko Foru Aldundiak plazaratu berri
duen “atearte.bizk” izeneko CD-ROMak. 1994
eta 2000 urte bitartean nabarmendu diren artis-
ten curriculumak eta bakoitzaren lau obra jaso
ditu Aldundiak CDan. Bertan aurki daiteke
baita ere artista bakoitzarekin kontaktuan jar-
tzeko modua. Euskara, gaztelania eta ingelesa
baliatu dituzte CD-ROMean. 1.500 ale argitara-
tu dira dagoeneko eta doan banatuko dira berta-
ko eta kanpoko museo, areto eta artxiboetan.
Lana Bilboko Rekalde aretoaren zuzendari
Pilar Murek koordinatu du, gure inguruko arte
berria ezagutarazteko.

“BART” LITERATUR ALDIZKARIA
BANDA Bat Kultur Elkarteak “Bart” litera-
tur aldizkariaren lehen alea argitaratu du. Lehe-
nengo ale horretan poesia da nagusi. Hain zuzen
ere, Xabier Lete, Eduardo Gil Bera® Gabriel Ares-
ti, Harkaitz Cano, Jon Arano edota Yolanda
Extremeraren poesia biltzen du, besteak beste.
“Bart”en sustatzaile nagusiak Luis Frias, Imanol
Lizarralde eta Karmelo C. Iribarren dira.

MUSEO ETA ARTXIBOETARAKO
INBERTSIOAK

EAEko hainbat artxibo eta museoetan egin-
go diren ekimenak finantzatzeko Eusko Jaurla-

HI T Z B |

ritzako Kultura Sailak 15 milioi euro emango
ditu 2003a bitartean. Hauetatik 6 milioi Donos-
tiako Kultura Garaikideko Nazioarteko Zentro-
ra bideratuko dira; beste 6 milioi Gasteizko
Arte Garaikideko Artium Museora; Donostiako
Euskadiko Filmategiak 3 milioi jasoko ditu
-hauetatik 901.518 aurten erabili dira-; eta
212.758 euro Eresbil, Euskal musikaren Artxi-
bora bideratuko dira aurtengo urtean zehar.

NAFARROAKO AUDITORIOA
ABENDUAREN 27tik geldirik daude Nafa-
rroako Kongresu Jauregi eta Auditoria eraiki-

g tzeko lanak. lzan ere OHL enpresak -bertako

zimenduak eta egitura osatu behar zuenak- eta
Baluarte elkarteak -Nafarroako Gobemuak sor-

0 tuaeraikina kudeatzeko- ez dira ados jarri obrak

T A N

« Igor Estankonaren iritzia da hauxe “*Euskaldunon Egunkaria”™'n jasotakoa: *"Narratiba
eta poesia elkarren aurka jartzea ezinbestekoa zaigu poetoi. Lerro hautsiak duen balio

estetikoa defendatu behar dugu**.

* Fernando Larrukertek agerkari berean: *'Herri kakati bat gara, ezjakin erabatekoez
betea. Erabateko ezjakinak diren politikoen herri honetan, halaxe doakigu. Talentu krisi
ikaragarria daukagu. Tristura ematen du hainbeste ergelkeriak*’.



amaitzeko epean ezta aurrekontuan ere. Orain
gutxi OHLK hiru hilabeteko epea bebar duela
esan du lanak bukatzeko eta obraren aurrekon-
tua 1.202.024 eurotan igo da bonen ustez.
Baluartek ordea, bilabete bat nabikoa dela eran-
tzun du eta 300.506 eurotako igoera aurreikusi.
Hau dela-eta, Baluarteren aburuz bitartekari
batek konpondu bebarko luke egoera. Halajaki-
narazi dio OHL enpresari, baina bonek ez du
erantzun oraindik.

LITERATURA EMAILUZ

SUSA argitaletxeak ekimen berritzaile bat
jarri du martxan. “Literatur Emailuak” izeneko
literaturaren inguruko intemeteko albistegi bat
sortu du. lzena ematen duten guztiek euren
posta elektronikoko belbidean egunero, litera-

K

EMOZIOAK PIZTEKO
Azkenaldian motibazio eskasa
dute Euskal Herriko dantzarlek.
Eta hauetako askok dantza
taldeetatik aide egiten dute. Izan
ere, Euskal Dantzarien Biltzan”k
dioenez, egun egiten diren dantza
ikuskizunek ez dute benikuntzarik,
eta dantza gehienak joan den
mendean sortuak dira. Horregatik,
dantzarien eta dantza zaleen
emozioak pizteko, bi urtean behin
egingo den iehiaketa antolatu du
aurtengo ed>uztuaren 15erako
EDBk. Bertan, euskal dantzan
oinarrituz koreografia berriak sortu
eta aurkeztu beharko dituzte
lehiakideek. Honela, sorkuntza
bultzatuko da eta neum berean
dantzariak fonnnatuko dira eta
dantza errepertorioa aberastu.
Oraingoz ordea, ipan”dekoen
dantza bizigarri izango da soilik.

tur hitzaldiak, efemerideak, Susaren web gune-
ko berrikuntzak eta beste gune batzuen errefe-
rentziak jasoko dituzte.

«M» UB «l ««m t MM

Literatur Emailuak

n#*wEwWal» I

®  www.susa-literatura.com helbkJean izena
eman daiteke.

*Carlos RcMan dne adiluak honela zioen ""Deia''n: "“Euskaldunek dute ernia. izan ere,
etuikara jaklnik euskaradco flimenk ez ikustea larria baita*\

*Nestor Basterretxeak zera adierazi zuen **Nazioarteko Elkartasuna™ aldizkarian: ez
dago araunk. Konprometltutako artista handiak egon dira, eta konprometitu gabekoak
ere bai. («) Lortzen den kontzientzia bat da; sormenerako taientua ordea, berezkoa da"\
*Bingen Mendizabil musikoaren aburuz, "*bizia etengabeko Ikasketa bat da. Estilo pro-
1~ ? Hon 70 urterekin iristen da'\ Adierazpenok *'Deia’’n egin zituen.

m Luisa Etxenike.

IZENAK
Luisa Etxenike idazle
donostiarrak “Un mundo
para un muerto” anizerki
obra udaberrirako idatziko
du. Aldi berean, “Los peces
negros” izeneko nobela
prestatzen ari da.
Mauricio Flores Kapero-
txIpi margolariaren erakus-
keta dago ikusgai Zarauzko
Sanz Enean otsailaren 3a
arte.
Gorka Lejarcegi argazkila-
riak azken hamar urteotan
“El Pais” egunkarian argita-
ratutako pertsonaia fama-
tuen erretratuak bildu ditu
“Retratos” Hburuan. Libu-
rua Ongarri argitaletxeak
osatu duen euskal argazkila-
ritzari buruzko liburuen bil-
dumaren azken alea da.
Marta Garcia Maruri
izango da Bilboko Arte Eder
Museoko bebin-behineko
zuzendaria. Orain arte
Museoko Komunikazio eta
Garapen arloko zuzenda-
riordea izan da.
Ados Teatroak “El amigo de
John Wayne” lana estreinatu-
ko du Donostian martxoaren
14 eta 17a bitartean.

Telebista eta Internet

spalditik ari zaizkigu esaten telebista goitik bebe-

rd aldatuko zaigula Internet eta teknologia berrien

eraginez. Eta aldaketak etengabe ari dira gerta-

tzen, dudarik gabe. Ordea ez, askotan, haiek ira-

artzen ziren modu, abiadura eta larritasunarekin.

Hori da, besteak beste, telebista eta Intemetaren arteko bat-egi-
tearen kasua.

Intemeta arazo handiegirik gabe uztartu da idatzizko komu-
nikabideekin eta irratiekin. Gutxi dira dagoeneko Intemeteko
orria edo ataria ez duten egunkari, aldizkari eta irratiak. Sareak,
gainera, jatorrizko bertsioei atal berriak gehitzea (eztabaida
foroak, artxiboak, informazio espe-
zializatua, merkataritza...) edo,
garrantzitsuagoa dena, baita berezko
argitalpen eta irrati-zerbitzuak ere
ezartzeko aukera eskaini du -alegia,
Intemeten bidez bakarrik irakur dai-
tezkeen aldizkariak (Eusko Ikaskun-
tzaren “Euskonews&media”, kasu)
edo entzun daitezkeen irratiak (adi-
bidez, irratia.com)-. Kasu guztietan
hartzaileek ez dituzte arazo tekniko
handiegiak izan zerbitzu horiek guz-
tiak bere etxeko ordenagailuaz esku-
ratu eta baliatzeko. Ezta ekoizleek
euren bizkar kostu handiegiak hartu
behar izanik ere zerbitzuak eskain-
tzeko. Beste kontuak dira ea zenba-
teraino diren zerbitzu horiek bene-
tan berritzaile irrati eta aldizkari
eredu klasikoekiko, ea Intemetek
eskaintzen dituen informazioa bil-
tzeko eta bat-batekotasun edo inte-
raktibitate aukerak ondo aprobetxa-
tzen dituzten, edo ea errentagarriak
diren edo duten entzuleriak justifi-
katzen dituen. Baina hor daude, haz-
ten etengabe. Komunikazio tresna
geroago eta garrantzitsuagoa ari da
bihurtzen Internet bai komunikabide
komertzialentzat bai gizarte mugimendu altematiboentzat.

ORDEA, oso bestelakoa da, oraindik, telebisten kasua,
dauden telekomunikazio sareen kalitatea eta kapazidadea direla
eta. Gaur egungo sareen banda zabalerak ez du aukerarik ema-
ten telebisten edukiak bere honetan sarean jartzeko, ez behin-
tzat etxeetan modu masiboan kontsumitzeko moduan. Horrega-
tik, idatzizkoen antzeko orriak eta atariak osatu dituzte
telebistek Internetera hurbildu direnean, nekez dei daitezkeenak
Internet bidezko telebista. Idatziz eskainitako informazioan
oinarritutako atariak baitira funtsean, hori bai, nolabait bereiz-

Patxi Azpillaga
EHUko irakaslea

Adatzizkoen antzeko orriak eta
atariak osatu dituzte telebistek
Internetera hurbildu direnean,
nekez dei daitezkeenak Internet
bidezko telebista, ldatziz
eskainitako informazioan
oinarritutako atariak baitira™*

tearren, ikus-entzunezko gehigarri, klip eta erreportaje labur
gutxi batzuk gehituta. Garatzeko dagoen beste aukera alderan-
tzizkoa izango da, alegia. Internet gisako zerbitzuak telebista
bidez eskaintzearena. Aukera honek, ordea, telebista digitalaren
ezartze eta hedatze zabala eskatzen du eta ez da oraindik bide-
ragarria. Edozein modutan, hau izango da, seguruenik, hemen-
dik urte batzuetara ikus-entzunezko komunikazioan igarriko
dugun aldaketa nagusia. Internet, benetan, ia etxe guztietara
eramango duena, baina baita harén eraldaketa ere ekarriko
duena: arindua eta komertzialagoa.

TESTUINGURU honetan
harrigarria da inongo ataririk, ikus-
entzunezko zerbitzu batzuk integra-
tzen dituela-eta. Internet bidezko
telebista gisara aurkeztea bere
burua. Baina, hain zuzen ere, modu
horretan agertu zen pasa den aben-
duan Bilbon sortutako
proyeccion.tv Interneteko atari
berria, bigarrena, bestalde, Euskal
Herrian gisa horretara agertzen dena
-lehena Iparraldeko tvpi.fr izan zen,
zeina, bestalde, pasa den azarotik
bona lurrazalez emititzen ere hasi
den Lapurdi eta Zuberoako zenbait
ingurutarako eguneroko ordubeteko
programazio berriarekin-. Atari
berriaren telebista bokazioa azpima-
rratzeko-edo Tuvaluko.tv domeinua
hartu badute ere, edukiei errepara-
tzen badiegu oraindik ibilbide luzea
dutela egiteko ikusiko dugu ataria
homitzen.

Hala eta guztiz ere, uka ezina da
saio hauen interesa, behe-behetik
eta modu xumean esperimentatzeko
eta ikasteko ahalegina eta ausardia
erakusten baitute. Informazioaren
gizartea etengabe ikasten ari den gizartea da eta horretarako
oinarrietatik hasi eta saiatu beste biderik ez dago. Hobe horrela,
Euskaltelen canal21 bezalako proiektu erraldoiekin baino, non,
dim publiko garrantzitsu bat xahutu den inora ez iristeko.

Edozein modutan, betiko erronkaren aurrean jartzen du
honek berriro ere euskalgintza, alegia, presentzia duina ziurta-
tzearena leku berri hauetan. tvpi.fr-en, besterik ez bada, “hemen
jo 'ta sartuko zira” esaldia ipini dute sarrerako orrialdean; pro-
yeccion.tv-en, berriz, ez dago hitz bat bera ere euskaraz. Udale-
txeek, Diputazioek, eta abarrek halako ekimenetarako laguntza
publikoak ematean ez al dute inongo hizkuntza eskakizunik
egiten? 9

Hirurogeita hamar bat urte atzera eramaten gaituen bidaia egiteko gonbitea luzatzen digu
Mikel Tabemak “Txokolatezko Dinamita** argitaratu berri duen ipuin bilduman. Bidasoa
eta Lizarraldeko garaiko giroa ezezik Bidasoaldeko euskara ere topatuko dugu bertan.

“ASKO ERREPARATZEN DIOT
BIGARREN PLANOARI”

‘Mendearen ilunabarrean’ eta ‘Bota xoxa’ Txokolatezko dinamita’ liburuan daude, bere hazia ere izan dira”.

ragan mendearen lehen 40 urtetan
kokatu ditu Mikel Tabemak "Txo-
kolalezko dinamita" ipuin bilduma-
ko pertsonaiak, gugandik hain gertu
-zer da, bada, gizarte baten historian, 60-
70 urteko aldea?- eta era berean hain
urrun dagoen garaian -geroztik gertatuta-
koak mundu hura irauli ezezik ia erabat
itzali ere egin baitute-. Nolanahi ere,
Bidasoaldean eta Lizarraldean lekutu
dituen zortzi istoriotan, orduko bizimol-
dearen eta sentipenen gazi-gozoa helaraz-
ten digu Mikel Tabemak: ordukoen atse-
gina, nekea eta mina, hau da, biziera baten
kolore argi eta ilunak maisukijasoz.

I Zure hirugarren argitaraldia da
hauxe, ezta hala?

Bai, baina aurrekoak sarien ondorio
izan ziren. "Mendearen ilunabarrean”,
Arabako Fom Aldundiak antolatzen duen
Ernestina de Champourcin lehiaketan

Q “Nobela bat idazteko,
nobela baten proiektutik
abiatu behar dela irudi-
tzen zait. Ni berriz,
ipuinka joan nintzen”

irabazle gertatu zen poema-bilduma da;
Tene Mujika lehiaketako saria jaso zuen
"Bota xoxa!" ipuinak (modu kolektiboan
argitaratu zen hauxe) eta Donostia Hiria
ipuin saria irabazi zuen "Errege eguneko
panpina"k. Ipuin biak "Txokolatezko
dinamita" libuman daude, bere hazia ere
izan dira, horietatik abiatu nintzelako.

m Horregatik hartu al zenituen XX.
mendeko lehen 40 urteak zure ipuinen
kokagune gisa?

Istoriook ipuinka etorri dira, berez.
Bilduma gelditu den moduan gelditzeko
abilezia edo errua Susa argitaietxekoek
izan dite, zeren nik hasieran aurkeztu



Sagarroiaren negarra’n protagonista saslartean jalo zela kontatzen da, gure zaharrek hérrela koniatzen zutelako™.

nuen proiektuan liburuan agertzen diren
bost ipuin eta agertzen ez diren beste
batzuk ere baziren, gaur egun girotutako-
ren bat halen artean.

Bada, Susakoek asmatu zutelakoan
nago. lzan ere, ipuin bilduma hau nobela
bat izan zitekeen, egileak hala nahi iza-
nez gero. Nobela bat idazteko, nobela
baten proiektutik abiatu behar dela irudi-
tzen zait. Ni, berriz. ipuinka joan nintzen,
ez nekien zer aterako zen. liburna bere
osotasunean ez nuen aldez aurretik ikus-
ten. Ondotik beharbada ikusten da, pertso-
naia horiek eta giro horrekin egin zitekeela
nobela bat, horretarako abilidadea izanez
gero. Dena dela. nire ustez, proiektu guztiz
desberdinak dira biak, ARGIAnN Sarrio-
nandiak aipatzen zuen bezala. Ipuina idaz-
teko orduan, irudi bat edukitzen du batek,
poema bat egiterakoan bezala. Baina nobe-
la bat idazterakoan, hari
gehiagori heldu behar zaio,
eta nolabait josteko zailagoa
iruditzen zait.
| Bidasoaldean eta Liza-
rran gertatzen dira zure
istoriotik. Zergatik hobes-
tu duzu Bidasoaldeko hiz-
kera eta ez Lizarrakoa?

Hobekien menderatzen dudan erre-
gistroa Bidasoaldekoa delako. bertakoa
bainaiz. Lizarraldekoa, berriz... Hango
erregistroa bilatzeko nahiko atzera jo
beharko nuke. eta hanka sartzeko arrisku
handia izango nuke, gainera. Oker ez
banago nire susmoan, Lizarraldean garai
batean mintzatzen zen euskara bizkaiera-
tik ere hurbil egon zitekeen. Polita litza-
teke euskara hori ere jaso ahal izatea,
jakina, baina horretarako menderatu egin
behar da.

B Baina ijito euskaldunen euskara
jasotzen duzu. Noia moldatu zara hori
egiteko?

Bila ibiliz. Nik ez dut ijito euskaldu-
nik ezagutu. Lizarraldean ezagutu dut
ijito jendea. baina ijito jende errotu bat,
ez marginala. ljitoak, nire ustez, gaur
egun gizarteak daraman martxarengatik,
arras deserrotuak eta marginaziora kon-
denaturik daude, segitu nahi baldin badu-
te beren ohitura eta bizimoduarekin,
beren sineskeriekin. Baina nik ezagutu
nituenak oso errotuak zeuden. Bidasoal-
dean ez, han ezagutu nituenak joan-eto-
rrian zebiltzanak ziren, urtean zenbait
aldiz pasa egiten ziren handik eta ez dakit
inon leku finkorik zuten ala ez, gurean
ez, behintzat. Lizarraldean, berriz, ijitoak
ez zirenekin batera bizi ziren. Eta kontua
da, ezagutu nituela, eta beren hizkera ere

Q “Gure komunitate txiki honetan (...)

zernahitarako trebea zenak egiten zuen

zekiena, baina beste modu batean. Hori
galtzen ari den gizartea da gureéa

galbidean egon arren, hitz batzuk-eta era-
biltzen zituztela. eta hortik hartu nituen
batzuk. Gero beste iturri batzuetara ere jo
nuen: adibidez, Jon Mirandek badu
poema bat ijito hizkeran idatzia eta hari
ere hartu nizkion zenbait gauza, aldizka-
riren batetik ere jaso nituen... Dena den,
ijito hizkeran ere badira aldaera batzuk.
eta apika nirea ez da oso koherentea iza-
nen.eh!

m "Hegaka ibili nauk” eta ""Hontxa"
bezaiako narrazioak errealismo magi>
koa ekartzen dute gogora...

Beharbada bai. Beno, "Hontxa"ri ez

diot ukitu hori horrenbeste ikusten.
"Sagarroiaren negarra"k gehiago daukala
esango nuke. Nolanahi ere, idazle hegoa-
merikarrek hainbeste landu duten magi-
kotasun hori gustatu egiten zait, badut
zerbait irakurria, eta dudarik gabe irakur-
tzen duen hartatik osatzen du batek alma*
zena, irakurritakoa gustukoa badu behin-
tzat. Hala ere. auskalo errealismo
magikoa den, baina dena uniformatze
honekin galtzen ari den bizimodu eta
mundua ulertzeko modu bateko pertso-
naiak ageri dira ipuinotan. Esate batera-
ko, gaur egun seme-alaba guztiei esaten
diegu, gehienez ere, Paristik datozela,
edo ospitalean jaio direia. "Sagarroiaren
negarra"n, berriz, protagonista sasiartean
jaio zela kontatzen da, gure zaharrek
hérrela kontatzen zutelako.
I Ameriketara emi-
grante joandakoena ere
isiatu duzu zenbait ipui-
netan.

Emigrazio horren
arrasto bat ageri da, bai.
.Izan ere, ikusten ari gara
noia datozen etorkinak
gurera eta noia mugitzen diren hemen,
bizibeharrak hala aginduta. Eta guretzat
ere errealitate hurbil bat da emigrazioare-
na, nahiz ezetz ematen duen, eta harritze-
koa da hori: noia ez garen oroitzen guk
ere atera behar izan dugula kanpora, ogi
eske. lzugarria behar zuen izan. Baserri-
tik irten, itsasontzi batean sartu, eta agur.
Ben Hur!

m Alkasoron gertatzen dira kontu
gehienak. Ba ai da Alkasororik?

Liburuan bai! Hala ere. zehatz leku-
tzekotan. mapa berri bat egin beharko



genuke. Beratik ez oso aparte, Lesakatik
gertu... Bortzirietan, hor nonbait behar
du izan.

I "Bota xoxa!"n kontrabandoarena
agertzen duzu.

Ez dago kontrabandoari buruzko
ipuinik, bizimodu hori egiten duten per-
tsonaia batzuk baizik, nik ipuinen bidez
ikusi arazi nahi izan diodalako irakurlea-
ri eskualde horretan zer gertatzen zen, eta
zineman-eta, nik asko erreparatu izan
diot atzealdeari, bigarren planoan gerta-
tzen ari denari. Eta kontrabandoa, beste
gauza asko bezala, sartu dut hor dagoela-
ko eta pertsonaien inguruan gertatzen
delako.

m Anarkismoa dela-eta, ez al duzu
antzekorik egin?

Nik ez dut ezagutu anarkismoa gure
herrian, baina baditut Lizarraldean izan
zenaren erreferentzia batzuk. Eta ipuine-
tako batean, nolabait gertakari historiko
bat ekartzen da kontura. Pertsonaiak has-
ten dira “Biba Bakunin!” eta “Biba Teje-
rina” eta “Mayayo!”ka, Goardia Zibilek
hildako bi anarkisten izenak aipatuz.
Hori egia da, Bidasoaldean gertatu zen
Primo de Riveraren garaian. Anarkistak
saiatu ziren muga zeharkatzen, hemen
iraultza egiteko asmotan, baina gaizki
atera zitzaien, eta Bera ondoan harrapatu
zituzten eta batzuk hil. Dena den, aipa-
tzen diren izenak ez dira benetazkoak, ez
nuelako hura kronika historikotzat hartze-
rik izatea nahi.

I Hunkigarrienetakoa da "Txokola-
tezico dinamita' ipuina.

Niri ere anitz gustatzen zait ipuin hori.
Jendeari, berriz, orohar ez, beste batzuk
nahiago omen dituzte, baina ni 0so gustura
gelditu nintzen hura idatzi eta gero.
Banuen irudi bat, etxean kontatua: nola
etorri ziren uztailaren 18an Irufietik erreke-
teak, eta zer nolako zartakoa izan zen
herriko jendearentzat. lpuinean, 10-11
urteko neskatila batentzat izan zena konta-
tzen dut. Gauza asko isildu zaizkigu horri
guztiari buruz. Nik dakidala, gure eskual-
dean nazionalismoak ez zuen indar handi-
rik. Fabrika handi bat bazen, Fabrika
Zaharra deitzen zitzaiona, eta han mugi-
mendu sindikalista nahikoa inportantea
omen zen, eta haiek izan ei ziren Franco-
ren kolpea gertatu zenean gehien jasan
zutenak. Hala ere, nolabait arriskuan zeu-
denak muga pasa zuten, batzuk lrun aide-
ra, Endarlatzako zubia bota eta trenbidea
ere balio gabe utzirik, eta beste batzuk

m “Txokolatezko dinamita’ ipuina anitz gustatzen zait. Ni oso gustura geldi-

tu nintzen hura idatzi eta gero”.

Ibardindik. Erreketeak berehala etorri
ziren Beraraino. Nahita edo behartuta, aide
egin ez zutenetatik franko zegoen erreke-
teen artean. Beno, nik ez dut egin nahi izan
kronika historikoa, zenbait gauza kontura
ekarri baizik. Adibidez, Berako harrobia
agertzen da nire ipuinetan, eta egia da
harrobi horretara jendea ekartzen zutela

Q ““Hegoamerikarrek

hainbeste landu duten

magikotasun hortatik
badut zerbait irakurria,
irakurtzen den hortatik
osatzen da almazena”

fusilatzera. Kamioietan ekarri, ez dakit
egunero edota zenbatero, eta fusilatu egi-
ten zuten.

m "Ernari eztula"n dagoeneko desa-
gertu den oflzio asko azaltzen dituzu.
Bumia olioztatzen zuena, esaterako.

Hori bai aldatu dela izugarri...! Bur-
dina olioztatzen zuen, eta baso baten truk
egiten zuen! Ez zuen kobratzen joateaga-
tik horrenbeste, ordu erdia pasatzeagatik
beste hainbat, eta IVA eta venia... Gure
komunitate txiki horietan elkar laguntza
izan da, zemahitarako trebea zenak egi-
ten zuen zekiena, baina beste modu
batean. Hori galtzen ari den edota erabat
galduta duen gizartea da gurea.
| 'Sagarroiaren negarra'n agertzen
denez, eguraidiaren gorabeherekin
etorkizuna igartzeko joera handia zeu-
katen gure zaharrek, ezta?

Beste era bateko zientzia zen haie-
na. Egun telebistan ikusi ohi dugu zer
eguraldi egingo duen, baina lehenago
zeruari begiratzen zioten, eta guri aide
egiten diguten makina bat gauza harra-
patzen zuten. Oraindik ere bai, zenbai-
tek. Nire ustez, hori zoragarria da -ani-
malien portaeragatik gauzak sumatzea,
adibidez-, eta ez jakiteak izugarrizko
pena ematen dit 0

Euskal antzerkigintzan gutxik izango dute ekoizpen eta banaketa arloan Julio Perugorriak
duen esperientzia. Geroa konpainian aktore moduan hasi bazen ere, "egoerak bultzatuta™
antzerki enpresari bihurtu zen. Zeregin honetan daramatza hogeita hamar urte luze.

“ANTZERKIA DESAGERTUKO BALITZ
EZ LITZATEKE GREBARIK EGINGO”

m “Denbora laburrean administrazioak ez badu ezer egiten, konpainiek ezin-

go diote euskarazko bertsioak dakarren kostuari aurre egin”.

.rtean zehar eginiko lana sari-
tzeko iazko urrian eman zioten
Arriola saria ilusio handiz jaso
zuen Julio Perugorriak, "batez

ere itzalean lan egiten dugunok gutxitan
jasotzen ditugulako halako txaloak".
Durangoko bulegoko ateak zabaldu diz-
kigu eta, bertan, esperientziak ematen

duen lasaitasun eta segurantziaz batzue-
tan gazi eta bestetan gozo zaion lanbi-
deaz mintzatu zaigu.

m Zerk sortzen dizu buruhauste
gehiago antzez produktu bat ekoizteak
ala banatzeak?

Antzerkigintzaren edozein arlotan
jardutea da zaila gaur egun. Nire iritziz,
0s0 gutxi aurreratu da azken urteotan.
Nahiz eta teorian antzoki gehiago dauden
eta askoz ere ikuskizun gehiago progra-
matzen den, oraindik ere aurrera egiteak
buruhauste handiak sortzen ditu. Niri
dagokidanez, banaketa da gustuen egiten
dudan lana. Euskal Herrian oso jende
gutxik egiten du lan soilik banaketan eta,
hortaz, bidea xamurragoa da. Nik mugi-
tzen ditudan konpainiak jada ezagunak
izateak ere asko errazten dit egin beha-
rrekoa.
| Zergatik diozu orokorrean gutxi
aurreratu dela?

M aila artistikoan asko aurreratu
badugu ere emanaldiak egiteko zirkuitue-
tan ez dugu ia pausorik eman. Gaur egun
ekoizten diren muntaien kopurua eskain-
tzen diren emanaldi kopurua baino askoz
ere altuagoa da. Antzoki askok urtean
zortzi funtzio baino ez dituzte antolatzen.
Nire ustez gakoa aurrekontuetan dago;
izan ere, antzez produktuen ekoizpen
kostua etengabe gora doan bitartean
antzerkiari zuzendutako aurrekontuak
Kontsumo Prezioen Indizearen arabera
igotzen dira. Hori dela-eta, euskal antzo-
kiek ez dute izaten gustuko dituzten
antzezlanak kontratatzeko behar besteko
aurrekonturik.

H Sarea-ren (Hego Euskal Herriko
antzoki sarea) sorrerak ez al du arazo
hau konpontzeko bidean jarri?

Ez. Oraingoz Sarea zerrenda bat bes-
terik ez da. Inork ez dizu bermatzen
estreinaldia egin osteko bi hilabetetan



hogei emanaldi egin ahal izango dituzu-
nik. Sarea-ez da gai izan birarik antola-
tzeko. Dudarik gabe halako sare batek
diru laguntza publikoa jaso duten proiek-
tuak bultzatu beharko lituzke lehendabi-
zi. Gaur egun, ordea, lehenengo progra-
matzaileek ikusi behar izaten dute
antzezlana eta orduan, agian, estreinaldia
eta hiruzpalau hilabetera egingo duzu
lehen emanaldia. Nik, enpresari gisa,
kanpoko taldeekin birak antolatu ditut
Euskal Herrian, eta ziurtatzen dizut

betebehar oso garrantzitsua du. Gizakien
arteko komunikazioa gero eta urriagoa
den garai honetan gizabanakoa indibi-
dualista eta lehiakorra bilakatzen ari da.
Gauzak ugari eta azkar kontsumitzen
dira, eta beraz, ia ez dugu betarik izaten
parez pare dugunaren proposamena jaso-
tzeko. Batetik, garrantzitsua da jendeari
lantzean behin barruak nahastea, sentsa-
zio berriak proposatzea. Bestetik, ikuslea
arrazoi ezberdinengatik joaten da antzer-
kira, baina, finean, taldean sentitzeko edo

baino kritikoagoak al ziren?

Ez dut uste. Egia da, ordea, euskal
antzerkiak azken urteotan sekulako egi-
tura aldaketa jasan duela. Euskal Herrian
azken hogei urteotan urrats handiak
eman dira, antzerkia profesionalizatu
egin baita. Lan esparruak bereizi egin
dira eta bakoitza horietako batean espe-
zializatu gara. Antzinako talde egitura ia
desagertzear dago. Nire ustez aldaketa
honi esker antzerkiko jendea gero eta
jakitunagoa da eta, honenbestez, gero eta

IMarkelifieren “Underground”, Tentazioaren “Anarl<ista baten ustekabeko heriotza” eta Tanttakaren “Errudun jaioak™

hamabost egunetan hamabi emanaldi
antola daitezkeela. Sarean, nahi izanez
gero, birak ekimen pribatuak baino erra-
zago antolatzeko aukera dute. Horrek
ikuskizunen banaketari mesede handia
egingo lioke.

m Zein da zure ustez antzerkiaren
lekua gaurko gizartean?

Garbi dago egun antzerkia ez dela
jendearentzat lehen mailako behar bat.
Ikuslegoa zabaltzeak lan handia ematen
du, orokorrean oso jende gutxi joaten
baita antzerkia ikustera. Hedabideek ere
ez diote antzerkiari ia tarterik eskaintzen.
Estreinaldietan aktore ezagunek parte
hartzen duten lanetan izaten dute soilik
interesa komunikabideek. Antzerkia bera
ez da gaur egun protagonista. Antzerkia
desagertuko balitz, herri honetako antzo-
ki guztiak itxi eta ez balira emankizun
gehiago egingo, ez litzateke greba oroko-
rrik ez eta manifestaziorik antolatuko.
Futbola desagertuz gero, ordea, ziur nago
protestaldi izugarriak antolatuko lirate-
keela.
| Zein da, hortaz, gaur egun antzer-
kiaren funtzioa?

Antzerkiaren helburua ikuslea kilika-
tzea da, hunkitzea. Ikuskizunaren arabe-
ra, gainera, mezuak, ideiak eta bizitza
filosofiak plazaratzeko funtzioa eduki
dezake. Antzerkiak egungo gizartean

gogoeta egiteko biltzen da. Beraz, ekital-
di sozial bat ere bada antzerkia oraindik
ere.

| Lehengo antzezlanak oraingoak

m Urrats berria

zen eta ekoizle bakar gisa

antzezlan bat estreinatu berri du
lehenengoz: Samuel Becketten “Los
dias felices”, hain zuzen ere. Fer-
nando Bemuesen zuzendaritzapean,
Ana Lucia Billate eta Fernando
Mikelajauregi aktoreek existentzia-
ren hutsalkeria azaltzen duen obra-
ren moldaketa eszenaratu dute.
Orain arteko ekoizpenak beste
ekoizpen etxeekin koprodukzioan
gauzatu ditu.

Denboraldi honetan euskal talde
hauen lanak banatuko ditu J.P Pro-
duccionesek; Tanttakaren “Novecen-
to, ozeanoko pianista”, “Errudun
jaioak” eta "Hor dago koxka”; Tenta-
zioaren “Ez da hain erraza” eta
"Anarkista baten ustekabeko herio-
tza”: Markelifieren “Underground”;
Tal para Cuaien “Tal para cual” eta
Gorakadaren “Aitonaren kontuak” 0

J.P Producciones 1992an sortu

lan txukunagoa egiten da. Garapen honen
ondorioz antzerkia egiten duten subjek-
tuekin batera antzez hizkuntza ere aldatu
egin da. Hala ere, gaur egungo euskal
antzerkia eduki eta mezu asko duen
antzerkia dela deritzot.

I Publikoari gustuko duena ematea
dajomuga?

Nik ez dut uste publikoarengan pen-
tsatuz egiten direnik gaurko ikuskizunak.
Publikoak eskaintzen zaiona nahi izaten
du. Kontatzen ari zarena sinestea, ahal
den hoheren egitea eta komunikatzeko
grina edukitzea da funtsezkoena. Nire
ustez horiek dira gaur egun hemen egiten
den antzerkiaren ezaugarriak. Benetan
dirua irabazi nahi izango bagenu Imanol
Arias, Juan Echanove eta Ana Obregén
kontratatuko genituzke egoera-komedia
bat egiteko. Madrilen, esaterako, formula
hori erabiltzen dute antzerki komertziala
egiteko. Euskal Herrian halakorik egin
duen inor ez dut ezagutzen.

I Askotan suertatu al zaizu egitasmo
bat garestiegia izateagatik alboratu
behar izatea?

Bai, tamalez diruari begira gabiltza
gehienetan. Banaketari dagokionean
antzokiek aurrekontu eskasa izaten dute-
lako. Ekoizpenetan, berriz, Eusko Jaurla-
ritzak emandako diru laguntzen arabera
jokatzen dugu gehienetan. Edozein



ekoizpenetan jartzen dute konpainiek
dirua euren poltsikotik, baina gauza da
arriskatzen duzun horrek errealitateare-
kin bat egin behar duela. Tanttakaren
“Errudun Jaioak”, adibidez, ohiko ikus-
kizunak baino askoz ere garestiagoa da,
bertan parte hartzen duen akiore kopurua
izugarria delako. Horregatik ohiko mun-
taiek bospasei aktore baino gehiago ez
dute izaten. Oso ondo kalkulatu beharra
dago zer nolako muntala egingo duzun,
zein lekutan erakutsiko duzun eta abar.
m Ezinbestekoa da, orduan, diru
publikoa antzerkiak biziraun dezan...
Guztiz. Antzerkia administrazioak

formularik aurkitu ezean "ama adminis-
trazioak" urte luzeetan jarraituko du
antzerkiari titia ematen.

m Diru laguntza horren beharrak bul-
tzatzen al ditu talde asko euskarazko
bertsioa egitera?

Baita zera ere. Gaur egun euskarazko
bertsioak muntatzen badira konpainiek
egiten duten esfortzuari esker da. Denbo-
ra laburrean administrazioak ez badu
ezer egiten konpainiek ezingo diote eus-
karazko bertsioak dakarren kostuari aurre
egin. Bi arazo daude batez ere: batetik
gaztelerazko ikuskizunak besterik hauta-
tzen ez dituzten programatzaile mordoa

m “Maila artistikoan asko aurreratu badugu ere emanaldiak egiteko zirkui'
tuetan ez dugu ia pausorik eman. Egun ekoizten diren muntaien kopurua
eskaintzen diren emanaidi kopurua baino askoz ere aituagoa da”.

ordaintzen du, guztiok kontratatzen
gaitu. Administrazioarekiko dependen-
tzia erabatekoa da eta horrexegatik alda-
keta politiko batek antzerkiaren egoera
goitik behera alda dezake, beste arlo
askotan bezala. Nire ustez, gainera, beste

O “Gauza da gaur egun
programazioa jatetxee-

tan menua bezala auke-
ratzen dela: lehenengo
prezioari begiratuta”

dago, gaztelerazko emanaldietara ikusle
gehiago joaten denaren aitzakian. Bestetik,
Eusko Jaurlaritzak bertsio bikoitza egitea-
gatik ematen dituen dim laguntzak irriga-
rriak dira. Bertsio bikoitza egiteak lan
bikoitza dakar gehienetan: publizitate
bikoitza, entsegu bikoitza, askotan aktore
ezberdinak kontratatu beharra, itzulpena
egitea... eta gehienez sei mila euroko diru
laguntza, ematen dizute. Egoera ez bada
aldatzen, euskarazko bertsioa ez egitearen
hautua har dezakete zenbait konpainiek.

m Badira sei urte antzerki munduko
zenbait enpresa ekoiziek Eskena sortu
zenutela, funtzionala al da?

Q “Antzerkia adminis-
trazioak ordaintzen du
(...) gainera, beste formu-
larik aurkitu ézean ‘ama
administrazioak’ urte
luzeetan jarraituko du
antzerkiari titia ematen”

Bai. Nire ustez elkarte gisa 0so era-
bilgarria da. Gainera elkartea bide batez
Espainiar Estatu mailan federatua dagoe-
nez, Europako Enpresa Ekoizleen Federa-
zioan ere bagaude. Antzerki ekoizpenean
badira hainbat arazo Espainian eta Euro-
pan ere komunak direnak, eta beraz, arazo-
ei errazago egin diezaiekegu aurre. Eske*
nari esker, hainbat erabaki guneetan
egoteko aukera dugu, eta horrela lanbidea
hobetu. Adibidez Euskal Aktoreen Batasu-
nak aktoreen lan baldintzak hobetzeko
akordio bat sinatzeko proposamena luzatu
digu. Eskenako batzorde berezi bat gai
hori lantzen ari da orain akordio bat sina-
tzeari garrantzifsua dela deritzogulako.
Orain, beraz, aukerak aztertzen gabiltza.

I Antzerki ekoizpenaren eta banake-
taren bidea erraztuko al da datozen
urteetan?

Hala espero dut. Dena den, lanbideak
hdrrelajarraituz gero, haztea ezinezkoa
izango dugula iritzi diot. Nire aburuz,
ekoizpenerako baino banaketarako behar
du diru laguntza antzerkiak. lzan ere,
120.202 euroko aurrekontua izanda ere,
non kontratatuko zaituzte emanaldia egi-
teko? Ditxosozko sare hori benetan era-
bilgarri bilakatzea litzateke hoberena, eta
udalei antzerkia, musika edo dantza kon-
tratatzeko aurrekontua handitzea. Gauza
da gaur egun programazioa jatetxeetan
menua bezala aukeratzen dela: lehenengo
prezioari begiratuta.

Ekoizpena eta banaketa errazteko
beste bide bat ere honakoa litzateke:
pabiloi handi bat eraikitzea, honetan
antzerki ekoizpenerako beharrezkoak
diren hainbat zerbitzu eta material jartze-
ko. Bertan fokuak, kamioiak, tailerrak...
egongo lirateke bazkide diren guztien
artean erabili ahal izateko. Hérrela guz-
tiok ditugun gastuak murriztuko genituz-
ke eta profesionalek ere aukera gehiago
izango lituzkete lan egiteko #

ARGIA

Garaiko euskararen egoera korapilatsuaren aurrean itcaropentsu agertzen zen
Kapanaga, jendearen asmo ona eta euskaltzaletasun zintzoa nagusi zireia-eta.

Oihaneko ahots balen dela

IKapanagak oihanetako ahotsarekin parekatzen zituen “Larresoro’Yen eleak.

uskararen geroak arduralurik
| zituen euskaltzale guztiak.
Baina bakoitzak bere erara
/ikusten zituen arazo hark izan
zitzakeen irtenbideak, eta horrek hika-
mika eta liskar franko sortuak zituen
haien artean, egoera nahiko nahaspila-
tsu eta kezkagarria eraginez euskal
munduan. Hala ere, euskallzaleen arte-
ko borroka kupidagabe horren erdian,
bazen baikor agertzen zenik ere: ZERU-
KO ARGIAren 464. zenbakian idazten
zuen Kapanagajauna bezalakoek, esate
baterako.

la aitortu dute, oraindik orain,
AEspaiﬁiako gotzaiek. Eta zen-
bait jenderen eskubideak gal-

zorian ikusi dituzte. Arrunt atzeratutako
lurraldean bizi geranik ezin uka, gu
baino atzeratuagoak gure inguruan
ikusten baditugu ere. Jabetu da atzera-
pen hontaz Espaifilako Gobemua. Ekin
dio eziera legea berritzeari. Ekin dio

DEIADAR IKARAC/ARRI BAT

"Bil ditzagun azkar, eta osoki, euskal-
ki guzien muna, odola eta giharra; eta osa
dezagun ahalik eta azkarrenik, euskaldun
guziontzako euskara batua eta zalua;
inoiz baino zehatzagoa, inoiz baino lan-
duagoa, eta inoiz baino maitatuagoa".
Honelako hitzekin hasten zen Kapanagak
izenpetutako "Euskalki guzien muna,
odola eta giharra" idazlana. Bittor Kapa-
naga ote idazlea? Baliteke, baina ziurta-
sunik ezean, hobe horretan ez tematu.
Gauza da, goiko hitzok ez zirela bereak,
Z. ARGIA bertatikjasoak baizik, jarraian

Ikastetxeak arriskuan
Irastorza”™ 1972-1-23

hortarako diru gehiago botatzeari.
Garrantzi haundia du hortan dirua era-
biltzeak. lzan ere ezer gutxi egingo du
Gobernu batek Erria kultura maillan
jaso ezik. Poztekoa eta eskertzekoa da
alderdi hontatik artu duen jokabidea.
Baifia ez dirudi gogoan artu duenik Erri
bakoitzaren egoera. Badirudi gehienen
atzerapenez eta zabarkeriaz estuturik.

ARCIA

«LANGILERIA
HISTORIAN ZEHAR>»
Eni kekfibeko idi>>ai*k koedain keterJ

mz

argitzen zuen bezala.

"Hitz hok, gizon batek idatzi ditu,
asteroko hontantxe, sakon eta zorrotz
idazten dakian idazle batek. Hainan ene-
tzat, izan diren euskaltzale guziek lurpe-
tik jaiki eta dehadar ikaragarri bat egin
izan balute bezala izan da. Oihanetako
abots batek, herri baten kontzientziara
jaurtzen duan zentzuzko dei bat bezala".

Halako zirrara eragin zion idazlana-
ren egilea nor zen askoz beranduago
argitzen zuen arren, komeni den baino
nahaste handiagorik ez sortzeko, esan
dezadan Jose Luis Alvarez Enparantzak

ez duela gogoan eduki bere egitekoa.
(...) Horregatik eskatu dute Espaifiiako
gotzaiek danentzat eskola-bidea,
danentzat aukera-bide berdifia. danen-
tzat esku-artzeko era. Ez dedilla eziera
osoa Gobernuaren esku eta gain egon,
alegia. Estaduaz gaifiera, Elizak eta
erritar taldeek izan dezatela ikastetxeak
jasotzeko erraztasuna (...) 0



"Larresoro" izengoitiarekin plazaratutako
lanaz ari zela. "Dei horrek behar luke ukan
oihartzuna euskaltzaleen buru-bihotzetan,
euskaltzale baino lehenago gizon bagifia,
zentzudun eta zintzo bagifia. Ala ere, bel-
dur naiz ahuntzaren gaueko eztulak baino
eragin gehiago ez ote duan izango".

"KIXMr'REN BUZTANA

Jakina, etsipen horren arrazoiak aipa-
tzeari ekiten zion gero. "Gerra dugu gure
artean, behin agirian eta behin isilka,
burruka maltzurra dabil euskaltzaieen
artean. Aztoratuak ditugu norbaitzuk,
nahigabetuak eta etsaiak beste zenbait.
Zahar askok, harako jentillen garaietako
'kixmi‘ari buztana ikusi bide diote. Bai-
nan ni ez nau gehiegi larritzen zurrunbillo
honek; dan txarrean ere, bigunkeriazko
olerkiz estalduriko hutsa baino hdbe
dugu. Hala ere, giza-zentzuak eskatzen
dualako arean, eta gure herri izatearen
une garrantzitsu honek eskatzen digulako
areago, bide erakor bat billatu behar
dugu. Entzun dezagun bada, eta gure zen-
tzutegietan sar dei hori: 'bil ditzagun
azkar eta osoki'...".

Beharbada hotz-hotzean ez ziotela
kasu gehiegirik egingo eta, badaezpada-
edo, adorea ematea erabaki bide zuen;

"Euskara ez da galduko. Gaurko
nahaste zikin (hala eraginkor) hau dugu
horren seinale. Egun gogorrak bainan
argiak ere datozkio gure izkerari. Ez izan
hontaz kezkarik; gure artean zentzua
garaitzen baldin bada (eta garaituko da)
euskera ere garaituko da, indartuko da,
gure herri izatearen tresna indartsu bihur-
tuko da. Nahizta ez izan orain gure esku,
guziok dakizkigun zenbait baldintza.

m “Langileria historian zehar”
Donato Unanue, 1972-1-23

ikel Ugalde gizon ezaguna da Z. Argian argitaratzen diran lanengatik.

IVI 1Bereak dirateke gehienbat irakurtzen diranak. Gihartsu dira, gatza dute
Ibere lanek. Muinari eltzen diote. Garbi azaltzen dizkigu Euskal Erriaren
prolemak. Ez duzu bere iritzietan Euskal Erriaren aurkakorik ezer aurkituko, dena
aldeko baizik. Pundu honetan, esan beharrik ez dago baifia, zalantzarik gabekoa
da. Bide honi egoki jarraitzen dio oraintsu idatzi duan liburuan ere. "Langileria

historian zehar” deritza liburu hori (...) 0

Gure hizkuntzaren etorkaro eder bat
landu nahi baldin badugu, Larresorok
erakusten digu bidea. Nerau ere, aspal-
dian nengoen horixe esan nahian, bainan
€z nuan asmatzen noia, noiz eta nun.
Orain, deia egifia dugu. Erantzutea zor
zaio. Gogoz eta lan-asmoz erantzutea".
Nolanahi ere, oztopotxo batzuk kon-
tuan hartuak zituen, antza. "Badakit,
guzi-guzion gogoak ez daudena gaur,
elkar-hizketarako ta egia billatzerako

m Irakurleak mintzo
Z.A, 1972-1-23

eruko Argia'ren artezkariari; Mesedez ez geiago zure paperoi neri bidali.
Z Eta X. X. jaunak artu nai badu. berak paga dezala; neretzat nai eztudanik

eztiot besteri bidalaraziko; aspaldiko urteotan pagatzen baitut arentzakoa.
¢Zergatik nazkatu naun zure paperak? Bi arrazoi ditut: Batetik, askotan Zeruko
Argia ez baifia Inpemuko Sua didurilako; bestetik, Euskaltzaindiak "begi onez
ikusiko zualako" Arantzazu'ko idazkera erabiltzeko aitzekiaz beste bat darabiUe-
lako. Eia zuk badakizu nere iritzioin berri. Eztakit nai edunik ala nai eduteke ari
zaran hérrelajokatzen; neri berdin zait. Paperoi agertzen ari dan bezela fedeari eta
euskerari kalte egiten ari dala uste dut, etajokaera orri laguntzea oker jokatzea iduri-
tzen zait. Orra garbi esan. Urteak joan zaizkit erabaki nai ezik, baifia or ezta zuzen-
tzeko joerarik ikusten. Azkenean ere erabaki dut. Urteberri on. Zure zerbitzari 0

gertu. Norbaitzuk, bi eta bi hogeita bi
direla ikasi dute, eta ikaskizun hortan
lilluratuta daude. Beste batzuk ordea, lau
eta lau berrogetalau direlakoaren iragarle
ditugu. Bainan gehiegikeria hok, bihotza-
ren eragifiak ditugu gehienak; eta bihotza,
zentzuak eta denborak baretzen dute".
Baikor zela bera, alegia. Zergatik?
Bada, honexegatik: "Direnak direla, asmo
ona eta euskaltzaletasun zintzoa dira
nagusi gure artean. Sabel-zuri eta sabel-
gorri asko etortzen zaizkit bizi naizen
basa-bazterrera. Galdezka, mintzatzera,
bihotza hustutzera edo eta eritzi baten
eskean; eta gehienak asmo berdineko,
amets bat beraren opatzaille. Sentipen
batek eragifiak. Ikuskera ezberdifiak iza-
ten dituzte arazo eta gai batzuetan, bainan
egiaren aztarrenak jarraitzeko gertu
gehienak. Eta hau honela izanik ez ote
genduke adore eta indar aski, dehadar
hori egintza bihurtzeko? Euskeraren
biharko aro argira, euskaltzale multzorik
argien, bizkorren, zuhurenen eta zentzu-
dunen zubitik izango da bidea".
Etorkizun pozgarri horretara iriste-
ko, ordea, bete beharreko baldintza
batzuk zeuden. "Euskalki guzien mufia,
odola eta giharra biltzeko, euskaikion
ikertze sakon eta zuhur bat egin beharko
da. Nork daki, zer ikusteko eta zer ikas-
teko gauden oraindik. Ezagutzen ote
dugu gure euskera hizkuntza bezala? Ez
ote gabiltza indoeuropear hizkuntzen
arauz eta izariz euskera neurtu edo
mugatu nahiz? Azaleko gramatikariekin
hizkeraren oifiarriak lafiotzen? Dugun
hizkera bikaifiaren oifiarrieri heltzen ez
badiegu eta euskalkien baloreak, oraifio
baifio obeto aztertzen ez baditugu, bata-
sun bide guziek, porrot egiteko arris-
kuan izango ditugu. Eta horrelakorik ez
du nahi gaur, zifiez euskaltzale dan
inork". Borobil; harrapatuak denak! %
N PILAR IPARRAGIRRE

EUSKAL HERRIA ETA AUTODETERMINAZIOA

EL PAIS VASCO
YLA
AUTODETER-
MINACION

Luis Sanzo
EREIN

239 orrialde

15.03 euro

vV EgMeariGaldezka

uis Sanzok Erein argitale-
txearen bidez kaleratu
i*duen saiakera da “El Pue-

blo Vasco y la Autodetermina-
cion”. Bertan, bere garaian EEko
partaide, eta egun, inongo alder-
direkin loturarik ez izan arren,
sozialismo europarrarekin lerra-
tzen den gizon hau Euskal
Herriak jasaten duen bortxa ego-
erari irtenbide errealista eta
bidezkoa eskaintzen saiatzen da.
Horretarako, euskal alderdi aber-
tzale guztiek burujabetasunaren
inguruan dauzkaten ikuspuntuak
ohartasunez begiratu eta gero,
planteamendu hauei Espainiako
konstituzioak zein nazioarteko
zuzenbideak ezartzen dizkien

mugak azpimarratzen ditu, SESB
eta Yugoslavia ohiko federazioen
banaketa, edota Belgika, Irlanda
eta Quebeceko prozesuak azter-
tuz. Arazoari konponbidea bila-
tzeko, euskal alderdi abertza-
leen eta Bspainiaren arteko
elkarrizketaren aide agertzen da
Luis Sanzo. Hala ere, bere iri-
tziz, elkarrizketa hori gertatzeko
indarkeria bertan behera utzi
beharko litzateke, eta hasieran,
negoziaketaren oinarria ez litza-
teke autodeterminazio eskubi-
dea izango, Konstituzio espa-
niarra aldatzeko erakunde
autonomikoek legitimitate
demokratikoan martxan jarrita-
ko ahalegina baizik.

“Erabateko galtzailerik gerta ez dadin bjde bat da”

Luis Sanzo

m Zer eskaini nahiizan duzu lan honekin?

Ordezko aukera bat, euskal gizarteak jasaten duen benetazko ara-
zoa noizbait konpondu ahal izateko. Arazo hori euskal hiritarren
artean ematen den zatiketa eta indarkeriaren iraupena da. Nik
liburuan proposatzen dudan bidea ez du gaurdaino inork erreftisa-
tu, ez abertzaleen artean, ez ni bezala nazionalismo moderatuaren
eta konstituziozaletasunaren artean gabiltzanok, ezta nazionalis-
tak ez direnek ere. Abantaila bat du, autodeterminazio eskubidea-
ren erabilera klasikoaren aldean: galtzaile eta irabazle egoera
gainditzen duela. Eta horixe da hemen behar duguna, euskal hiri-
targo osoa errespetatuko duen eredua bilatzea, geure artean eraba-
teko galtzailerik gerta ez dadin, Europako hainbat lurraldetan ger-
tatu den bezala, hemendik inor bere herria utzi eta ihesi joan
beharrean suerta ez dadin.

m Nork parte tiartuko luke zuk aldarrikatutako elkarrizketan?
Euskal alderdi abertzaleek (Batasuna bame, indarkeria mugaga-
beki baztertzen bada behintzat, nahiz baztertze hori behin-betikoa
ez izan); Euskal Herriko alderdi ez abertzaleek, eta gainontzeko
alderdi espainiarrek. Izan ere, alderdi horietako bakoitzak berezko
interes eta jarrerak dauzka, eta era horretan, euskal hiritar guztiak
egongo lirateke ordezkaturik. Lizarra-Garaziren akats handieneta-
ko bat abertzale ez ziren alderdiak baztertzea izan zen.

| Zein izango litzateke elkarrizketa horren helburu nagusia?
Konstituzio espainiarraren aldaketa. Besteak beste, zenbait ezau-
garri berezi dituzten lurraldeetarako autodeterminazio eskubidea-
ren erabilerajaso eta legezta dezan. Eta azken 20 urteotan inda-
rrean dagoen sistema autonomikoa ere eguneratu behaiko litzateke.



BITARTEAN
HELDU ESKUTIK
Kirmen Uribe
SUSA

100 orrialde

9,02 euro

FILOSOFIA
APAINGELAN
Donatien Sade
TXALAPARTA
305 orrialde
13,22 euro

BASQUE
Xabi Otero
EUSKO
JAURLARITZA
164 orrialde
30,05 euro

KIRMEN URIBEREN LEHEN POEMA BILDUMA

irmen Uriberen lehen poema bilduma da Susa argitaletxearen eskutik
Kplazaratu duen “Bitartean heldu eskutik”, non jaiotzetik heriotzaraino
doan pasartean gizon-emakumeok aurkitzen ditugun une gozagarri eta ilune-
tan jartzen duen bere arréta, maitasun keinu bat eskatuz, denok dugulako
barman uhola dakarren ibai estali bat, ez badira beldurrak, damuak dira, ez
badira zalantzak, ezinak. Unerik zoriontsuenak ere etorkizun tristeago baten
iragarpenaizan dezakeelako, gerizondo baten ihartzeak maite zuenaren herio-
tza gogora ekar dakiokeelako, bonbardaketak hasteak supermerkatuan sortu
ez duen zalaparta bi magrebiar agertze hutsarekin piztu daitekeelako, gerrako
haurren gurasoek, etsiturik, nahiago izan dezaketelako beren umeak auto-
istripu batean galtzea eguneroko bonbek urratzen duten hirian baino...

SADE, SEXU HEZIKETA BURGESA HANKAZ GORA JARRIZ

ego Montorio eta Juan Martin Elexpurak euskaratua izan da Txalaparta
Bargiteletxeak plazaratu duen “Filosofia apaingelan”, Sadeko markesak
1795ean kaleratu zuen liburna. Eta bere bizitzako hainbeste urte espetxeratu-
rik igaro behar izan zituen Donatien Sade libertinoaren imdimenak bumturiko
sexu fantasia mugagabea da, bertan agertzen diren pertsonaiak, emakumezko-
ak edo gizonezkoak izan, lizuntasun 0soz masturbatu egiten dira, bakarka zein
batak besteari, eta elkarri miaztu, zupatu, txortan egin, sodomizatu egiten
diote, inongo traba moralik gabe. lzan ere, Luis Elberdinek idatzitako hitzau-
rre argigarriak agerian uzten duen bezala, Sadeko markesak liburu proboka-
tzaile hau idatzi zuenean, bere garaiko gizartea eskandalizatzea eta orduko
sexu heziketa burgesa hankaz gorajartzea baitzuen helbum.

XABI OTERO ETA EGUNGO EUSKAL HERRIA

abi Otero argazkilari ospetsuaren lan bikainaz homiturik agertzen den

liburu eder honek, gaur egungo Euskal Herria munduari aurkeztea du
xedetzat. Sustraietako lehiakortasuna, bioaniztasuna, nortasuna, habitata,
azpiegiturak, formakuntza, produkzioa, kultura eta aisia gai dauzkaten tes-
tuak, euskaraz, frantsesez, gazteleraz eta ingelesez emanak daude, beti ere
Xabi Oteroren argazki liluragarriak lagun dituztela. “Basque”, Eusko Jaurla-
ritzak argitaratua izan da, eta Juan Jose Ibarretxe lehendakariak idatzitako
lana darama hitzaurre gisa. Dena den, Euskal Herriaren zazpi lurraldeetaz
dihardu, hau da, eurosiberiar kontinentearen gune epelean, Ozeano Atlantiko-
aren magalean, Bizkaiko golkoan, Pirineoen mendebaleko bazterraren bi
aldeetan kokaturik dagoen euskal zonalde osoaren errealitatea agertzen du.

Produkturik
onenak,
MultiOpticasen

Aukerarik
zabaiena
betaurreko graduatu,
ukipen-tente,
audiofono eta
eguzkitako
betaurrekoetan.

ZINKUNEGI

M ultiOpticas

ZeRBITZU OPTIKOCTAN la
Hernoni, A DONOSTIA

KARRAMARRO
UHARTEA.
BALEAREKIN
KANTUAN
Batzuen artean
TTARTTALO

34 orrialde

4,15 euro

OSASUNAZ
Batzuen
artean
EUSKO
IKASKUNTZA
263 orrialde
13,82 euro

XIX. SALBATORE
MITXELENA
LITERATUR
LEHIAKETA.

2000KO SARIA
Batzuen artean
ZARAUZKO UDALA
186 orrialde

KURAIA
Batzuen artean
METAK

11 kanta

11,39 euro

m 2002ko urtarrilak 20 «

KARRAMARRO UHARTEAN, BALEAREKIN KANTUAN
imitri kapitaina eta bere lagun piraten abenturak liburuan eta bideoan lor
daitezke orain, Ttarttalo argitaletxea eta Irusoinen bidez. Duela hilabete

batzuk Goya saria eskuratu zuen “Karramarro Uhartea” filmaren asmatzaile

berberek idatzi eta marraztu dituzte, hots, Inazio Mugika lIraolak, Joxean

Mufioz Otaegik eta José Angel Lopetegik. “Balearekin kantuan” aipatu bildu-

ma horretako lehen ipuina da. Hemen hasten dira Dimitri kapitaina, Ton-Ton,

Folder, loroa, Akeita, Sam katua... eta Walker gaiztoaren gorabeherak, itsas

txakur batek izotz arteko uretara eramaten dituenean, euskaldunen altxor

baten bila. Dimitri kapitaina pirata ausarta dugu, odol beroa, festa zalea, gaiz-
toei beti gailentzen zaiena baina bihotz onekoa. Akats bakar bat du gizonak,
kantari traketsa izatea, eta makina bat buruhauste ekarriko dio horrek.

EUSKO IKASKUNTZAREN“OSASUNAZ, 4~

usko lkaskuntzak plazaratutako “Osasunaz. Cuadernos de Ciencias

Médicas, 4” aldizkariak, hasteko, duela ez asko galtzea egokitu zitzaion
German Tamayo Salaberria bazkidea oroitzen du. Horrez gain, Osasuna eta
Gizartea jardunaldietan aurkeztu ziren bi txosten plazaratzen ditu: “Doping,
kirola eta osasuna, Ignacio Maria Ibarrola bazkideari omenaldia” izenburua
duena, eta “Drogazaletasunaren arazoa gizartean”. Bestalde, honako bost lan
hauek ere aziertuak izan dira bere orrialdeetan: “Gasteizko hilkortasuna”.
“Giza haziaren emankortasunean zerikusirik duten faktoreak”, “Opiazeoen
menpekotasunaren eragina metabolismo opioide endogenoan”, “Klonazioa-
ren eta zelula-kultiboen alderdi etiko eta juridikoak” eta “Egungo medikun-
tza-praktikan mintzairak daukan garrantzia”.

XIX. SALBATORE MITXELENA LITERATUR SARIAK

‘arauzko Udalak, bertako haur eta gazteengan idazteko eta irakurtzeko
Zzaletasuna bultzatu asmoz, antolatutako 2.000. urteko Salbatore Mitxele-
na literatur lehiaketan saridun gertatu ziren ipuin eta olerkiak kaleratu ditu
liburu honetan. Hau da, “Kaioa”, “lpurdi automatikoa”, “Arkatz”, “Patxi
gezurtia”, “Nire lagun gantxoa”, “Beltx”, “Nerearen letagina”, “Leireren
lepokoa”, “Hiritik mendira”, “ltzaleko baserria”, “Baserria”, “Tximista”,
“Pali eta Poxpo”, “Oporretako ezustea”, “Bakardadearen indarra”, “Gure
auto zaharra”, “Nire kalea”, “Sentimendu eza”, “Kaixo laztana”, “Egun

berean...”, “Gibraltargo itsasartea”, “Bizitza melodia bat”, “Hipokresia”, “Ai

zahartzaro!”, “lon-en ahalmen ezkutua”, “Ba ote etorkizunik?”, “Agur mundu

krudel”. “Otso gauak”, “Egunak argitu zain” eta “Veneziako estazioan, zain”.
D I SKOA

PUNK ROCK-HARD ROCK ETA KURAIA ON!

uraia, erritmo gogor eta gitarra

doinu aberatsez jantzitako abes-
ti melodikoak biltzen dituen CD hau,
elkarkidetzan grabatua izan da. lzan
ere, Dut taldeko Joseba Ponceri
bururatu omen zitzaion, eta honek,
El Corazon del Sapo talde aragoia-
rreko Fernandorekin bat eginik
osatu zituen diskoan agertzen diren
hamaika kanten doinuak eta hitzak,
bederatzi euskaraz, bat gazteleraz eta

beste bat aragoieraz. Behin abestiak
osatu eta gero, Duteko Galder Izagi-
rrerekin eta Anestesiako Mikel
Kazalisekin elkartu ziren, denen
artean “Ni ere”, “Bizi gera”, “Kea”,
“Biluztu”, “Marketing”, “Giiello
gorria”, “Ezin gelditu”, “Bidaia-
tzen”, “Uhin banpiroak”, “Infierno”
eta “Egunsentian” punk rock-hard
rock kanta martxosoak grabatu zituz-
telarik.



BILBO,urtarrilak 17
Kontzertua

Etsaiak taldeak "Kaos"

bere azkeneko lana
eskainiko du, eurekin
batera lzurri taldea
izango da. Sarrerak
aldez aurretik 5 euro
balio du eta
txarteldegian 6 euro.
Kafe Antzokia
22:00

MUNCIA, urtarrilak 19
Kontzertua

Oskorri taldeak, beste hainbat
kontzertuetan bezala, Mungiako
frontoira hurbiitzen den guztia
dantzatzen eta abesten jarriko
du bere herri musikaz.
Frontoia

22:30

Argitarapen honen edizioko laguntzaile:
En la edicién de esta publicacién colabora

<u tXa

zuri esker
gracias a ti

GERNIKA, apirilaren 7a arte
Erakusketa

Euskal Herriko, Espainiako,
Portugalgo eta Frantziako 15
museotatik datozen 20 hilairi
ikus daitezke erakusketa
honetan. Erakusketa hau
Donostiako San Telmo
museoko arduradunen ekimena
izan da.

Euskai Herria museoa

A e i d a

Agenda: KATIXA GARATE

MIARRITZE, urtarrilak 20

Antzerkia

Gustave Partmgen eskutik umorez beteriko
antzezUi&d~""J'Le retour dejoies sauvages"

gizarte ekintza
obra social



LANDAREAK

Udarekin batera muki-belarra ikusi ahal ‘izango dugu, honen hosto likatsuek batez ere bular
eta errapeetako zauriak azkar sendatzen lagunduko digutelarik.

AMESGAIZTOEN BEDARRA

ailaretako belazeak erre dira

aurten izotzekin. Esnea sortu

behar eta ardiek aurkitzen dute,

hala ere, han eta hemen, hor-
tzak zeri luza. Udan ez bezala, egutera
gozoan hor ikusiko dituzu, ospeletik
ihesi. Ospel horietan, orain neguan hos-
taia galduta, ikusi ezina, hor dago gero
udan topatuko duzun muki-belarra, Pin-
guicula grandiflora.

Muki-belaira haragijale edo intsektuja-
leen artekoa da. Hosto txikietan guruin
berezi batzuk ditu. Hauek lika tankerako
bat sortzen dute eta txingurri, eulitxo eta
antzeko intsektuak bertan itsatsi eta asko
uste gabe bere agoni-kanpaiak jotzen diz-
kie landaretxoak. Intsektua aide egin ezi-

O S A S UNA

nik dagoenean guruin beretatik jario berezi
bat isuriko du, biktimaren barrunbeak urtu
eta albuminoide eta azido organiko batzuk
(propionikoa, butirikoa, balerianikoa, ben-
tzoikoa eta abar) xurgatzeko. Biktima hus-
tutze hau errazteko hosto ertzak kiribildu
egiten ditu, guruin gehiagoz lan egin ahal
izateko eta xurgatu behar duen jakiaren
ttanttarik ere ez galtzeko. Amets-bedarra
ere deitzen zaio. Intsektuen eskolan ames-
gaizto-bedarra deituko diote...
Muki-belarraren hosto likatsua zau-
riak, batik bat bular eta errapeetakoak,
azkar isteko erabiltzen da. Baita beraieta-
tik jetzitako esnea gatzatzeko ere #
# JAKOBA ERREKONDO
mandio@zerain.coin

Amenabarren azkenfilmakfotosentsibilitateari buruzko gogoeta zabaldu du egunkari guztietan.
Eguzkiaren kontrako babesa eta hainbat botika erabili daitezke gaixotasun honen aurrean.

ARGIAK KALTE

gian zuetako askok ez zenuten
gai honetaz sekula ezer entzun
eta ezta irakurriko ere, baina
nahikoa izan da Alejandro
Amenabar zine-zuzendariak Nicole Kid-
man ilegorriarekin film bat egitea, eta
horra hor non egunkari guztietan fotosen-
tsibilitateari buruzko artikuluak irakur-
tzeko parada eduki dugun.
Argiarenganako sentikortasuna (hori-
xe besterik ez baita gure.zinema kartelde-
gian oraindik ere ikusgai dagoen peliku-
lak jorratzen duen gaia), genetikoki
determinatua dago. Oso altua da ile hori
eta azal argia duten pertsonetan (zer esa-
nik ez ilegorrietan), eta oso baxua, berriz,
arraza beltzeko edo jatorri asiarreko per-
tsonetan. Hainbat botika modu sistemi-

koan edo baita topikoki ere erabiltzeak
argiarekiko sentsibilitatea gehitu dezake.

Erreakzio fotoalergikoak (hortan
datza kontua, argiarekiko nolabaiteko
alergia bat) lehendik jada sentsibilizatu-
tako pertsonetan agertzen dira, eguzki

izpien aurrean edo A izpi ultramoreen
eraginpean jartzen direnean. Eta ondo-
rioa ukipeneko dermatitis alergiko bat
izaten da: azala agerian dauden gorputz-
ataletan aidatzen eta erasaten da gehien-
bat (aurpegian, lepo aldean, eta gorputz
adarretan batez ere).

Gomendatzen den tratamendua,
eguzkiaren kontrako babesa zorroztea
da batetik, metodo fisikoak (arropa ego-
kia, eguzkitakoak, kapelak eta abar) eta
kimikoak (kremak, lozioak eta abar)
erabiliz. Zenbait kasutan botikak
(immunogutxitzaileak) ematea ere
beharrezkoa gerta daiteke, segun eta
zenbaterainokoa den fotosentikortasu-

naren erasana
4JABIER AGIRRE

Lapurdiko Barrualdea.
Mendi gailurrera trenez

Lapurdiko kostaldea Ipar
Euskal Herrian turismo
maslboaren gunea bada ere.
bertatik oso kilometro gutxira
edertasunak nagusi izaten
jarraitzen du. Barrualdean ez
dago itsasoari parez-pare
begira egoterik. baina horren
ordez Larrunera trenez edo
Artzamendira kotxez igotzen
bagara sekulako bistetaz
gozatuko dugu. Miarritzeko
luxuak sortzen digun
mirespenari berriz. Biriatu edo
Azkaine bezalako herrietako
apaltasunaren edértasuna

konpara diezaiokegu. Bestalde,
IUrrufia Ipar Euskal Herriko udalerririk garrantziisuenetakoa izandakoa

euskalduntasun sentimendua
difuminaturik topatu dugun
kostaldetik oso kilometro
gutxira antzinako (Sarako
lezeak). atzoko (ltsasuko
ageria) eta gaurko (Senpereko
lakua) euskal sena
berraurkituko dugu. Hau guztia
Euskal Herria artifizialki
banatzen duen mugaren
inguruan biziko dugu. Baina
batik bat Sara inguruko
mugalariek edo Atekagaitzen
"Duranbal"” ezpata magikoak
erakutsitako moduan mugak

Sin m edo oztopoak apurtzeko

P - . . . Hal i k irek.
\Alferrenak ere Lamin menditontorreraino igo daitezke bertako trenean. daude. Hala diote kondaire



olRAesi

Getari
Donibane-Lohizun

Hondar

GURE HERRIAREN
zatiketa sinboliza dezakeen
Behobiatik hasiko gara. Herri honen
aide bat Iruni dagokio, eta bestea
Umijiari.

Gertl, Bidasoa ibaiaren erdian
Faisaien irla dago. Irla honetan (urte
erdian espainiarra eta beste erdian
frantziarra dena) Luis X1V, eta Felipe
V.ak "Pirinioetako Bakea" sinatu
zuten 1659an. Akordio honetan
gaur egun ezagutzen dugun Espainia
eta Frantziaren arteko muga adostu
zuten, eta horrenbestez Behobia eta
orokorrean bi aldeetako herriak
definitiboki banatuak geratu ziren.

Bidasoa gaineko zubia iparre-
rantz igaro eta berehala eskumara
eginez Biriatu herri politerantz igoko
gara, handik 3 km.ra. Herritxo hau
Bidasoaren gaineko balkoi natural
batean dago, herria bera begiratoki
pribilejiatua bihurtuz. Bertako pilotaleku, Herriko Etxe, ostatu,
eliza-hilerri, etxeek... osotasunean hartuz oso leku atsegina bihur-
tzen dute.

Behobian eskumara Urrufiarantz egin eta 3 km.ra errepidea
ezkerrera utziz, beste km. batera Florenia lore parke koloretsua
dugu: milaka zuhaitz eta zuhaixka, milioi bat lore baino gehiago,
uharkak bidexkak... Jatetxe eta bestelako zerbitzuak ere eskain-
tzen ditu.

Errepidean berriz, 2,5 km egin eta ezkerrera Urrufian sartuko
gara, historikotd Iparraldeko herririk garrantzitsu eta handienetako
bat. Erdialdean, Herriko Etxe aurretik igoz, Sokorriko kaperara
iristen gara. Bertan Larrungo bista politak eta estela diskoidal inte-
resgarriak ditugu.

Urruiako eliza aurretik igaroz erdialdetik irten eta errepidean
sartuz momentuz zuzen egingo dugu. 500 metrora Urtubiko jau-
regia bisitatzeko. | 149an eraiki eta 134lean gotorieku bihurtua.
XVI, mendean harresiak galdu eta omenaldi dorrea eraiki ostean,
XVlllan berriztatu eta beste eraikinak erantsi ziren. Guztiaren
ondorioz, kanpo eta barru ederrak ditu, flandriar tapizak bame.
Apiriletik urrira egunero (asteartea ezik) zabalik, 14:00-19:00
artean; helduen sarrera 5,34 euro.

Larrun mendiaren magalean

Atzera egin eta ezkerrerantz, lehenbizi Ibardinerantz eta gero
Azkainerantz abiatuz, Olhetatik pasako gara, eta handik 2 km.r*
Azkainen sartuko gara. Hemendik Larrun aldeko ikuskerak ede-
rrak dira, eta bere erdialde txikiak lapurtan®nen edertasuna gor-
detzen du, plaza eta elizak batez ere.

San Inazioko lepora goazen bitartean eskumaldera Larrun
handia eta bere trenbidea ikusten hasiko gara. San Inazion Larru-
nera igotzen den tren ttipi zoragarria hartu eta ez zarete damutu-
ko. Goitik, eguraldiak eta zeruak laguntzen badute zazpi euskal
probintzien zati bandi bat ikus daiteke. Itzulera oinez egitea

gomendatzen dugu, trenbidea jarraituz.

Larrungo maldan gora igoz gero Euskal Herriko bazXer ugari ikusi dezakegu.

m i URRUNA

Azalera: 5 1km
Dentsitatea: 14! bizL/km”

Herrialdea: Lapurdi
Baionara: 26 km.

Altitudea: 32 m. Jaiak:
Biztanleak; 7.17 1 San Bizente (iraiiaren iehen
Euskaldunak: datunk ez igandean)

enbora luzean Lapurdiko eta orokorrean Ipar Euskal Herri-

ko udalerririk garrantzitsuenetakoa izandakoa da, baina
denboraaurrerajoan ahala gune esanguratsuak desanexionatzen
joango zaizkio, Hendaia adibidez.

X1. mendetik ezaguna, XVII. menderarte Paris eta Madril
arteko biderik motzenean kokatua (Pariseraino 13 egun dili-
jentziaz), bere kale-errepidea hainbat mendetan pasabide eta
atsedenleku izan da. Bere garrantziaren beste bi adibide
hurrengoak izan daitezke: Lapurdiko lehen posta ofizialetako
bat izatea, eta Lapurdiko armarria ere Urrufiakoaren berbera
izatea.



lkustekoak

Nahiz eta udalerria berez nahi-
koa zabala izan, erdigunea Kale
Nagusiak zeharkatzen duen plaza-
ren inguruan biltzen da. Lapurtar
kutsu nabarmeneko plaza honetan
arkupedun Herriko Etxea, frontoia,
eliza eta baserri moduko etxe tipi-
koak. Banaka hartuta bat ere ez da
gehiegi nabarmentzen, baina oro-
korrean, Lapurdiko beste herri
askotan bezala, enparantza oso
atsegina bihurtzen dute.

San Bizente eliza berez XI-XII.
mendekoa da, baina XVI. mendean
Berpizkundeko estiban berreraikia
izan zen. Barruan XVIIl.eko pulpi-
tua azpimarratuko dugu. Kanpoan,
45 metroko kanpandorrean esaldi
esanguratsua irakur daiteke: "Vul-
nerat omnes, ultima necat" (Denek
dute kolpatzen, azkenak du hil-
tzen).

olihesi

Urtubikojauregia Urrufiako historian garrantzi handiko eraikina izan da.

SOKORRI
Baseliza

Izen bereko bidearen amaieran, 100 metroko ahueran dago-
en ermita honetatik Landetarainoko kostaldea ikus daiteke,
ikuspegi ederraz gozatzen baitu.

XVl.ean Ama Birjinaren omenez eraikia, Frantziar lraultza-
ren garaian suntsitua, eta berriz ere 1813an berraltxatua, berau
inguratuz 1608 eta 1831ko izurriteetan hildakoak gogoratzen
dituen hilarri diskoidal bilduma oso interesgarria ikusiko duzue.

Florenia Lore Parkea

Behobia eta Urrufiaren artean kokatua, 18 hektareatan zehar
barreiaturik mundu osoko lore mota anitzez eta milaka zuhaixka
eta arbolaz gozatzeko aukera izango dugu. Gozamen horri,
parke osoa paseo atseginean (pare bat ordu) bisitatzea ahalbide-
tzen diguten prestaturiko bidezidorrek laguntzen diote.

Zabalik: otsailaren 5etik martxoaren 5era 14:00-18:00
artean. Apirilaren letik urriaren lera 10:00-19:00 ordutegiare-
kin. Urrian 14:00-18:00 artean. Uztaila-abuztuan,ezik, astelehe-
nak itxita. Sarrerak: helduak 5,49 euro; umeak 3,81 euro.

#K AZKAINE

Herrialdea: Lapurdi Azalera: 19
Baionara: 29 km. Dentsitatea: 168 bizt/km”
Aititudea: 30 m. Jaiak:

Biztanieak: 3.184
Euskaldunak: daturik ez

Herriko Jai® ("xiztuak 15)

Azkaine bere inguruko natura, ur eta mendiek eskaintzen diz-
kioten fruituetaz gozatzen duen herri txikia da. Bere kokapen
pribilejiatuari esker Lapurdi bameko gune turistikoa bihurtu da.

Historia pixka bat

Bertan monumentu megalitiko ugari aurkitu dira, lur hauek
antzinatik populatuak izan direla frogatuz. Agiri batean lehe-
nengoz 1135ean agertzen da, Escan izenarekin. XVII. men-
dean, Pierre de Lancre odoltzalearen "sorgin-ehiza"ren barne
Arkibel herriko erretorea errearazi zuen.

Iraultza Frantziarraren ostean berriz, bai erretorea zein
bere jarraitzaileak Landetara deportatu zituzten, konstituzio
berria ez onartzeagatik zigor gisa. XIX. mende eta XX. men-
deetan, errefuxiatu askok (Santa Cruz apaiza karlista, Frankis-
moaren garaikoak, esate baterako) herri hau bizilekutzat hartu
zuten.

|l kistekoak

Herriko erdigunea oso txikia da, baina era berean 0so
polita, beraz lasai ikusteko denbora hartuko dugu. Plaza atse-
gina lapurtar ohikoa da: pilotalekua, eliza, Herriko Etxea eta
ostatuak. Hauetako batean (La Rhune) Pierres Loti-k
"Ramuntcho" idatzi zuen, J.P. Borda "Otharre" azkaindar
pilotari ospetsuan oinarrituz. Ladutxe pilotari-sendia ere
azkaindarra dugu.

XVI1-XVIl.eko elizak hiru arko erromanikodun elizpea du;
bere kanpaitegi karratu ederra Larrungo granitoz egina dago.
Tenplua inguratuz hilerria dugu, eta hemen 1657ko estela dis-
koidal bat nabarituko dugu.

Lapurdi eta Ipar Euskal Herri osoan elizak eta hilerriak bata
bestearen alboan egon ohi dira. Beraz, jendeak bere hildakoak
gertu mantentzen ditu, herriaren erdian, ez Hegoaldean askotan
gertatzen den bezala, ahalik eta urrunen. Barrualdean XVII.
mendeko erretaula urreztatua dugu, eta zurezko zutabek eutsita-
ko hiru galeria. Lurrean hilarri askotxo dago, eta goialdean itsa-
suntzi bat zintzilik, itsasgizonen opari.



(“hesi

Larrun

| ]
/ﬁSara artean.

Larrungo maga-
lean San Inazio
lepoa dugu.
Lapurdiko men-
dirik garaienera
igotzen den tren
ttipiaren gelto-
kia. Larrungo
tren ttipi hau
benetako bildu-
ma-pieza da.
1923an inaugu-
ratua. epoka-
trena izaten
jarraitzen du,
aldaketa gutxi
izan baitu.
Igoerak iran-
ien duen bitar-
tean (35 minutu
inguru) antzina-
ko irenbideen

mendia

trenez

ILarrunera igotzeko trena 1923an inauguratu zen. Orduz gero ez zaio berrikuntza askorik egin.

senlsazioak bizi izango ditugu. eta zer esanik ez, paraje zora-
garri honetaz gozatuko dugu. Bidean zehar historiaurretik
gurekin bizi diren euskal zalditxo basatiak edo pottokak ere
behatzeko parada izango dugu.

Azkenik. Pirinioetako azken gailur honek bere tontorretik
(antena eta benta berriak ahaztuko ditugu) Euskal Herrian
imajina daitekeen paisaiarik zoragarrienetakoa eskainiko
digu. 360 graduko talaia honetatik. eguraldia adiskide badugu

eta horretarako dagoen orientabide-maparen laguntzaz, gure
ikusmenak Pirinioetako gailurrak. Donostia eta Baiona arteko
euskal kostaldea. zazpi probintzietako zati handia... aurkitu
ahal izango ditu.

Ordutegia: Martxotik azarora. goizeko 9:00etatik (udan
8:30etatik). Irteerak jende-kopuru eta eguraidiaren arabera
(orokorrean 35 minuturo). Txarteia (joan-etorri): helduak 9,5
euro., umeak 5,34 euro.

URRUNA
Turismo Bulegoa (Syndicat d'initiative):
Eiizaurrean, w (0)5 59 54 60 80.
Herril<o Etxea: tt (0)5 59 47 44 44.
Botika Dubos Mediku-Zentrua- Campo Bafta.
« (0)559 54 30 60.
Bankuak
Agence Crédit Maritime- Frontoialdean.
Kotxe-taiierrak:
Garage Theard- RN-10 errepidea.
« (0)5 59 54 3140,
Garage Mocorrea- A-63 autopistaren ondoan. it
(0)5 59 54 32 97,
Jatorduan:
La Bergerie Jatetxea- Bittola auzoa
(Floreniatik gertu),
Arotzenia Jatetxea- Rue Jean Fourcade.
Restaurant du Fronton- Dongaftz Anaiak
Jan eta lo egiteko;
*Hotel Mendi Bichta- Herriko Plaza.
rt (0)5 59 54 30 30.

IniGrina/ io Praktikou

*Hotel Arotzenia- Behobiara bidea.
tr (0)5 59 54 3103. Logela 27,44-36.59 euro.

***Camp. La Corniche- Kostaldean (Hendaia
ondoan). « (0)5 59 20 06 87

***Camping Larrouleta- FIN-10 errepidea
(Sokoara bidean), « (0)5 59 47 37 84,

Lo egiteko;

***Camping du Col D'lbardin- Herburu auzoa.

«(0)5 5954 31 21,

**ACampingJuantcho- Sokoa ondoko kostaldean.

» (0)559 47 11 97.
*"Camping Suhiberry- Sokoa ondoan.
w (0)5 59 47 06 23.

AZKAINE

Turismo Bulegoa: Herriko Etxean, plazan.
« (0)559 54 00 84,

Botika: Lafitte Thierry- Ernest Fourneau,
tr (0)5 59 54 00 42.

Kotxe-Tailerrak:
Garage de la Nivelle- Rd 9 18 bidean.

V (0)5 59 54 40 55.
Garage d'Ascain- Donibane-Lohizunera bidean.
V (0)5 59 54 00 90.
Jatorduan:
Achafla Baita Jatetxea- Mortzelai,
Restaurant Des Chasseurs- Eliza ondoan,
Jan eta lo egiteko:
***Hodtei Oberena- Route des Carrieres.
V (0)5 59 54 03 60. Log"la bikoitza
45.73-99.09 eun”.
**Hotel La Rhune- Frontoi ondoan.
« (0)5 59 54 00 54. Logela 33,54-53,36 euno.
**H dtel Basque- Rue Ernest Foumau.
w (0)559 54 00 12.
Lo egiteko:
***ACamping Zelaia- Ibardinera bidea.
w (0)5 59 54 02 36.
***Camping-Caravaning des truites-
«(0)5 59 5401 19.
**Camping d'Ascain- » (0)559544061



Denbor apasal

Umorea

..bakoitza pairatzen duen eraldaketa festa egunean

eta biharamunean

Kunk kunk kunk kunk kunk kunk

UNTRANSLATABLE

Medikuek ez zekiten zer egin, eta bel-
durraren beldurrez, ahotsak dardarka

iV | i-Asteko Lokuzioa
MISTER JAI / DOKTOR JEIKI
Hyde eta Jeykill Pertsonaia literarioen euskal
egokitzapena,; gutariko...
RXPZ fUAPAAAAAAAAAAAAAAAAAAAAAA.
A2 PIA K UNTRANSLATABLE
ATAAAN
Kike Amonarrizen
FRANCOREN honako hau esan zuen:
GAISOALDIA - Adolfo! Esaiozue Adolfori etortzeko!

Gerra irabazi eta berehala hasi zen
Franco harremanetan Italiako eta Alema-
niako faxistekin.

Garai hartan hasi ziren bigarren mun-
duko gerra piztuko ote zen hotsak zabal-
tzen eta diotenez, Francok ez zuen batere
garbi Espainia gerra hartan sartu behar
ote zuen ala ez.

Hiru urteko gerrak metaturiko nekeak
eta balizko munduko gerraren aurrean
hartu beharreko jarrerak sortzen zizkion
buruhausteak zireia medio, Franco gai-
xotu egin zen. Eta eldamiotan zegoela.

Berak zainduko nau!

Ingurukoei oso larri zegoela iruditu
zitzaien eta Hitlerri deitzea deliberatu
zuten. Hitler biharamunean iritsi zen
Madrila:

- Oso larri dago -esan zioten, Franco
zaintzen ari ziren sendagileek-.

- Eta sukarra hartu al diozue? -Hitle-
rrek-.

- Ez, ez..i -medikuek-. Egia esan, ez
gara ausartu.

- Bada, ekarri termometroa eta jar
iezaiozue! Zuekin esperimenturen bat
egitea nahi ez baduzue behintzat!

honela esan zioten Hitlerri:

- Baina termometroa jartzen badiogu
generalisimoa esnatu egingo da, eta ez
dakigu zer irudituko zaion! -Francok
izan zezakeen erreakzioaren beldurrez-.

- Zaudete lasai, hau nik konponduko
dut eta. Ekarri baselina pixka bat eta iku-
siko duzue... Ez du ezertxo ere sentituko.

Hitlerrek esan bezala, medikuek termo-
metroa eta baselina eman dizkiote eta fuh-
rer-a termometroa sartzen hasi zaionean,
Francok, oraindik ere erdi ametsetan:

- Kaixo Adolfo! Banekien etorriko
zinena!



Hitz gurutzatuak

1 2 3 456 7 8 9
ESKUIN

1.- Nekeza, makurra. 2.- Entzumenik ez duena.

Erdi, hitz elkarketan. 3.- Toki hartarat. Behorra bero egon.
4.' Ez erne. Lanbroa. 5.- Boroa. Aldapa. Kontsonantea.
6.- Itsas ugaztun mota. Hizki baten izena.

7.- Behar. Itxura. 8.- Amas ezak hil. Euskaraz eta kitto!
9.- Mendiko atea.

GOITIK BEHERA

1.- Hika, zabiltza. 2 - Su. Gipuzkoan, zain.
3.- Kitatzeke dagoena. Garrantzia. 4.- Gipuzkoa eta
Nafarroa arteko mendialdea. Ogi, hitz elkarketan.
5.- lodoa. Multzo. Bokala. 6.- Egile atzizkia. Bumtazioak.
7.- Pisu apalekloa. Infusio mota. 8.- Gizon izena.
Gipuzkoan, duk. 9.- Erretegia.

Ekar bosteko horil Letra Zopa
Ezker eskuin eta goitik behera, L PAOCADO0 RO I G AR R I A H Aukiitzazu
zenbaki bakoitzean hitz bera
aterako zaizu KA SNSNXAUTDFPEZUT I?]tczzt-:‘ztzga
1 2 3 4 5 A S L O ATwusSE S KE A 1 RN x oporrekin
loturiko
1 E A S MKIRUL JRE SHTEMMN A 8 hitz.
Hitzak
2 A P H N Il E 0 L E T M I M P L R ezker
3 VO PDEMATRTGATZTIK I A 0 T  eskun,
goitik
4 H R U I J L H S L A 1 ER J A E behera
edo
5 D T 1 S L I L EOD S J MO H L gjgonalean
azalduko
1. Emakume izena. 2. Oso. 3. Iru- AEJMESTLHOTELATDA zaizkizu
ten duena. 4. Arto irinez egindako E A HO R AUE S T I 6 Z K 1 0
opila. 5. PI. hizki baten izena.
Aurreko asteko soluzioak
ESBPASKONG 0 SND IR
TAOELERDOT AETAAT 01,00 Op OL O Hitz guraizatuak
APLKREGGAE 1SNPEG z UL O G UNTE A
GOKGHT11LCL ADE OMA Egkereslfuin: 1.L’\un.V2 BEZ. Tak. 3 Karan. Gey.A.
JINER]J N YO R HSR ORKS O L | K E N A O R \\r/;!IaL_aBr_nllQait:géu(?g_ZAaihzlaak.!A.6. Izokin. An. 7. Nor.
Ou ANOM 1UMIJ H I
](: ElIJZ J 1 AX AN E RAH KR E 0 z O B E z O S A G A R joitik behera: 1. Hagin. 2. Bai. Zor. 3. Ler. Zoria. 4,
\zalak. Ki. S. G. Nahia. Z. 6. Ut! Mintza. 7. Nagia.
|mgi$$iﬁgigkésgd z ALANT Z A00RrRE B 5, Kea, Al 0. Ukana, e T Hegie
HOY TJHKRYURIOEGM OL AROOD I L ARR A
B ERR 1 ROODTE I o M I KE L
8Ko txikian o 6 U ERRETRT OO s I beA K
I. Ennuun. 2. Eraikina. 3. Baserria. 4. Maindiit. KAT A R
5. Mingoua. 6. Ouirala. 7. Alabaiiu. S. Azanuak s 0 0Ao0 ANDORAEKA E K A | A
9. Makaldia. 10. LeUfina. Il1. Banaketa. 12. Bunanak. O A S K A K O N E G U 0 L | R A K

Pertsonaia: Real Sociedad futbot taldeko jokalarta

Erantzun guztiak zortzi letrakoak dira eta zenbaki bakoitzaren inguruan kokatu behar dira. Hitzak ordu orratzen arabera bideratu

11

10

Hitz Gezidunak
Emakume vy Ipar., argi Y Eskaini eta vy Alzo Y
izena izpia €z eman
Deitura Garaia, Zaren hori Kolore
aldia mota
Y Y Y
. >>
Araudi
Indioa

Barazki
mota
| 4
Y 551
Deialdiak
Kontso- ™ Ospal > Y Tona

Boroa Adaska Automobil
V berri

y Autonomia > Artsenikoa Y
Erkidegoa
Norat i
atzizkia Turkia
Airakala i Y Y
4. eta 11.
letrak
Y Ardi, hitz P
elkarketan
1
> »
Y
ut! Osmioa
8ko Txikian

1.- Bidaliak

a D

2.- Alaiki, pozik

3.- Entzuteko organoa

4.- Hegazti harraparia

5.- Mahatsondoen multzoa

d S

Denborapasak: LUMA

d

Zikina

Sufrea

6.- Musika tresna
7.- Pausoak

8.- Ezin hobeak
9.- Herri kirola

10.- Astearen oihua

11.- Bizkaiko udalerria

12.-Ahalmen



FXIXABETE GARMENDIA

**Ulertzen dut erosketak
"delicatesse”n dendan
gusturago egitea, baina
noizean behin txistorra
koipetsuak eta talo erdi
gordinak kalterik egiten
ez dutelakoan nago,
Jakina Durango ez dela
euskal kulturaren
panazea, baina zergatik
lainoajarrigainean
Azokak daukan
erakarmen gaitasunari?
Tantoari uko egitea
tongoa da™

ZERGATIK ERROSKILEI

MUZIN EGIN?

ure ama erabat asalda-
tuta zegoen; ““jrakurri
al dituzu Bernardo
Atxagak Diario'n
esaten dituenak?”. Ez
bada, periodikoei
oraindik heldu gabe
harrapatu ninduen-eta
zapatu goiz hartan. Ama lasaitzen saiatu nintzen.
Irentsi berria nuela -irentsi diot, izan ere parka
erantzi ere egin gabe irakurri bainuen. buzoitik
hartu eta lasterka- ARGIAN Eizagirre ahizpek
egindako elkarrizketa, eta han ez nuela ezer hain
kezkagarririk somatu. Baina “Diario Vasco”koa
hartu eta, egia, izenburua edonor asaldatzeko
modukoa zen; "Bernardo Atxaga augura la desa-
paricion de la comunidad euskaldun ‘en un plazo
no muy largo™.

“EGUNKARIA”N Bidebarrietako hitzal-
diaz egindako iruzkinari heldu behar izan nion
gauzak bere tokian jartzeko. Hemen, “Diario”’k
izenburutzat hartutako ideia modu honetara azal*
tzen zen; "Euskara eta euskal kulturaren etorki-
zuna, benetan egoera o0so kaskarrean dago eta
aurrerantzean gerta daitekeen ondorioetariko
batzuen artean, euskararen desagerpena ere izan
daiteke horietako bat. Horrekin batera, euskal
komunitatearen desagertzea horri lotuta egongo
litzateke, inolako ezbairik gabe". Indikatibotik
potentzialera badagoela aide puska bat. Hala ere,
astebete baino lehen Aitor Arana "Atxagari, kez-
kaz, denbora eske" zuzendu zitzaion
“Egunkaria”’ko gutunetan, bertan argitaratutako
iruzkina -eta ez “Diario”koa- oinarritzat hartuta.
Aitor Aranaren ikuspegitik Atxagarenetik baino
gertuago aurkitzen dut nere burua, "eskuetako
hamar hatzak eta bat baino gehiago" behar izanez
duela 25 urte kazetaritzan sartu nintzenetik eus-
karak eta euskal kulturaren munduak izan dituz-
ten aurrerapenak kontatzeko.

Nere lagun batek dio euskaldunok beti galtze-
ra apustu egiten dugula. Laguna motz geratzen ari
delakoan nago: irabazita ere, gure garaipenak
hutsaren hurrengotzat jotzen ditugu euskaldunok.
Arrakasta susmagarri bihurtzen zaigu, oparotasuna
zer esanik ez. Beti dabil gure artean joera agua-
fiestastn bat baina... kenketaz eta damuz geuri
dagokigun poza murriztuko duena. Gure tantoak
kontrarioari oparitzen dizkiogulakoan nago.

Durangoko Azokatik berrehun milatik gora lagun
pasa direla? Argitaldariak gustura daudela ondo
saldu delako? Baina... "Durangoko azoka euskal
kulturaren panazea dela esaten du batek baino
gehiagok, eta dena ondo doala uste dute. Baina,
nire ustez, azokan saltzen diren euskarazko libu-
ruen, diskoen eta bestelako produktuen kopurua
aztertzen baldin badugu, oso kopuru txikia da".

DURANGOKO Azoka lanean bizi izan
dut azken urteotan, telebistarako saioak eginez.
Aurten hiru atal izan dira, berrogeina minutu-
koak, osorik hor aurkezten diren liburu eta
disko berriei eskainiak. Frustrazioa, hauxe:
dagoenaren artetik entresaka gehiegizkoa egin
beharra, gutxi batzuei bakarrik tartea eskaini
ahai izatea. Xuhurregi ibili beharra alegia, pro-
dukzioak gainezka egiten duelako. Eta gauza
ez da kantitatea bakarrik. Nork ez du irrikaz
itxoiten halako liburu edo diskoren gozamena?
Eta nork ez dio erromerietatik erroskilak beza-
la eramaten lagunari opari hau eta iloba txikia-
ri bere lehen ipuin liburna? Eta txarra al da
liburuak eta diskoak, bideoak eta aldizkariak
erroskilen pareko izatea?

Azokaren -mundu guztiko azoka ororen-
ezaugarri bat jendeak elkar ikusi eta topo egitea
da. "Giro aparta"rekin batera, kroniketan aurrez
idatzita egoten den hori: "lagun zaharrak agur-
tzeko parada". Esaera topikoa gorrotatzen
dudan modura, gertaera gogoko dut ordea, batez
ere fauna ezberdina ikusteko aukera ematen
duen aldetik. Eta horretan, aurten topatu dituda-
netatik bi bakarrik aipatuko ditut, adinez eta
estiloz abanikoaren bi muturretan egon daitez-
keenak: Bittor Kapanaga otxandioarra eta
Ifigito lekeitiarra, Etsaiak eta Txapelpunk-eko
punkia. Bien figura kontrajarriak gogoratzetik
ateratzen ditut kontuak, zein tribu ez ote den
egon Azokan.

Durangoko Azoka Gemikako urriko azken
astelehena, Santo Tomas, San Blas eta Emioko
erromerien zirkuitoan sartu zaigu, bai. Ulertzen
dut erosketak delicatessen dendan gusturago egi-
tea, baina noizean behin txistorra koipetsuak eta
talo erdi gordinak kalterik egiten ez dutelakoan
nago. Jakina Durango ez dela euskal kulturaren
panazea, baina zergatik lainoa jarri gainean
Azokak daukan erakarmen gaitasunari? Tantoari
uko egitea tongoa da #



MAHAI JOKOA

Bizkaiaren rjaneko 2.000 itaun-erantzun
IZTETIO ata HEIDIENITUT
r* ' 7

Zer tJaRI™u aizkaiaz?
» Zeri esaten jako “ogigaztaia®
* Norzan Martina Ibaibarriaga?

* Zein da euskera hobea, Markina ala Zornotzakoa?
2.000 itaun, geure herrialdea olgetan ezagutzeko.

DNI/CIF

ENA/ ifk Eskaerea egiteko orria

Persona y teléfono de contacto
Harremanetarako, izena eta telefonea

Direccion

Helbidea

Cadigo postal Provincia
Posta kodea .Probintzia.

Forma de pago
Ordaintzeko era Banku bidez.......cocoeeeviiiiiiiiiiiiiiiiieeeeeeee, (20 zenbaki)

Entidad bancaria
Bankuaren izena

<j CO

duj

BIZKAIKO aek Salneurria: 5.000 pta./ 1.000 ogerleko/ 30,05 € (b.e.z. barne)

euskal hani« alfsMiMz« eusksUunlzB koonlinakundea™

Eskatu egizu zeure herriko aek-ren euskaltegian, edota:
e 04 415 52 57 edo 94 415 95 12 telefonoetan ¢ Posta-e: idoia(3)aeknet net ¢« 94 416 65 55 faxa e

Oria Etorbidea,



